Монгол Улсын Их Хурлын 2005 оны намрын ээлжит чуулганы 12 дугаар сарын 23-ны өдөр /Баасан гараг/-ийн  нэгдсэн хуралдаан 12 цаг 05 минутад Төрийн ордны чуулганы нэгдсэн хуралдааны танхимд  эхлэв.
УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 51 гишүүн ирж 67.1 хувийн ирцтэй байв.


Чөлөөтэй: Д.Бат-Эрдэнэ, Т.Ганди, М.Зоригт, Ц.Мөнх-Оргил, Я.Санжмятав, Ч.Улаан

Өвчтэй: Г.Адъяа, Р.Амаржаргал, Б.Батбаатар, Б.Бат-Эрдэнэ, С.Баярцогт, Р.Буд, Л.Гансүх, Г.Занданшатар, У.Хүрэлсүх, А.Цанжид

Тасалсан:
Ц.Батаа, Э.Бат-Yүл, Л.Гантөмөр, Ж.Гүррагчаа, Т.Очирхүү, Ч.Раднаа, Д.Тэрбишдагва Н.Энхболд, Р.Эрдэнэбүрэн
10.00 цаг болоход ирц бүрдэхгүй байсан тул УИХ-ын дарга Ц.Нямдорж УИХ-д суудал бүхий намын дарга нар Сонгуулийн хуулийн зарим нэг заалтаар ярилцах нь зүйтэй гэж үзэн 11 цаг 20 минут хүртэл хуралдааныг түр завсарлуулахаар шийдвэрлэв.

Нэг.Монгол Улсын Их Хурлын Сонгуулийн тухай хуулийн төсөл /эцсийн хэлэлцүүлэг үргэлжлүүлнэ/

Хэлэлцэж буй асуудалтай холбогдуулан Сонгуулийн ерөнхий хорооны нарийн бичгийн дарга Ж.Сүхбаатар, НYБ-ын Хөгжлийн Хөтөлбөрийн төслийн зөвлөх  Б.Долгор, Хууль зүй, дотоод хэргийн яамны газрын дарга Ц.Цолмон, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Т.Оюунчимэг, референт Д.Чагнаадорж нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан саналын томъёоллоор санал хураалт явуулахаар тогтов.

Ц.Нямдорж: Төслийн 4.2-ыг “Монгол Улсын Их Хурлын 60 гишүүнийг нэг мандаттай тойргоос, 16 гишүүнийг нам, эвслийн нэрийн жагсаалтаар олон мандаттай нэг тойргоос тус тус сонгоно.” гэж  өөрчлөхөөр Улсын Их Хурлын гишүүн Д.Идэвхтэний гаргасан, Улсын Их Хурлын гишүүн Ж.Наранцацралт цөөнх болсон, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

 6

Татгалзсан

36

Бүгд


42

85.7 хувиар УИХ-ын гишүүн Д.Идэвхтэний санал дэмжигдсэнгүй.

УИХ-ын гишүүн Р.Гончигдорж, С.Оюун нар Байнгын хорооны хуралдаан дээр 51:25 гэсэн цөөнхийн гаргасан саналаар хураалт явуулъя гэхэд Байнгын хорооны даргын үүрэг гүйцэтгэгч УИХ-ын гишүүн Д.Дондог дээрх санал хураагдаж санал дэмжигдээгүй учраас дахин санал хураах шаардлагагүй гэж Байнгын хороо үзсэн гэсэн тайлбар хэлэв.

УИХ-ын дарга Ц.Нямдорж дээрх санал дэмжигдээгүй тул УИХ-д суудал бүхий намын дарга нар зөвшилцөж Байнгын хороогоор дахин ярилцаж УИХ-ын Чуулганы нэгдсэн хуралдаанд оруулъя, Байнгын хорооноос оруулж ирсэн бусад саналын томъёоллоор санал хураалт явуулъя гэсэн горимын саналыг дэмжье.

Зөвшөөрсөн

25

Татгалзсан

21

Бүгд


46

54.3 хувиар Байнгын хорооноос оруулсан бусад саналуудаар санал хураалт явуулах горимын санал дэмжигдлээ. 

Төслийн 12.2-ын “сонгогчдын тоог харгалзан” гэснийг “хүн амын тоо, Сонгуулийн ерөнхий хорооны саналыг үндэслэн” гэж, 12.3-ын “сонгогчдын тоо”,  12.5.2-ын “сонгуулийн эрх бүхий иргэдийн тоо”  гэснийг “хүн амын тоо” гэж тус тус өөрчлөх гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хорооны дэмжсэн саналыг дэмжье.

Зөвшөөрсөн

37

Татгалзсан

  8

Бүгд


45

82.2 хувиар УИХ-ын гишүүн С.Батболдын санал дэмжигдлээ.

Төслийн 31 дүгээр зүйлд “Энэ хуулийн 31.2.4-т заасан өр төлбөрийн тухай тодорхойлолтыг Улсын дээд шүүх,  31.2.5-д заасан тодорхойлолтыг Цагдаагийн төв байгууллага нэр дэвшигч тус бүрээр гаргаж, Сонгуулийн ерөнхий хороонд албан бичгээр хүргүүлнэ.” гэсэн 31.4 дэх хэсэг нэмэх гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хорооны дэмжсэн саналыг дэмжье.

Зөвшөөрсөн

38

Татгалзсан

  8

Бүгд


46

82.6 хувиар УИХ-ын гишүүн С.Батболдын санал дэмжигдлээ.

Хоёр.Эхний хэлэлцүүлгээр санал хурааж шийдвэрлэсэн боловч уг асуудлаар дахин санал хураах шаардлагатай гэсэн Байнгын хорооны санал: /Энэ асуудлаар чуулганы хуралдаанд оролцсон гишүүдийн гуравны нэг нь дэмжвэл санал хураалгана/

Төслийн 8.3-ын “болон ээлжит сонгуулийн бус үед сонгууль явуулах болсноос” гэснийг хасах гэсэн УИХ-ын гишүүн Д.Дондогийн гаргасан, Төрийн байгуулалтын байнгын хорооны дэмжсэн саналыг  дэмжье.

Зөвшөөрсөн

36

Татгалзсан

10

Бүгд


46

78.3 хувиар УИХ-ын гишүүн Д.Дондогийн санал дэмжигдлээ.

Төслийн 14.3.2-ыг “тойрог, салбар, хэсгийн хороод байгуулагдсан өдрөөс эхлэн Сонгуулийн ерөнхий хороо тойргийн хорооны, тойргийн хороо харъяалах салбар, хэсгийн хороодын бүрэн эрхийг дуусгавар болгох хүртэлх хугацаанд өөрсдийн бүрэн эрхийг хэрэгжүүлэх;” гэж өөрчлөн найруулах гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хорооны дэмжсэн саналыг дэмжье.

Зөвшөөрсөн

35

Татгалзсан

11

Бүгд


46

76.1 хувиар УИХ-ын гишүүн Д.Дондогийн санал дэмжигдлээ.

Төслийн 14.3.5-ын “тухайн засаг захиргаа, нутаг дэвсгэрийн нэгжийн Засаг даргыг” гэснийг “төрийн улс төрийн албан тушаалтныг” гэж өөрчлөх гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

36

Татгалзсан

11

Бүгд


47

76.6 хувиар УИХ-ын гишүүн Д.Дондогийн санал дэмжигдлээ.

Төслийн “Сум, дүүргийн Засаг дарга сонгогчдын нэрийн жагсаалтыг жил тутам гаргаж байна.” гэсэн 20.9 дэх хэсгийг хасах гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

21

Татгалзсан

26

Бүгд


47

55.3 хувиар УИХ-ын гишүүн С.Батболдын санал дэмжигдсэнгүй.

Төслийн 23.1-ийг “Хэсгийн хороо сонгогчдын нэрийн жагсаалтад бүртгэгдсэн сонгогчид сонгогчийн үнэмлэх олгоно.” гэж өөрчлөх гэсэн Улсын Их Хурлын гишүүн Г.Адъяагийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

44

Татгалзсан

  2

Бүгд


46

95.7 хувиар УИХ-ын гишүүн Г.Адъяагийн санал дэмжигдлээ.

Төслийн 36.6-ийн “нэр дэвшигчийн бүртгэлийг хүчингүй болгож, нэр дэвшигчийг нэрийн жагсаалтаас хасна” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

39

Татгалзсан

  7

Бүгд


46

84.8 хувиар УИХ-ын гишүүн Л.Гантөмөрийн санал дэмжигдлээ.

Төслийн “Нам, эвсэл, бие даан нэр дэвшигч нь хөтөлбөртөө төсвийн хөрөнгөөр хийж гүйцэтгэх, мөнгө олгох тухай амлалт авахыг хориглоно.” гэсэн 37.4-ийг хасах гэсэн Улсын Их Хурлын гишүүн А.Цанжидийн гаргасан, Төрийн байгуулалтын байнгын хороо дэмжсэн саналыг  дэмжье.

Зөвшөөрсөн

37

Татгалзсан

  9

Бүгд


46

80.4 хувиар УИХ-ын гишүүн А.Цанжидийн санал дэмжигдлээ.

Төслийн 37.5-ийн “түүний нэр дэвшигчийн бүртгэлийг хүчингүй болгож, нэрийн жагсаалтаас хасна” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

40

Татгалзсан

  6

Бүгд


46

87.0 хувиар УИХ-ын гишүүн Л.Гантөмөрийн санал дэмжигдлээ.

Төслийн 38.6-ын “сонгууль зарлахаас хоёр сарын өмнө” гэснийг  “сонгуулийн жилийн дөрөвдүгээр сарын нэгний дотор” гэж өөрчлөх гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

39

Татгалзсан

  7

Бүгд


46

84.8 хувиар УИХ-ын гишүүн С.Батболдын санал дэмжигдлээ.


Төслийн 38.9, 38.10-ыг дор дурдсанаар өөрчлөн найруулах: “38.9.Олон нийтийн радио, телевизээс бусад радио, телевизээр сонгуулийн сурталчилгааг төлбөртэй явуулна. Төлбөртэй сурталчилгааны нийт хугацаа тухайн радио, телевизийн нэвтрүүлгийн нийт хугацааны 10 хувиас хэтрэхгүй байна.

38.10.Олон нийтийн радио, телевизээс бусад радио, телевиз нь сонгуулийн сурталчилгааг явуулахдаа сурталчилгаа явуулах боломжийг нам, эвсэл бүрт, түүнчлэн бие даан нэр дэвшигчдэд адил олгоно.” гэсэн Улсын Их Хурлын гишүүн С.Оюун, Ц.Нямдорж нарын гаргасан, Төрийн байгуулалтын байнгын хороо дэмжсэн саналыг дэмжье. 

Зөвшөөрсөн

28

Татгалзсан

18

Бүгд


46

60.9 хувиар УИХ-ын гишүүн С.Оюун, Ц.Нямдорж нарын санал дэмжигдлээ.

Хэлэлцүүлгийн үед томъёоллыг Байнгын хороо дахин ярилцахыг анхааруулав.

Төслийн 38.19-ийн “38.11.10” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

29

Татгалзсан

19

Бүгд


46

63.0 хувиар УИХ-ын гишүүн Л.Гантөмөрийн санал дэмжигдлээ.

УИХ-ын дарга Ц.Нямдорж ажлын хэсэг буруу томъёоллоор санал хураалгалаа, УИХ-ын гишүүн Л.Гантөмөр ийм санал гаргаагүй, дээрх саналыг хүчингүй болгоё гэхэд Байнгын хорооны даргын үүрэг гүйцэтгэгч Д.Дондог тайлбар хийв.

Дээрх саналыг хүчингүй болгоё гэснийг дэмжье.

Зөвшөөрсөн

26

Татгалзсан

19

Бүгд


45

57.8 хувиар түрүүчийн санал хураалтыг хүчингүй болгов.

Төслийн 38.19-ийн “38.11.18” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

36

Татгалзсан

10

Бүгд


46

78.3 хувиар УИХ-ын гишүүн Л.Гантөмөрийн санал дэмжигдлээ.

Гурав. Төслийн аль нэг зүйл, заалт хүчин төгөлдөр дагаж мөрдөж байгаа хууль болон уг төслийн бусад зүйл заалттай зөрчилдөж байна гэж Байнгын хороо үзсэн асуудал:

Төслийн 24.1-ийг “Сонгууль зарлахаас өмнө улсын бүртгэлд бүртгүүлсэн нам сонгуульд оролцох эрхтэй.” гэж өөрчлөх гэсэн Улсын Их Хурлын гишүүн Г.Адъяагийн гаргасан, Төрийн байгуулалтын байнгын хороо дэмжсэн саналыг  дэмжье.

Зөвшөөрсөн

41

Татгалзсан

  5

Бүгд


46

89.1 хувиар УИХ-ын гишүүн Г.Адъяагийн санал дэмжигдлээ.

Төслийн “Улсын Их Хуралд олонхийн суудал авч Засгийн газар байгуулсан эвсэл энэ хуулийн 25.9-ээс 25.11-д заасны дагуу тарсан бол Засгийн газрыг нэн даруй огцруулж, шинэ Засгийн газрыг хуульд заасны дагуу эмхлэн байгуулна.” гэсэн 25.13 дахь хэсгийн заалтыг Засгийн газрын тухай хууль болон Монгол Улсын Их Хурлын чуулганы хуралдааны дэгд оруулах гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

26

Татгалзсан

20

Бүгд


46

56.5 хувиар УИХ-ын гишүүн Д.Дондогийн санал дэмжигдлээ.

Төслийн 26.3-т “энэ хуулийн 24.3-т заасан хугацаанаас хойш мөн хуулийн 24.4, 24.5-д заасан баримт бичгийг ирүүлсэн бол;” гэсэн 26.3.3 дахь заалт нэмэх гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

38

Татгалзсан

  8

Бүгд


46

82.6 хувиар УИХ-ын гишүүн Д.Дондогийн санал дэмжигдлээ.

Төслийн 31.9-д “энэ хуулийн 27.1-д заасан хугацаанд нэр дэвшүүлэх ажиллагааг явуулаагүй бол;” гэсэн 31.9.1 дэх заалт нэмэх гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

31

Татгалзсан

15

Бүгд


46

66.0 хувиар УИХ-ын гишүүн Д.Дондогийн санал дэмжигдлээ.

Төслийн “Сонгуулийн аливаа маргааныг сонгууль болсон өдрөөс хойш нэг сарын дотор эцэслэн шийдвэрлэж байна.” гэсэн 58.8 дахь хэсгийг хасах гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

24

Татгалзсан

23

Бүгд


47

51.1 хувиар УИХ-ын гишүүн С.Батболдын санал дэмжигдлээ.

Төслийн “Улсын Их Хурлын сонгуулийн тухай хууль, түүнд оруулах нэмэлт, өөрчлөлтийг Улсын Их Хурлын нийт гишүүний дийлэнх олонхийн саналаар батална.” гэсэн 59.1-ийг хасах гэсэн Улсын Их Хурлын гишүүн С.Батболдын  гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

40

Татгалзсан

  7

Бүгд


47

85.1 хувиар УИХ-ын гишүүн С.Батболдын санал дэмжигдлээ.

Байнгын хороо дахин хуралдаж сонгуулийн систем болон УИХ-ын гишүүн Л.Гантөмөрийн гаргасан “38.11.10” саналыг дахин ярилцаад УИХ-ын Чуулганы нэгдсэн хуралдаанд оруулж ирүүлэхийг анхааруулав.

УИХ-ын гишүүн Р.Гончигдорж 38.11.10 дахь заалттай холбогдуулан саналаа хэлж, Байнгын хорооны даргын үүрэг гүйцэтгэгч Д.Дондог тайлбар хэлэв.

Уг асуудлыг 12 цаг 40 минутанд хэлэлцэж дуусав.

Хоёр.Монгол Улсын 2006 оны төсвийн тухай хуулийн 6 дугаар зүйлийн 9 дэх хэсэгт Монгол Улсын Ерөнхийлөгчийн тавьсан хоригийн тухай
Хэлэлцэж буй асуудалтай холбогдуулан Монгол Улсын Ерөнхийлөгчийн хуулийн бодлогын зөвлөх Мандахбилэг, эдийн засгийн бодлогын зөвлөх Б.Намхайжанцан, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх С.Доржханд, референт Ё.Мөнхбаатар нарын бүрэлдэхүүнтэй ажлын хэсэг байлцав.

Монгол Улсын 2006 оны төсвийн тухай хуулийн 6 дугаар зүйлийн 9 дэх хэсэгт Монгол Улсын Ерөнхийлөгчийн тавьсан хоригийн тухай хэлэлцэх болоход УИХ-ын гишүүн М.Энхсайхан хэлэлцэж буй асуудлаа дуусаагүй байхад дараагийн асуудлыг хэлэлцдэг хуулийн заалт байдаг эсэх мөн уг асуудлаар УИХ дахь МАХН-ын бүлэг яагаад завсарлага авсан талаар тайлбар авахыг хүсэв.

УИХ-ын Тамгын газрын нэгдүгээр нарийн бичгийн дарга Ж.Нарантуяа УИХ-ын Чуулганы хуралдааны дэгд тодорхой ийм зохицуулалт байхгүй гэсэн тайлбар өгөхөд УИХ-ын дарга Ц.Нямдорж уг асуудлыг хэлэлцэх асуудлаар санал хураалт явуулахаар шийдвэрлэв.

Ц.Нямдорж: Монгол Улсын Ерөнхийлөгчийн тавьсан хоригийн тухай хэлэлцье гэснийг дэмжье.

Зөвшөөрсөн

30

Татгалзсан

17

Бүгд


47

63.8 хувийн саналаар уг асуудлыг хэлэлцэхээр шийдвэрлэв.

Төсвийн байнгын хорооны дарга УИХ-ын гишүүн Р.Бадамдамдин Монгол Улсын Ерөнхийлөгчийн хоригийг Байнгын хороо хүлээж авсан боловч УИХ-ын чуулганы нэгдсэн хуралдаанаар 7.6 тэрбум төгрөгийг хэрхэн зарцуулах талаархи жагсаалтыг гаргах нь зүйтэй гэж үзэн хойшлуулсан талаар тайлбар хийв.

Ц.Нямдорж: Монгол Улсын 2006 оны төсвийн тухай хуулийн 6 дугаар зүйлийн 9 дэх хэсэгт Монгол Улсын Ерөнхийлөгчийн тавьсан хоригийг хүлээж авах нь зүйтэй гэсэн Төсвийн байнгын хорооны саналыг дэмжье.

Зөвшөөрсөн

31

Татгалзсан

13

Бүгд


44

70.5 хувийн саналаар Монгол Улсын 2006 оны төсвийн тухай хуулийн 6 дугаар зүйлийн 9 дэх хэсэгт Монгол Улсын Ерөнхийлөгчийн тавьсан хоригийг хүлээн авах нь зүйтэй гэж шийдвэрлэв.

Монгол Улсын 2006 оны төсвийн тухай хуулийн 6 дугаар зүйлийн 9 дэх хэсэгт Монгол Улсын Ерөнхийлөгчийн тавьсан хоригийг хүлээн авахаар шийдвэрлэсэн тул Төсвийн байнгын хороо шийдвэрийн төслөө УИХ-ын Чуулганы хуралдаанд танилцуулах нь зүйтэй гэж үзэв.

Өглөөний нэгдсэн хуралдаан 12 цаг 50 минутанд дуусч, 15 цаг 25 минутанд оройн нэгдсэн хуралдаан эхэлж ирвэл зохих 76 гишүүнээс 39 гишүүн ирж 51.3 хувийн ирцтэй байв.

Чөлөөтэй: Д.Бат-Эрдэнэ, Сүх.Батболд, Т.Ганди, М.Зоригт, Ц.Мөнх-Оргил, Я.Санжмятав, Д.Тэрбишдагва, Ч.Улаан, Ц.Шаравдорж

Өвчтэй: Г.Адъяа, Р.Амаржаргал, Б.Батбаатар, Б.Бат-Эрдэнэ, С.Баярцогт, Р.Буд, Л.Гансүх, Г.Занданшатар, У.Хүрэлсүх, 


Тасалсан:
Р.Бадамдамдин, Ц.Батаа, Т.Бадамжунай, Б.Батбаяр, Э.Бат-Yүл, Ж.Батхуяг, Н.Баяртсайхан, Л.Гантөмөр, Д.Ганхуяг, Ж.Гүррагчаа, Б.Мөнхтуяа, Ж.Наранцацралт, Д.Одхүү, С.Оюун, Л.Пүрэвдорж, Ч.Раднаа, Ц.Цэнгэл, Н.Энхболд, Р.Эрдэнэбүрэн,

Гурав.Засгийн газрын мэдээлэл /Их Монгол Улс байгуулагдсаны 800 жилийн ойг тэмдэглэх ажлыг зохион байгуулах Yндэсний хорооны үйл ажиллагааны талаар УИХ-ын гишүүн А.Цанжидын асуулгад Монгол Улсын Ерөнхий сайд Ц.Элбэгдорж хариулт өгч, мэдээлэл хийнэ/

Мэдээлэл хэлэлцэж байгаатай холбогдуулан Боловсрол, соёл шинжлэх ухааны сайд, Yндэсний хорооны гишүүн Н.Цагаан, Барилга, хот байгуулалтын сайд Н.Батбаяр, Зам, тээвэр аялал жуулчлалын сайд Г.Батхүү, Төрийн ёслолын албаны дарга О.Нямдаваа, Бүтээн байгуулалтын ажлын хэсгийн ахлагч Б.Балжинням, Мэдээлэл сурталчилгааны ажлын хэсгийн ахлагч Н.Нагаанбуу, Yндэсний хорооны ажлын албаны ерөнхий зохицуулагч, түүх, уламжлал соёлыг түгээн дэлгэрүүлэх ажлын хэсгийн нарийн бичгийн дарга Д.Гарам-Очир, Баяр, наадам зочин хүндэтгэлийн ажлын хэсгийн нарийн бичгийн дарга П.Төмөрбаатар, Төсөв, санхүүгийн ажлын хэсгийн нарийн бичгийн дарга П.Буяндүүрэн, Монголын урчуудын эвлэлийн дарга А.Болд, Нийслэлийн хөрөнгө оруулалтын газрын дарга Г.Цэлмэг, Засгийн газрын Хэрэг эрхлэх газрын референт Д.Түвшинтөр, Их Монгол 800 сангийн гүйцэтгэх захирал Л.Энхжаргал, УИХ-ын Тамгын газрын Хяналт шалгалтын хэлтсийн референт Ж.Оюунцэцэг нарын бүрэлдэхүүнтэй ажлын хэсэг байлцав.

Монгол Улсын Ерөнхий сайд Ц.Элбэгдорж Их Монгол Улс байгуулагдсаны 800 жилийн ойг тэмдэглэх ажлыг зохион байгуулах Yндэсний хорооны үйл ажиллагааны талаар мэдээлэл хийв.

УИХ-ын Чуулганы нэгдсэн хуралдааны танхимын үүдний өрөөнд Их Монгол улс байгуулагдсаны 800 жилийн ойд бэлтгэхтэй холбогдсон “Төрийн ёслол хүндэтгэлийн өргөө” цогцолборын төсөл, макет, зураг, Чингис хааны язгуур хэмээх “Монголын нууц товчоо” их хөлгөн шастирын талаар холбогдох материалыг дэлгэн тавьсан байлаа.

Мөн Монгол Улсын Ерөнхий сайд Ц.Элбэгдорж мэдээлэл хийх явцдаа Их ойн бэлтгэл ажлын талаар танхимын зүүн, баруун талд байрлах дэлгэцээр үзүүлж байлаа.  

Дээрх мэдээлэлтэй холбогдуулан УИХ-ын гишүүн Л.Гүндалай, З.Энхболд, О.Энхсайхан, С.Отгонбаяр, Ч.Содномцэрэн, К.Саираан, Д.Одбаяр, Л.Одончимэд, Р.Раш, А.Цанжид, Р.Эрдэнэбүрэн, А.Бакей, Ц.Сүхбаатар нарын асуусан асуултад Монгол Улсын Ерөнхий сайд Ц.Элбэгдорж, Зам, тээвэр, аялал жуулчлалын сайд Г.Батхүү, Боловсрол, соёл, шинжлэх ухааны сайд П.Цагаан, ажлын хэсгээс А.Болд, Г.Цэлмэг нар хариулж тайлбар хэлэв.

УИХ-ын гишүүн Б.Жаргалсайхан Их Монгол Улс байгуулагдсаны 800 жилийн ойг хэрхэн тэмдэглэн өнгөрүүлэх талаар саналаа хэлэв.

УИХ-ын гишүүн О.Энхсайханы цаг үеийн холбогдолтой асуудлаар асуусан асуултад жичдээ бичгээр хариу өгөх нь зүйтэй гэж үзэв.

УИХ-ын дарга Ц.Нямдорж дараахь асуудлуудад анхаарлаа хандуулахыг Засгийн газарт үүрэг болгов:

1.Засгийн газрын гишүүд болон ойг тэмдэглэх Yндэсний хорооныхон УИХ-ын гишүүдийн асуусан асуулт, саналыг судлан хамтран ажиллах.

2.Ойг тэмдэглэн өнгөрүүлэхэд шаардагдах хөрөнгийн талаар Засгийн газар судлан УИХ-д асуудлаа оруулж ирэх.

3.Хүндэтгэлийн чуулганыг хэдийд зарлан хуралдуулах, мөн уг хуралдаанаар шийдвэрлэх асуудлыг Засгийн газар бэлтгэлээ хангаж УИХ-д өргөн барих.

УИХ-ын Чуулганы нэгдсэн хуралдааны үйл ажиллагаатай Нийслэлийн Чингэлтэй дүүргийн 72 дугаар дунд сургуулийн 10в ангийн хамт олон танилцав /Нэрсийг хавсаргав/.

Энэ өдрийн хуралдаан 18.05 цагт өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ НАМРЫН ЭЭЛЖИТ ЧУУЛГАНЫ 

12 ДУГААР САРЫН 23-НЫ ӨДӨР /БААСАН ГАРИГ/- ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 12 цаг 05 минутанд эхлэв.

Ц.Нямдорж: - 12 дугаар сарын 23-ны өдрийн хуралдааныг эхэлье, өчигдөр Сонгуулийн хууль дээр санал хураалтын үед гацаа гарсан учраас тэр гацааны шалтгаанаар өнөөдөр хуралдаан жаахан хожуу эхэлж байна. 3 асуудал хэлэлцэхээр төлөвлөсөн.

Сонгуулийн тухай хуулийн хоёрдахь хэлэлцүүлгийн үргэлжлэл, 2006 оны төсвийн тухай хуулийн зарим заалтад Ерөнхийлөгчийн тавьсан хоригийг хэлэлцэнэ гэж төлөвлөж байна.

Монгол Улс байгуулагдсаны 800 жилийн ойтой холбогдуулаад хийж байгаа ажлынхаа талаар Ерөнхий сайд Элбэгдорж мэдээлэл хийе гэсэн санал ирүүлсэн, энэ мэдээллийг сонсоё гэсэн ийм 3 асуудал байна, хэлэлцэх асуудалтай холбогдуулж гишүүдэд санал байна уу? Байхгүй байна. Хэлэлцэх асуудлыг үүгээр тогтоё, ингээд өчигдөр хэлэлцэж байсан асуудлаар санал хураалт явуулъя. 
Нэг.Монгол Улсын Их Хурлын Сонгуулийн тухай хуулийн төсөл
/эцсийн хэлэлцүүлэг үргэлжлүүлнэ/

Ц.Нямдорж: - Сонгуулийн хуулийн Байнгын хорооноос орж ирсэн саналуудаар санал хураалт явуулна. Өчигдөр санал хураагаад Байнгын хорооноос оруулж ирж байгаа эдгээр саналаар санал хураана гэдэг горимын саналыг дэмжсэн байгаа. Одоо би томъёолол болгоныг уншаад санал хураалт явуулна, гишүүд санал хураалтад анхааралтай оролцоорой.

Эхний асуудал төслийн 4.2-ыг “Монгол Улсын Их Хурлын 60 гишүүнийг нэг мандаттай тойргоос, 16 гишүүнийг нам, эвслийн нэрийн жагсаалтаар олон мандаттай нэг тойргоос тус тус сонгоно.” гэж  өөрчлөх гэсэн ийм санал хураалт явуулна. Энэ саналыг дэмжье гэсэн санал хураалт явуулъя.

Улсын Их Хурлын гишүүн Д.Идэвхтэний санал гаргасан, Төрийн байгуулалтын байнгын хороо дэмжсэн, Улсын Их Хурлын гишүүн Ж.Наранцацралт цөөнх болсон байна.

Санал хураалтад 42 гишүүн оролцож 6 гишүүн зөвшөөрч, 36 гишүүн татгалзаж 85.7 хувийн саналаар 60:16 гэсэн тоо унаж байна, энэ асуудлаар дахиад ярилцах шаардлагатай, олон хувилбарууд байгаа.

Р.Гончигдорж: - Байнгын хороон дээр гарсан цөөнхийн санал байгаа шүү дээ, 51: 25 гээд, цөөнхийн хувилбар. Байнгын хороон даргыг сонсоё.

Л.Одончимэд: - Цаашаа явъя.

Ц.Нямдорж: - Одончимэд тэндээс битгий командлаад байгаарай. Дондог гишүүн асуултад хариулъя.

Д.Дондог: - Байнгын хороон дээр 51:25 гэж санал гарсан, дээр нь можаратор гэж санал гараад энэ босоо санал нь дэмжигдсэн учраас тэр хоёр дээр нь салгаж санал хураалгүйгээр орж ирсэн шүү дээ. 2 санал гарсан юм, тэгэхээр аль нэгээр нь салгая гэхээр энэ нь босоод дэмжигдсэн учраас шаардлага байхгүй гээд үлдсэн байгаа.

Ц.Нямдорж: - Оюун гишүүн саналаа хэлье.

С.Оюун: - Би ажлын хэсэг дээр, Дондог дарга ч гэсэн ажлын хэсгийн дарга байсан, ажлын хэсэг дээр 51:25 гэдэг хувилбарыг санал хураалтаар оруулъя гээд ажлын хэсэг дээрээсээ яриад тэгээд Байнгын хороон дээр үнэхээр таны хэлж байгаагаар 60:16 боссон учраас 51:25 дээр санал хураагаагүй, мөн Идэвхтэн даргын бичиж өгсөн можаратор дээр санал хураагаагүй, гэхдээ цөөнх болно, 51:25 дээр цөөнх болно гэж би гараа өргөсөн, бас Гончигдорж гараа өргөсөн санаж байна, тэгэхээр можаратор дээрээ харин Идэвхтэн дарга цөөнх болно гэж хэлээгүй, тэгэхээр процедураар би Тамгын газраас асуух гээд байна л даа, 60:16 унасан тохиолдолд албан ёсоор Байнгын хороон дээр цөөнх болсон тэр 51:25 босч ирж байгаа юм биш үү гэж бодоод байгаа байхгүй юу. 
Ц.Нямдорж: - Тамгын газар хариулт өгье, Байнгын хороо хариулт өгье.  

Д.Дондог: - Тэгэхээр би сая хариуллаа л даа. Оюун гишүүний гаргасан санал, Идэвхтэн гишүүний гаргасан санал зэргийг хооронд нь ахиж хагалж хураахаар байсан байхгүй юу, би та нарт хэлж байсан, энэ 2 санал цаана нь байна, хэрвээ энэ босоо санал маань унавал энэ хоёрыг дахин хураана гээд, унахгүй бол энэ 2 хоёулаа цөөнх болсон санал байгаа юм.

С.Оюун: - Гэхдээ албан ёсоор цөөнх нь болохоо болбол бид илэрхийлсэн шүү дээ.

Д.Дондог: - Тэнд тэмдэглэхэд цөөнх болсон гэж өөрөө хэлээгүй шүү дээ. Хэрвээ цөөнх болбол 2-уулаа цөөнх болно, болохгүй бол ганцхан Наранцацралт гишүүн цөөнх гэж гараа өргөж бүртгүүлсэн байгаа.

С.Оюун: - Дараа нь бид нар цөөнх болж болохгүй гэж хэлээд байсан учраас бид бас цөөнх болохоор процедураар хуулиа үзээд Наранцацралт гишүүн хэрэв цөөнх болж болох юм бол бид нар ч гэсэн болно гэж гараа өргөж байснаа санаж байна, протоколоос харж болно.

Д.дондог: - Гэхдээ энэ асуудал чинь нэг л асуудал байгаа юм чинь нэг нь  цөөнх болчиход аяндаа асуудал яригдана гээд Наранцацралт гишүүн гараа өргөөд цөөнх болоод тэгээд тогтсон байхгүй юу.

С.Оюун: - Наранцацралт гишүүн ер нь проперционалийг эсэргүүцэж цөөнх болсон, би бол 60:16 биш, 51:25 гэсэн.

Ц.Нямдорж: - Оюун гишүүнээ одоо ингээд хоорондынхоо яриаг дуусгая, ингэе гишүүдээ, үлдсэн саналаар санал хураалт явуулъя. Сая 38:38 гэдэг анхны санаачилсан санал унасан, сая 60:16 гэдэг саналыг гишүүд хүлээж авсангүй, одоо үлдсэн хувилбаруудаар дахиад ярьцгаая. Байнгын хорооноос орж ирсэн бусад саналаар санал хурааж дуусчихаад намууд хоорондоо зөвшилцөөд тэр 60 дээрээ ярих юмуу? 16 дээрээ ярих юмуу, 51 дээрээ ярих юмуу, 25 дээрээ ярих юмуу гэдгээрээ явах уу, би энэ горимын саналаар санал хураалт явуулъя. Бусад саналаа хураачихаад тэгээд ахиад тэрэн дээрээ яръя гэж. Энэ горимын саналыг дэмжиж байгаа гишүүд санал хураалтад оръё.

Санал хураалтад 46 гишүүн оролцож 25 гишүүн зөвшөөрч, 21 гишүүн татгалзаж 54.3 хувийн саналаар горимын санал дэмжигдэж байна. 

Байнгын хорооноос орж ирсэн хоёрдахь саналыг хураалгая, Төслийн 12.2-ын “сонгогчдын тоог харгалзан” гэснийг “хүн амын тоо, Сонгуулийн ерөнхий хорооны саналыг үндэслэн” гэж, 12.3-ын “сонгогчдын тоо”,  12.5.2-ын “сонгуулийн эрх бүхий иргэдийн тоо”  гэснийг “хүн амын тоо” гэж тус тус өөрчлөх гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хорооны саналыг дэмжье гэсэн санал хураалт явуулъя.

Санал хураалтад 45 гишүүн оролцож 37 гишүүн зөвшөөрч, 8 гишүүн татгалзаж 82.2 хувийн саналаар Байнгын хорооны санал дэмжигдлээ.

3 дахь санал, Төслийн 31 дүгээр зүйлд “Энэ хуулийн 31.2.4-т заасан өр төлбөрийн тухай тодорхойлолтыг Улсын дээд шүүх,  31.2.5-д заасан тодорхойлолтыг Цагдаагийн төв байгууллага нэр дэвшигч тус бүрээр гаргаж, Сонгуулийн ерөнхий хороонд албан бичгээр хүргүүлнэ.” гэсэн 31.4 дэх хэсэг нэмэх гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хорооны саналыг дэмжье гэсэн санал хураалт явуулъя.

Санал хураалтад 46 гишүүн оролцож 38 гишүүн зөвшөөрч, 8 гишүүн татгалзаж 82.6 хувийн саналаар Батболд гишүүний санал дэмжигдлээ.

Хоёр.Эхний хэлэлцүүлгээр санал хурааж шийдвэрлэсэн боловч уг асуудлаар дахин санал хураах шаардлагатай гэсэн Байнгын хорооны санал байна, горимоор нь өчигдөр би санал хураалгасан.

Төслийн 8.3-ын “болон ээлжит сонгуулийн бус үед сонгууль явуулах болсноос” гэснийг хасах гэсэн Төрийн байгуулалтын байнгын хорооны саналыг  дэмжье  гэсэн санал хураалт явуулъя.

Санал хураалтад 46 гишүүн оролцож 36 гишүүн зөвшөөрч, 10 гишүүн татгалзаж 78.3 хувийн саналаар Дондог гишүүний санал дэмжигдлээ.

Төслийн 14.3.2-ыг “тойрог, салбар, хэсгийн хороод байгуулагдсан өдрөөс эхлэн Сонгуулийн ерөнхий хороо тойргийн хорооны, тойргийн хороо харъяалах салбар, хэсгийн хороодын бүрэн эрхийг дуусгавар болгох хүртэлх хугацаанд өөрсдийн бүрэн эрхийг хэрэгжүүлэх;” гэж өөрчлөн найруулах гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хорооны дэмжсэн саналыг дэмжье  гэсэн санал хураалт явуулъя.

Санал хураалтад 46 гишүүн оролцож 35 гишүүн зөвшөөрч, 11 гишүүн татгалзаж 76.1 хувийн саналаар Дондог гишүүний санал дэмжигдлээ.

Төслийн 14.3.5-ын “тухайн засаг захиргаа, нутаг дэвсгэрийн нэгжийн Засаг даргыг” гэснийг “төрийн улс төрийн албан тушаалтныг” гэж өөрчлөх гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье  гэсэн санал хураалт явуулъя. Сонгуулийн хорооны бүрэлдэхүүнд улс төрийн албан тушаалтан орохгүй гэсэн үг.

Санал хураалтад 47 гишүүн оролцож 36 гишүүн зөвшөөрч, 11 гишүүн татгалзаж 76.6 хувийн саналаар Дондог гишүүний санал дэмжигдлээ.

Төслийн “Сум, дүүргийн Засаг дарга сонгогчдын нэрийн жагсаалтыг жил тутам гаргаж байна.” гэсэн 20.9 дэх хэсгийг хасах гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя.

Санал хураалтад 47 гишүүн оролцож 21 гишүүн зөвшөөрч, 26 гишүүн татгалзаж 55.3 хувийн саналаар Батболд гишүүний санал дэмжигдсэнгүй. Энэ саналыг хүлээж авахгүй байна, сонгогчдын нэрсийн жагсаалтыг жил болгон гаргах нь байна шүү, сум, дүүргийн Засаг дарга нар.

С.Батболд: Энэ орон тооны 2 хүн байж байж гаргана гэсэн үг.

С.Оюун: Засаг дарга гаргахад болно.

Ц.Нямдорж: Төслийн 23.1-ийг “Хэсгийн хороо сонгогчдын нэрийн жагсаалтад бүртгэгдсэн сонгогчид сонгогчийн үнэмлэх олгоно.” гэж өөрчлөх гэсэн Улсын Их Хурлын гишүүн Г.Адъяагийн гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя.

Санал хураалтад 46 гишүүн оролцож 44 гишүүн зөвшөөрч, 2 гишүүн татгалзаж 95.7 хувийн саналаар Адъяа гишүүний санал дэмжигдлээ.

Төслийн 36.6-ийн “нэр дэвшигчийн бүртгэлийг хүчингүй болгож, нэр дэвшигчийг нэрийн жагсаалтаас хасна” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье  гэсэн санал хураалт явуулъя.

Санал хураалтад 46 гишүүн оролцож 39 гишүүн зөвшөөрч, 7 гишүүн татгалзаж 84.8 хувийн саналаар Гантөмөр гишүүний санал дэмжигдлээ.

Төслийн “Нам, эвсэл, бие даан нэр дэвшигч нь хөтөлбөртөө төсвийн хөрөнгөөр хийж гүйцэтгэх, мөнгө олгох тухай амлалт авахыг хориглоно.” гэсэн 37.4-ийг хасах гэсэн Улсын Их Хурлын гишүүн А.Цанжидийн гаргасан, Төрийн байгуулалтын байнгын хороо дэмжсэн саналыг  дэмжье гэсэн санал хураалт явуулъя.

Санал хураалтад 46 гишүүн оролцож 37 гишүүн зөвшөөрч, 9 гишүүн татгалзаж 80.4 хувийн саналаар Цанжид гишүүний санал дэмжигдлээ.

Төслийн 37.5-ийн “түүний нэр дэвшигчийн бүртгэлийг хүчингүй болгож, нэрийн жагсаалтаас хасна” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье гэдэг дээр санал хураалт явуулъя.

Санал хураалтад 46 гишүүн оролцож 40 гишүүн зөвшөөрч, 6 гишүүн татгалзаж 87.0 хувийн саналаар Гантөмөр гишүүний гаргасан санал дэмжигдлээ.

Төслийн 38.6-ын “сонгууль зарлахаас хоёр сарын өмнө” гэснийг  “сонгуулийн жилийн дөрөвдүгээр сарын нэгний дотор” гэж өөрчлөх гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хороо дэмжсэн саналыг дэмжье  гэсэн санал хураалт явуулъя.

Санал хураалтад 46 гишүүн оролцож 39 гишүүн зөвшөөрч, 7 гишүүн татгалзаж 84.8 хувийн саналаар Батболд гишүүний гаргасан санал дэмжигдлээ.


Төслийн 38.9, 38.10-ыг дор дурдсанаар өөрчлөн найруулах: “38.9.Олон нийтийн радио, телевизээс бусад радио, телевизээр сонгуулийн сурталчилгааг төлбөртэй явуулна. Төлбөртэй сурталчилгааны нийт хугацаа тухайн радио, телевизийн нэвтрүүлгийн нийт хугацааны 10 хувиас хэтрэхгүй байна.

38.10.Олон нийтийн радио, телевизээс бусад радио, телевиз нь сонгуулийн сурталчилгааг явуулахдаа сурталчилгаа явуулах боломжийг нам, эвсэл бүрт, түүнчлэн бие даан нэр дэвшигчдэд адил олгоно.” гэсэн Улсын Их Хурлын гишүүн С.Оюун, Ц.Нямдорж нарын гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя.

Н.Батбаяр: 2 өөр асуудлыг нэг дор оруулж болохгүй шүү дээ.

С.Отгонбаяр: Наадахий чинь хувийн телевизүүд зөвшөөрөхгүй байгаа.

С.Оюун: Энэ санал уначихвал нэгдүгээр хэлэлцүүлгийн саналаар явах болно.

Ц.Нямдорж: Санал хураалт явагдаж байна, гишүүдээ, санал хураалтад 46 гишүүн оролцож 28 гишүүн зөвшөөрч, 18 гишүүн татгалзаж 60.9 хувийн саналаар  санал дэмжигдэж байна, гэхдээ томъёоллыг дахин хараарай, хэлэлцүүлгийн үед янзлаад Байнгын хороо оруулж ирэг, ерөнхий санаа нь хувийн телевизүүд төлбөртэй сурталчилгаа явуулна, эфирийн цагийн 10 хувьд нь ийм сурталчилгаа явуулна, нам, эвсэл, нэр дэвшигчдэд тэгш боломж олгоно гэсэн ийм л зарчим байгаа. Маш их эсэргүүцэж байгаа, Байнгын хороон дээр ийм санал дээр тогтсон, Байнгын хорооны саналыг сая гишүүд дэмжлээ, одоо өөр асуудал байхгүй.

Төслийн 38.19-ийн “38.11.10” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя.

Санал хураалтад 46 гишүүн оролцож 29 гишүүн зөвшөөрч, 19 гишүүн татгалзаж 63.0 хувийн саналаар Гантөмөр гишүүний санал дэмжигдлээ. Энэ ямар заалт байна вэ? Шашны зан үйлийг чинь Гантөмөр татаад авсан шүү дээ. Гантөмөр гишүүн хаана байна? Одхүү гишүүн ярих уу? 

Д.Одхүү: - Аль саналаар санал хураасан бэ? 38.11.18-аар санал хураасан бол буруу, 11.10-аар бол, энэ юу уначихав, би энийг ойлгосонгүй. Шашныхыг Гантөмөр татъя гэсэн.
Ц.Нямдорж: - Гишүүдээ энэ саналыг хүчингүй болгохгүй бол болохгүй болж, би тайлбар хийе. Ямар юм болсон гэхээр 38.11.10 гэдэг чинь сонгуулийн үеэр шашны зан үйл ашиглахыг хориглоно гэсэн заалт байгаа. Сая эний нь хасаад хаячихлаа. Гантөмөр гишүүн энэ заалт дээр санал хэлээгүй юм, Гантөмөр гишүүн 38.11.19 гээд ийм ийм юм хийсэн бол нэр дэвшигчийн бүртгэлийг хүчингүй болгож нэрийн жагсаалтаас хасна гэсэн заалт байсан юм, энэнээс шашны зан үйлдэлтэй холбоотойг нь хасъя гэсэн санал оруулсан юм, ажлын хэсэг буруу санал оруулж ирж хураалгасан байна. Өөрөөр хэлбэл одоо байгаа 27 дугаар хуудсан дээр асуудал яригдсан юм, төслөө үзээрэй.

Д.Одхүү: - Нямдорж даргаа, Гантөмөр гишүүн өчигдөр бид нар Дондог даргатай яриад 38.11.10 буюу шашны зан үйл гэдгийгээ санал хураалгахгүйгээр татъя гэсэн юм л даа, татъя гээд санал хураалгах шаардлагагүй байсан эд гэж хэлэх гээд байна.

С.Оюун: - Байнгын хороон дээр санал гаргаагүй шүү дээ.

Д.Одхүү: - Хасъя гэдэг санал тавьсан юм л даа, өөрөө, өөрөөр хэлбэл хасъя гэсэн саналыгаа буцааж татна гэсэн байхгүй юу.

Ц.Нямдорж: - Дондог дарга тайлбар хийе.

Д.Дондог: - Энэ бол энд орж ирэх санал нь орж ирэх ёстой санал, яагаад гэвэл Байнгын хороон дээр олонхи болоод ороод ирсэн санал, өчигдөр өглөө Гантөмөр гишүүн надтай уулзаад энэ саналаа би татаж авна, яг чуулган дээр хэлэлцэхэд нь татаж авъя гээд надад саналаа өгсөн, тэрийг би өчигдөр танд хэлэхээр Нямдорж дарга нэгэнт Байнгын хороогоор дэмжигдээд ороод ирсэн учраас энд санал хураахын өмнө хэлээд татчихаарай гэсэн, тэгээд үг хэлэхийн хооронд санал хураалт явагдлаа. Шашны зан үйлийг ашиглах гэдгийг 38.11.10-ыг, 38.19-д байгаа 38.11.18 бас өөр юм байгаа, ерөнхий нэг том уут байгаа, тэрийг хасна гэдэг дээр энд санал хураагаад тохирчих юм, тэрний өмнөхийг татаж авч байгаа юм.

С.Оюун: - Байнгын хороон дээр хураасан саналаа гараад эргэж тэгж болохгүй.

Ц.Нямдорж: - Тэгвэл саяын саналыг хүчингүй гээд санал хураалт явуулъя. Саяын саналыг хүчингүй болгоё гэсэн санал хураалт явагдаж байна. Байнгын хороо өөрөө буруу санал оруулж ирүүлсэн байна, дугаары нь огт яриагүй юман дээр оруулаад ирсэн байна. Тамгын газар тэр хариуцлагагүй хүндээ арга хэмжээ аваад гишүүдэд мэдээлье.

Санал хураалтад 45 гишүүн оролцож 26 гишүүн зөвшөөрч 19 гишүүн татгалзаж 57.8 хувийн саналаар саяын санал хураалт хүчингүй болж байна.

С.Оюун: - Буруу томъёолол орж ирээгүй, 38.19 гэж байж байна, 38.11.10 гэж цуг ороод ирсэн байна.
Ц.Нямдорж: - 38.11.10 нь  сонгуулийн үеэр шашны зан үйл үйлдэхийг хориглоно гэсэн заалт байгаа, энэ дээр Гантөмөр гишүүн угаасан яриагүй. Гантөмөр гишүүн юун дээр ярьсан гэхээр 38.19 дээр нэрийн жагсаалтаас хасах зөрчил дотор 38.10 гэдгийг хасъя гэсэн санал гаргаад сүүлд нь тэрийгээ Дондог даргад хэлээд татчихсан, одоо санал хураалгах юм энэ дээр байхгүй, тийм биз. Асуудал байвал хэнтэй яриарай.

С.Оюун: - Буруу орж ирээгүй, зөв оруулж ирсэн байна, Дондог дарга ярьж байгаа болохоос өөрөө Байнгын хороон дээр албан ёсоор санал хураалгаагүй.

Ц.Нямдорж: - Тэрийгээ татсан гэж байна, Гантөмөр гишүүнийг дуудаач, хаана байна? Гантөмөр гишүүнийг иртэл энэ саналыг зөрүүлээд дараа нь ирэхээр нь хураалгая, ядах юу байх вэ? Гантөмөр гишүүнийг Тамгын газар олъё.

Төслийн 38.19-ийн “38.11.18” гэснийг хасах гэсэн Улсын Их Хурлын гишүүн Л.Гантөмөрийн гаргасан, Төрийн байгуулалтын байнгын хороо дэмжсэн саналыг дэмжье  гэсэн санал хураалт явуулъя.

Санал хураалтад 46 гишүүн оролцож 36 гишүүн зөвшөөрч, 10 гишүүн татгалзаж 78.3 хувийн саналаар Гантөмөр гишүүний санал дэмжигдлээ.

Гурав. Төслийн аль нэг зүйл, заалт хүчин төгөлдөр дагаж мөрдөж байгаа хууль болон уг төслийн бусад зүйл заалттай зөрчилдөж байна гэж Байнгын хороо үзсэн асуудал байна, энэ саналаар санал хураалт явуулъя.

Төслийн 24.1-ийг “Сонгууль зарлахаас өмнө улсын бүртгэлд бүртгүүлсэн нам сонгуульд оролцох эрхтэй.” гэж өөрчлөх гэсэн Улсын Их Хурлын гишүүн Г.Адъяагийн гаргасан, Төрийн байгуулалтын байнгын хороо дэмжсэн саналыг  дэмжье гэсэн санал хураалт явуулъя. Нөгөө нэг Цэцийн дүгнэлттэй холбоотой, 18 сартай холбоотой.

Санал хураалтад 46 гишүүн оролцож 41 гишүүн зөвшөөрч, 5 гишүүн татгалзаж 89.1 хувийн саналаар Адъяа гишүүний санал дэмжигдлээ.

Төслийн “Улсын Их Хуралд олонхийн суудал авч Засгийн газар байгуулсан эвсэл энэ хуулийн 25.9-ээс 25.11-д заасны дагуу тарсан бол Засгийн газрыг нэн даруй огцруулж, шинэ Засгийн газрыг хуульд заасны дагуу эмхлэн байгуулна.” гэсэн 25.13 дахь хэсгийн заалтыг Засгийн газрын тухай хууль болон Монгол Улсын Их Хурлын чуулганы хуралдааны дэгд оруулах гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье  гэсэн санал хураалт явуулъя, шилжүүлэх заалт байна.
Санал хураалтад 46 гишүүн оролцож 26 гишүүн зөвшөөрч, 20 гишүүн татгалзаж 56.5 хувийн саналаар Дондог гишүүний санал дэмжигдлээ.
Төслийн 26.3-т “энэ хуулийн 24.3-т заасан хугацаанаас хойш мөн хуулийн 24.4, 24.5-д заасан баримт бичгийг ирүүлсэн бол;” гэсэн 26.3.3 дахь заалт нэмэх гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя.

Санал хураалтад 46 гишүүн оролцож 38 гишүүн зөвшөөрч, 8 гишүүн татгалзаж 82.6 хувийн саналаар Дондог гишүүний санал дэмжигдлээ.
Төслийн 31.9-д “энэ хуулийн 27.1-д заасан хугацаанд нэр дэвшүүлэх ажиллагааг явуулаагүй бол;” гэсэн 31.9.1 дэх заалт нэмэх гэсэн Улсын Их Хурлын гишүүн Д.Дондогийн гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя.

Санал хураалтад 46 гишүүн оролцож 31 гишүүн зөвшөөрч, 15 гишүүн татгалзаж 66.0 хувийн саналаар Дондог гишүүний санал дэмжигдлээ.
Төслийн “Сонгуулийн аливаа маргааныг сонгууль болсон өдрөөс хойш нэг сарын дотор эцэслэн шийдвэрлэж байна.” гэсэн 58.8 дахь хэсгийг хасах гэсэн Улсын Их Хурлын гишүүн С.Батболдын гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя. Хугацаанууд бусад хуулиудаар зохицуулагдана гэсэн үндэслэлээр энэ санал орсон шүү, энэ саналыг дэмжье гэдэг дээр санал хураалт явуулъя.

Санал хураалтад 47 гишүүн оролцож 24 гишүүн зөвшөөрч, 23 гишүүн татгалзаж 51.1 хувийн саналаар Батболд гишүүний санал дэмжигдлээ.
Л.Гүндалай: - Ярьж, асууж болно биз дээ, ярилцаад дахин санал хураалт явуулъя.

Ц.Нямдорж: - Болохгүй. Одоо тийм юм байхгүй.

Төслийн “Улсын Их Хурлын сонгуулийн тухай хууль, түүнд оруулах нэмэлт, өөрчлөлтийг Улсын Их Хурлын нийт гишүүний дийлэнх олонхийн саналаар батална.” гэсэн 59.1-ийг хасах гэсэн Улсын Их Хурлын гишүүн С.Батболдын  гаргасан, Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя.

Санал хураалтад 47 гишүүн оролцож 40 гишүүн зөвшөөрч, 7 гишүүн татгалзаж 85.1 хувийн саналаар Батболд гишүүний санал дэмжигдлээ.
Сонгуулийн хуулийг эцсийн хэлэлцүүлэг бараг дууслаа, намууд системийнхээ асуудлаар дахин ярилцаад оруулж ирж санал хураалгах нэг асуудал үлдсэн, Гантөмөр гишүүний гаргасан саналыг ахиад Чуулган дээр тодруулах шаардлага гарна. 

Р.Гончигдорж: - Гантөмөр гишүүний гаргасан саналыг бид хоорондоо буруу ойлголцоод байна. Гантөмөр гишүүн бол 38.19-ийн дотор байгаа 38.11.10 гэдгийг хасъя гэдэг санал гаргасан байхгүй юу, өөрөөр хэлбэл өөр 38.11.10-ыг өөрий нь хасъя гэсэн юм биш, 38.19 дотор ямар зөрчил гаргасан бол нэрсийн жагсаалтаар хасах вэ гэдгийг зохицуулж байгаа, тэр дотроос шашны зан үйл ашигласан гэдгээр шууд нэрсийн жагсаалтаас, нэр дэвшигчээс нь хасахаар орсон байсныг тэгж болохгүй гэж гаргаж байгаа, тийм учраас түрүүн дэмжигдээд явсан нь ямарч гэм байхгүй. Шашны зан үйлийг хориглож байгаа, харин энэ заалтыг зөрчсөн нөхрийг шууд нэр дэвшигчээс нь хасах уу, торгуулиар шийдэх үү гэдгийн хасъя гэж орсныг болъё, торгуулиар нь шийдье гэсэн, тийм учраас ямарч гэмгүй, даргаа.

Ц.Нямдорж: -  Тэгээд яах юм, санал хураах юмуу?
Р.Гончигдорж: - Тийм, хураая. Тэгэхгүй бол өөрөө шашин хэрэглэсэн гэдэг нь их маргаантай асуудал, дээрээс нь тэгэнгүүт нь нэрсийн жагсаалтаас хасаад байж болохгүй шүү дээ.

Ц.Нямдорж: - Дондог гишүүнд үг өгье.

Д.Дондог: - Саяын тайлбарладаг бол яг л энэ агуулгаараа ойлгогдож явж байгаа, Гантөмөр гишүүн өчигдөр надад энэ агуулгаараа хэлээд хурал болох үед би саналаа татаж авна гэсэн, тэрнээс биш урьд нь гаргаж байгаа санал биш, тэр нь тусдаа заалтаараа яваад болж байгаа. Энэ бол нэрийн жагсаалтаас хасна гэдэг заалтаараа ороод заалт дотроо орсон заалтыг хэлэлцээд санал хураагаад явж байгаа, гэхдээ өөрөө яг энэ агуулгаараа нэрээ татъя гэж хэлсэн, надад, тэрүүгээр нь би танилцуулсан.

Ц.Нямдорж: - Одоо татлаа гэдгээ хэлчихээд байхад татсан юмаар нь санал хураалгана гэж байхгүй биз дээ. Ямарч байсан одоо энэ дээр маргалдаад яах вэ? Санал гаргасан гишүүн нь өөрөө хуралд ирэх үед нь яръя, тэртэй тэргүй системийнх нь асуудлаар бид санал хураалт явуулна, тэр үед нь яриад Гантөмөрөөс Чуулган дээр үгий нь сонсоод татвал татаад, санал хураахаар бол хураагаад шийдье. Одоо энэ дээр тэгж төлөөнөөс нь асуудал шийдэхээ болъё, тэртэй тэргүй би одоо хууль батлуулах санал хураалт явуулахгүй, одоо бол Байнгын хороо систем дээрээ ярь гээд би шилжүүлж байна.

Ингээд энэ Сонгуулийн хуультай холбогдолтой санал хураалтыг хурааж дууслаа, систем, Гантөмөр гишүүний саналаа татсан эсэх асуудлаар дахиж нэг яриад эцэслэе.

Уг асуудлыг 12 цаг 40 минутанд хэлэлцэж дуусав.

Хоёр.Монгол Улсын 2006 оны төсвийн тухай хуулийн 6 дугаар зүйлийн 9 дэх хэсэгт Монгол Улсын Ерөнхийлөгчийн 

тавьсан хоригийн тухай

Ц.Нямдорж: - Одоо төлөвлөсний дагуу Ерөнхийлөгчийн хоригийг хэлэлцэнэ. 2006 оны төсвийн тухай хуульд Монгол Улсын Ерөнхийлөгчийн тавьсан хоригийг хэлэлцье. Ерөнхийлөгчийн Тамгын газрын нөхдийг уръя.

М.Энхсайхан: - Даргаа эхний асуудлаа хэлэлцэж дуусаагүй байж дараагийн асуудлыг ярьж болохгүй биз дээ. Завсарлага авч ярьж дууссаны дараа дараагийн асуудлыг яръя.

Ц.Нямдорж: - Тэгвэл яах вэ? Энхсайхан гишүүнд үг өгье. Тамгын газраас тайлбар хийе, хурал цаашаа үргэлжлүүлж болж байна уу, үгүй юу? Лувсанжав дарга, Нарантуяа дарга нар Их Хурлын гишүүдэд дэгийн хуулиар тогтоолоор тайлбар өгье, Сонгуулийн хуулийн нэг, хоёр асуудлаар шийдвэр гаргаж чадсангүй, өөрөөр хэлбэл хуулиа баталж чадсангүй, энэ нөхцөлд дараагийн асуудлыг хэлэлцэж болох уу, үгүй юу, дэгээр, гишүүдэд дэгээ үзэж байгаад тайлбар өгье.
Ж.Нарантуяа: - УИХ-ын Чуулганы үйл ажиллагааг зохицуулж байгаа дэгийн дагуу хуулийг 3 хэлэлцүүлэгтэй, эцсийн хэлэлцүүлгээр хуулийг батална гэж байгаа, эцсийн хэлэлцүүлгийг дахиж Байнгын хороонд буцаана гэдэг юмуу, дахиж эцсийн хэлэлцүүлгийг үргэлжлүүлэн хийнэ гэсэн заалт байхгүй. Түүнчлэн би бас түрүүн ярьж байсан, аливаа нэгэн асуудлыг хэлэлцэж байхад дараагийн асуудал дундуураа орж болно, болохгүй гэсэн зохицуулалт байхгүй, гэвч логикоороо бол аливаа нэгэн асуудлыг шийдээгүй байж байж дараагийн асуудал хэлэлцдэг практик манайд байхгүй. 

Ц.Нямдорж: - Тэгээд юу гэсэн үг вэ? Одоо Ерөнхийлөгчийн хоригийг хэлэлцэж болохгүй гэсэн үг үү? Хуулийнх нь заалтыг уншчих.

Ж.Нарантуяа: - Эцсийн хэлэлцүүлэг хийж байгаа, болохгүй гэсэн санаа хэлэх гээд байна. Хуулиар бол тодорхой ийм зохицуулалт байхгүй. Хориглосон юм байхгүй, зохицуулсан юм байхгүй.

Ц.Нямдорж: - Хориглосон ч байхгүй, зөвшөөрсөн ч байхгүй юм байна. Тэгвэл одоо презедент тогтооно, ер нь тогтчихсон байгаа. Төрийн албаны хуулийг хэлэлцэж явж байгаад сүүлд нь маргаан гараад тэр хуулийн хэлэлцүүлэг зогссон учраас Засгийн газар хуулиа татаж авах тухай асуудал тавьсан учраас хуралдаанаараа хэлэлцээд бичгээ өг гээд тэр хуулийн хэлэлцүүлгийг зогсоогоод дараагийн асуудал хэлэлцээд явсан, ийм жишиг бий, Их Хурал өөрөө тогтсон. Тийм учраас энийг би ганцаараа шийдэхгүй, одоо би горимын санал хураалгалаа. Нэгэнт ийм жишиг байна. Ийм жишиг байгаа учраас дараагийнхаа асуудлыг, хуулинд зөвшөөрсөн, хориглосон юм байхгүй байна.

Их Хурал горимоор асуудал яриад, шийдээд явах эрхтэй, тийм учраас санал хураалгаад дараагийн асуудал хэлэлцье гэсэн санал хураалт явуулъя, гишүүдийн олонхи зөвшөөрвөл би Ерөнхийлөгчийн хоригийн хэлэлцүүлгийг эхэлнэ.

Ийм жишиг тогтооё, дараагийн асуудлыг хэлэлцье гэсэн санал хураалт явуулъя.

Санал хураалтад 47 гишүүн оролцож, 30 гишүүн зөвшөөрч, 17 гишүүн татгалзаж 63.8 хувийн саналаар энэ жишгийг тогтоож байна, дараагийн асуудлыг хэлэлцье гэж байна, гэхдээ Энхсайхан гишүүний тавьж байгаа шаардлага бол зөв зүйтэй шаардлага шүү, Сонгуулийн хуулийн тогтож чадаагүй асуудлаар яаралтай намууд зөвшилцөж эцсийн хувилбараа гаргаарай, 

Су.Батболд: - Цаашдаа ингэж явуулахгүй байх талаар Тамгын газар тохирох хэрэгтэй. Хуулиа өөрчлөх.

Ц.Нямдорж: - Ингээд Ерөнхийлөгчийн хоригийг хэлэлцэнэ. Ерөнхийлөг-чийн зөвлөх Мандахбилгийг индэрт урьж байна. Нэгдсэн чуулган дээр сонсчихсон байхаа, тэгвэл Байнгын хорооны дүгнэлт.
М.Энхсайхан: - Уншсан, Намын бүлэг яах гэж завсарлага авснаа тайлбарлая.

Ц.Нямдорж: - Байнгын хороо бас дүгнэлтээ уншсан байна, одоо шууд санал хураах юм байна, Байнгын хороо энэ Ерөнхийлөгчийн хоригийг хүлээж авах нь зүйтэй гэж үзсэн юм байна, Ерөнхийлөгчийн зөвлөхүүд танилцуулгаа хийчихсэн, одоо санал хураалт явуулъя. Завсарлага хэн авсан бэ? Идэвхтэн дарга тайлбар хэлье.

Д.Идэвхтэн: - Завсарлага авсан юм байхгүй, Байнгын хороо хэрэв хоригийг хүлээж авч байгаа бол ямар өөрчлөлт оруулах юм, тэр төсөл нь бэлэн байх ёстой, бас зэрэгцээд санал хураагдах ёстой гэсэн учраас тэрийгээ оруулж ир гэсэн, тэгэхээр Төсвийн байнгын хороо тэрийгээ бэлэн болгосон юмуу, үгүй юу, тэрийгээ тайлбарлаад санал хураах хэрэгтэй байна, хэрэв бэлэн болсон бол санал хурааж болж байна, бэлэн болоогүй бол санал хураах боломж байхгүй, ийм л асуудал байна. Хоригийг хүлээж авч байгаа бол яах вэ гэдэг шийдвэрийн төсөл байх ёстой, тэр байна уу, үгүй юу, Бадамдамдин дарга хариулна.

Ц.Нямдорж: -  Бадамдамдин дарга яръя.

Р.Бадамдамдин: - Байнгын хорооны санал бол хоригийг хүлээж авъя гэсэн санал байгаа. Хоригийг хүлээж авсан тохиолдолд ямар юм хийх ёстой гэхээр зэрэг жагсаалтыг гаргаж батлах ёстой болж байгаа, 7.6 тэрбум төгрөгийг юу юунд зарцуулах талаархи бүх жагсаалтыг. Тэгэхээр тэр жагсаалтыг хэрвээ гаргах юм бол Улаан сайдын багцанд байгаа тэр чигээр нь жагсаалтыг баталж болно, нэгд. Хоёрт нэгэнтээ жагсаалт гарч байгаа учраас салбар салбарынх нь багцад оруулж баталж болно, энийг Байнгын хороон дээр шийдээгүй, энийг дараа нь ярилцана гээд. Тэгэхээр жагсаалтыг гаргах энэ үүргийг Сангийн яаманд өгсөн байгаа, Сангийн яам жагсаалтыг гаргаад гишүүддээ танилцуулаад гишүүн болгоноос бараг энэ юу авах ёстой, санал ч юмуу, гишүүн болгон танилцуулсан байх ёстой. Ингээд оруулж ирэх ёстой, ингээд Сангийн яам одоо хүртэл энэ жагсаалтыг гаргаж ирүүлээгүй байна. 

Ц.Нямдорж: - Энэ бол хойшлуулах асуудал байхгүй, Ерөнхийлөгчийн хоригийг УИХ 14 хоногийн дотор хэлэлцэх ёстой, өнөөдөр хугацаа нь дуусч байгаа, Байнгын хороо хүлээж авъя гэсэн дүгнэлт гаргасан, одоо хүлээж авалтаар санал хураалт явуулна, санал хураалт явуулсны дараа энэ гаргасан шийдвэрийнхээ дагуу ямар шийдвэр гаргах саналаа Байнгын хороо оруулж ирнэ, өөр асуудал байхгүй, одоо ингээд санал хураалт явуулъя.

Ерөнхийлөгчийн хоригийг хүлээж авах нь зүйтэй гэсэн санал дүгнэлтийг Байнгын хороо гаргасан, энэ хүлээж авъя гэсэн томъёоллоор санал хураалт явуулъя.

Санал хураалтад 44 гишүүн оролцож 31 гишүүн зөвшөөрч, 13 гишүүн татгалзаж 70.5 хувийн саналаар Ерөнхийлөгчийн хоригийг хүлээж авч байна, ингээд Байнгын хороо хориг хүлээж авсан учраас дараагийн шийдвэрийнхээ төслийг Их Хуралд танилцуулах хэрэгтэй.

Ж.Наранцацралт: - Дараагийн асуудал байхгүй, Төсвийн байнгын хороо тэгж бөөрөнхийлж болохгүй. Засгийн газар төсвөө дахин оруулж ирэх ёстой болно.

Ц.Нямдорж: - Одоо төсвийн тоонд өөрчлөлт орно.  Санал хураалт явагдсан, энэ асуудал дууслаа.

Yдээс урагшх Чуулган завсарлаж байна, үдээс хойш Ерөнхий сайд мэдээлэлтэй.

Өглөөний нэгдсэн хуралдаан 12 цаг 50 минутанд дуусч, 15 цаг 25 минутанд оройн нэгдсэн хуралдаан эхлэв.

Гурав.Засгийн газрын мэдээлэл /Их Монгол Улс байгуулагдсаны 

800 жилийн ойг тэмдэглэх ажлыг зохион байгуулах Yндэсний хорооны үйл ажиллагааны талаар УИХ-ын гишүүн А.Цанжидын 

асуулгад Монгол Улсын Ерөнхий сайд Ц.Элбэгдорж хариулт өгч, мэдээлэл хийнэ/

Ц.Нямдорж: - Гишүүдийн өдрийн амгаланг айлтгая, Ерөнхий сайдын мэдээллийг сонсоё, 2005 оны 7 дугаар сарын 1-нд Цанжид гишүүн Ерөнхий сайдад асуулга тавьсан байна. Асуулгын зарим хэсгийг та бүхэнд сонирхолтой байгаа учраас уншиж өгөөд, тэгээд Ерөнхий сайдад мэдээлэл хийх бололцоо олгоё.

Монгол улсад уг ойд бэлтгэх ажил удаашралтай явагдаж байгаа нь сэтгэл зовниход хүргэж байна. Ойг тэмдэглэх хүртэл нэг л жилийн хугацаа үлдлээ, дулааны улирал талдаа орлоо. Дараа жилийн наадам даанч хол байна гээд суухын аргагүй байгааг та бүрэн ойлгож байгаа. Иймд Их Монгол улс байгуулагдсаны 800 жилийн ойд бэлтгэх ажлыг эрчимжүүлэх талаар Засгийн газраас хийж байгаа ажлын талаар мэдээлэл өгөхийг хүсье гэсэн асуулга тавьсан байна. Энэ асуулгын дагуу Ерөнхий сайд Элбэгдорж Их Монгол улс байгуулагдсаны 800 жилийн ойг тэмдэглэхтэй холбогдуулан Засгийн газраас зохиож байгаа ажлын талаар УИХ-д мэдээлэл хийнэ, Ерөнхий сайдыг индэрт урьж байна. Индрийн микрофон залгая.

Ц.Элбэгдорж: - УИХ-ын дарга, УИХ-ын эрхэм гишүүдийн энэ өдрийн амгаланг аялтгая. 

Тэгэхээр Монгол улс байгуулагдсаны 800 жилийн ойг тэмдэглэх ажлыг зохион байгуулах Yндэсний хороо гэж байгуулагдсан, Yндэсний хорооноос хийж байгаа ажлын талаар мэдээлэл өгье гэж бодож байна.

Монгол Улсын Ерөнхийлөгч 2001 оны 5 дугаар сарын 11-ний өдөр Эзэн Чингис хааны мэндэлсний 840 жилийн ойг 2002 онд, Их Монгол Улс байгуулагдсаны 800 жилийн ойг 2006 онд улс орон даяар төр ёсны их баяр болгон тэмдэглэх тухай 118 дугаар Зарлиг буулгаж уг ажлыг зохион байгуулахыг Засгийн газарт чиглэл болгосон билээ. 

Зарлигийг хэрэгжүүлэх зорилгоор Засгийн газар 2001 оны 112, 2005 оны 19 дүгээр тогтоолуудыг баталж, Ой тэмдэглэн өнгөрүүлэх ажлыг удирдан зохион байгуулах Үндэсний хорооны бүрэлдэхүүнийг Монгол Улсын Ерөнхий сайдаар ахлуулж байгуулсан юм. Үндэсний хороо нь Засгийн газрын гишүүд, зарим аймаг, нийслэлийн Засаг дарга нар, дэд сайд болон бусад албаны хүмүүсээс бүрдсэн 19 хүний бүрэлдэхүүнтэй бөгөөд Бүтээн байгуулалт, Мэдээлэл сурталчилгаа, Эрдэм шинжилгээ, Урлаг уран бүтээл, Ойн баярын бэлтгэл хангах, Аялал жуулчлал, Төсөв санхүүгийн гэсэн 7 ажлын  хэсэгтэйгээр  ажиллаж байна. Үндэсний хорооны үйл ажиллагаа тогтмолжсон бөгөөд энэ онд 9 удаа хуралдаж тодорхой асуудлуудыг шийдвэрлэлээ.

Үндэсний хорооны энэ оны 7 дугаар сарын 5-ны өдрийн  хуралдаанаар “Ойг тэмдэглэх ажлын хүрээнд хийх ажил, зохион байгуулах арга хэмжээний нэгдсэн төлөвлөгөө”-г баталсан бөгөөд олон нийтээс ирсэн саналуудыг хүлээн авч нэмэлт, өөрчлөлт оруулан шинэчлэн хэлэлцсэн болно. Нэгдсэн төлөвлөгөө нь: Бүтээн байгуулалт; Мэдээлэл сурталчилгаа; Түүхэн уламжлал, соёлыг түгээн дэлгэрүүлэх; Урлаг, уран бүтээл, цэнгүүн; Баяр наадам, ёслол хүндэтгэл; Аялал жуулчлалын зохион байгуулалт гэсэн үндсэн 6 багцаас бүрдэх бөгөөд нийт 140 орчим арга хэмжээ төлөвлөгдсөн байгаа юм. Нэгдсэн төлөвлөгөөнд тусгагдсан зарим тэмдэглэлт үйл явдал, тодорхой арга хэмжээг олон нийтэд мэдээлэх, сурталчилах зорилгоор уг арга хэмжээнүүдийг тусгасан 2006 оны хуанли гаргасан бөгөөд ойн хүрээнд зохиогдох нийт арга хэмжээг 2006 оны хуанлид тусгагдсан ажил болон тусгагдаагүй ажлын жагсаалт хэмээн 2 хэсэгт хуваан Та бүхэнд танилцуулж байна. 

Их Монгол Улс байгуулагдсаны 800 жилийн ойг тэмдэглэн өнгөрүүлэх арга хэмжээг зөвхөн нэг өдрийн буюу хэсэгхэн хугацааны арга хэмжээ болгон тэмдэглэх бус бүтэн жилийн туршид тэмдэглэн өнгөрүүлэхээр бид төлөвлөн ажиллаж байгаа юм. Үүнтэй холбогдуулан 2006 оныг Их ойн жил болгох тухай Засгийн газрын тогтоол батлагдсан болно.

Ингээд ой тэмдэглэх ажлыг зохион байгуулах Үндэсний хорооноос авч хэрэгжүүлж байгаа арга хэмжээнүүдийг чиглэл чиглэлээр товч танилцуулъя.

Нэг. Бүтээн байгуулалтын ажлын хүрээнд

Их Монгол Улс байгуулагдсаны 800 жилийн ойн ажлын хүрээнд авч хэрэгжүүлэх томоохон ажлын нэг нь Үндэсний хорооноос санаачлан боловсруулж, Засгийн газрын хуралдаанаас дэмжсэн “Чингис хааны дурсгалын болон онгон шүтээний ёслол хүндэтгэлийн өргөө” цогцолбор байгуулах, “Монгол төрийн тамга” бэлгэдлийн хөшөө босгох явдал юм. “Чингис хааны дурсгалын болон онгон шүтээний ёслол хүндэтгэлийн өргөө” цогцолборыг Төрийн ордны урд талд залгуулан байрлуулах бөгөөд “Монгол төрийн тамга” бэлгэдлийн хөшөөг Монгол бичгийн дурсгалд зориулсан гэрэлт хөшөөний хамт Төрийн ордны арын цэцэрлэгт бүтээн босгохоор төлөвлөж байна.

“Чингис хааны дурсгалын болон онгон шүтээний ёслол хүндэтгэлийн өргөө” цогцолборын шав тавих ёслолын ажиллагааг энэ оны 10 дугаар сарын 6-ны өдөр зохион байгуулсан бөгөөд барилгын зураг төсөл үндсэндээ гарч дууссан байгаа, Ерөнхийлөгчийн Тамгын газраас уг цогцолборт Монгол Улсын Ерөнхийлөгчийн албан ажлын өргөө, ажлын алба болох Тамгын газрыг байрлуулах тухай хүсэлт гаргасантай уялдан зураг төсөлд зарчмын шинэ өөрчлөлтүүд хийгдэж байна. Цогцолборын суурийн бүтээн байгуулалтын ажил явагдаж байна.

Энэхүү цогцолбор нь 64 баганатай 5 давхар барилга байх бөгөөд цогцолборын голын танхимд Төрийн ёслол хүндэтгэлийн өргөө байж, төрийн 9 хөлт цагаан туг, Монголын нууц товчооны хосгүй нэгэн хувь болох 1206 онд Их хуралдайгаас баталсан Их засаг хууль, 1911 онд баталж алтан хуудсан дээр хэвлэсэн Зарлигаар тогтоосон Монгол Улсын хууль зүйлийн бичиг, 1924, 1940, 1960, 1992 оны Үндсэн хуулиудын эх зэргийг залах юм. Энэ өргөөнд Ерөнхийлөгч, төрийн түшээд тангаргаа өргөж, гадаад орнуудын төрийн өндөр, дээд хэмжээний зочид төлөөлөгчдийг хүлээн авах ёслол зэрэг томоохон хүндэтгэлийн арга хэмжээг үйлдэх учиртай болж байгаа.

Мөн цогцолборын 1 дүгээр давхарт Төрийн түүхийн музейг байгуулж, Хүннү гүрнээс эхлэн өдгөөг хүртэлх төрийн түүхэнд холбогдох үзмэр, соёлын дурсгалт зүйлс, Чингисийн эзэнт гүрний газрын зураг зэргийг орчин үеийн музейн өвөрмөц дэглэлттэйгээр байрлуулахаар төлөвлөж байгаа. Үүнтэй холбогдуулан бусад орнуудын музейд байгаа Монгол Улсын түүхэнд холбогдох ховор, нэн ховор үзмэрүүдийг түр хугацаагаар авчран байршуулах, хуулбарлан авах асуудлыг судалж байна. Бусад орнуудаас музейн үзмэр авчрахын зэрэгцээ тэдэнтэй харилцан хөшөө солилцох талаар яриа хэлэлцээ хийж байгааг хэлэх нь зөв байхаа гэж бодож байна.

Төрийн түүхийн музей болон Төрийн ёслол хүндэтгэлийн өргөөг бүрдүүлэх үзэл баримтлалыг Монголын нэрт эрдэмтдийн оролцоотойгоор боловсруулж, Үндэсний хорооны хуралдаанаар хэлэлцэн баталсан байгаа, энэнтэй холбоотой бүх цогцолборын зураг төсөлтэй холбоотой материалыг Их Хурлын танхимын үүдэнд байрлуулсан байгааг та бүхэн харсан байхаа.

Эзэн Чингис хааны үр удам болох Монголчууд бид эзэн богд хааныхаа хөшөөг хаан суудалдаа залран сууж байгаа байдлаар нь Төрийн ордныхоо өмнө талд сүндэрлүүлэхээр шийдсэн бөгөөд Монголчуудаас өөр ямар ч улс орон Төрийн ордныхоо өмнө Чингис хааны хөшөөг залахгүй нь үнэн юм.

Чингис хааны хөшөө нь 9 метр өндөр байх бөгөөд түүний 2 талд Өгөөдэй, Хубилай хааны хөшөөг, хоёр морьтой Монгол цэргийн хамт байгуулахаар Үндэсний хорооны зүгээс шийдсэний дагуу хөшөөний ажлын 30 хувь нь хийгдээд байна гэдгийг хэлье. 

“Чингис хааны дурсгалын болон онгон шүтээний ёслол хүндэтгэлийн өргөө” цогцолборыг шинээр байгуулах, “Монгол төрийн тамга” бэлгэдлийн хөшөө босгохтой холбогдуулан Д.Сүхбаатар, Х.Чойбалсан, Ж.Самбуу нарын шарилыг Алтан-Өлгийд шилжүүлэн байрлуулах асуудлыг Засгийн газар, Улсын Их Хурлаар хэлэлцүүлэн шийдвэрлүүлж, улмаар шарлийг шилжүүлэн байрлуулах ажлыг шашны болон төрийн ёслол хүндэтгэлийн дагуу, тусгай төлөвлөгөөтэйгээр, өндөр хүндэтгэлтэйгээр хийж гүйцэтгэсэн байгаа, үүнтэй холбоотойгоор Алтан өлгий гэсэн ном гарсан, гишүүдэд тарааж өгсөн байгаа. Энэ үйл явдлыг бүгдий нь баримтжуулан буулгаж авсан. 

Энэ ажлын хүрээнд нийслэлийн Баянзүрх дүүргийн нутаг дэвсгэрт байрлах Алтан-Өлгий дэх оршуулгын газрыг төрийн тусгай хамгаалалтад авч, 24 цагийн харуул хамгаалалтад байх объект болгосны зэрэгцээ Үндэсний соёлын үл хөдлөх өв болгон хамгаалж байх арга хэмжээ авлаа. 

Энд бас хийгдсэн ажил нь Алтан-Өлгий дэх оршуулгын газрыг үндэсний хүндэтгэлийн оршуулгын газар болгон өөрчлөхөөр, дэлхийн улс орнуудад байдаг хүндэтэлийн оршуулгын газрын жишгээр засч, шинэчиллээ. Алтан-Өлгийн “А” хэсэгт хөдөөлүүлсэн 74 хүний үр хүүхэд, төрөл төрөгсөдийг нь олж намтрыг нь бичүүлэн авч эмхтгэн “Алтан-Өлгий” нэртэй ном хэвлэн гаргалаа.

Монгол Улсын Ерөнхийлөгч 2004 онд Монголын нууц товчоог эрхэмлэн дээдлэх тухай зарлиг буулгаж шижир алт, цагаан мөнгөөр чимэглэсэн хосгүй нэгэн хувийг бүтээж Төрийн ордонд залах талаар Засгийн газарт чиглэл өгсөн юм. Зарлигийн дагуу Төрийн ёслол хүндэтгэлийн өргөөнд байрлуулах Монголын нууц товчооны хосгүй эхийг бэлтгэх ажил дуусах шатандаа орж байна. Монголын нууц товчооны хосгүй нэгэн хувийг бүтээхдээ хятад галигаас эртний монгол хэлээр буулгаж 1312 онд Чойжи-Одсэрийн хэвлүүлсэн номын тэгээр бэлтгэх бөгөөд Монгол орны үнэт эрдэс, хатуу мод чулуугаар Монголын дүрслэх урлагийн хөгжлийн XXI зуунд хүрсэн түвшинд урлан бүтээхээр төлөвлөж байна.

Монголын нууц товчооны хосгүй нэгэн хувийг бүтээн залах нь бид бүхний Монголын соёл, төр ёсны түүхэнд оруулах хувь нэмэр, мөнхөд дурсагдах үйлс болох юм.  Энэ талаархи материалыг дэлгэн харуулсан байгаа.

Цогцолборт байрлах Монголын төрийн түүхийн музейд тавигдах үзмэрийн чиглэлээр манай нэртэй эрдэмтэд, судлаачдаас бүрдсэн 3 баг Үндэсний хорооны даргын тушаалаар байгуулагдан ажиллаж байгаа бөгөөд гадаад орнуудад хадгалагдан байгаа төр, түүхийн чухал эд өлөг, бичгийн дурсгалуудын судалгаа хийж эмхэтгэх, хуулбар хийлгэж авах зэрэг асуудал амжилттай явагдаж байна. Мөн Монгол хаадын Алтан урагийн бүрэн хэлхээсийг гаргасан байгаа.

Мөн Үндэсний түүхийн төв архивт байгаа баримтат киноноос сонголт хийж, 137 киног авч оруулахаар бэлтгэсний зэрэгцээ 1954 оноос хойших сар дутамд гарч байсан кино мэдээнүүдээс 110 гаруйг сонгож хуулбарлан авахаар төлөвлөөд байна. 1900-аад оноос хойших түүхэн фото зургийн цомог хийхэд зориулж 1000-аад зурагт сонголт хийж каталоги хийсэн.

Хархорум хот үндэслэн байгуулагдсаны 785 жилийн ойг 2005 оны 9 дүгээр сард ёслон тэмдэглэх тухай Монгол Улсын Ерөнхийлөгчийн 2005 оны 36 дугаар Зарлигийн дагуу Их Монгол Улс байгуулагдсаны 800 жилийн ойг тохиолдуулан Монголын эртний нийслэл Хархорум хот үндэслэн байгуулагдсаны 785 жилийн ой, Монголын төр, шашин, соёл урлагийн нэрт зүтгэлтэн Чингисийн алтан ургийн хүн болох Гомбодоржийн Занабазарын мэндэлсэний 370 жилийн ойд зориулан Өвөрхангай аймгийн Хархоринд “Соёмбот хөшөө” барьж босгосон байгаа.

Мөн их ойн хүрээнд бүтээн байгуулах томоохон ажлын нэг нь эртний нийслэл Хархорин хотод “Их хаадын цогцолбор” байгуулах байлаа. Уг цогцолборын зураг төслийг боловсруулах тендерийг дотоодын мэргэжлийн байгууллага, уран бүтэлчдийн дунд зарлаж 6 бүтээл хүлээн авч дүгнэсэн болно. Ирүүлсэн бүтээлүүд нь тавигдсан шаардлагыг хангахгүй байна хэмээн үзэж, ирэх оны 8 дугаар сард уг цогцолбор байгуулах шав тавих ёслолыг үйлдэхийн хамтаар цогцолборын зураг төслийг боловсруулах олон улсын хэмжээний уралдааныг дахин зарлахаар шийдсэн байгааг мэдээлье.

Мөн Хэнтий аймгийн Дадал сумын нутагт байдаг Чингис хааны хөшөө, “Монголын нууц товчоо“-д зориулан босгосон хөшөөний засвар үйлчилгээний талаар зохих мэргэжлийн хүмүүсээр үзүүлэн дүгнэлт гаргуулж төсөл төлөвлөгөөг бэлэн болгосон.

Төрийн ордны төв талбайн урд хэсэгт орчин үеийн шийдэлтэй том усан оргилуурыг нийслэлийн удирдлага хариуцан аж ахуйн нэгжүүдийн оролцоотойгоор бүтээн байгуулахаар төлөвлөж байна. 

Хоёр. Мэдээлэл сурталчилгааны ажлын хүрээнд

Мэдээлэл сурталчилгааны ажлын хүрээнд 5 бүлэг бүхий нийт 26 ажил тусгагдсан. Эдгээр ажлаас 2005 онд шийдвэрлэх суурь шинжтэй ажлуудыг доорхи байдлаар зохион байгуулсан.

Төр ёсны уламжлалын тухай өргөн хэлэлцүүлгийн сэдвийг өдөр тутмын 6 сонинд тус бүр 2 удаа сурталчилсны үр дүнд төвийн сонин хэвлэлүүд тогтмол нүүр булан ажиллуулж эхэлж байгаа. Уг хэлэлцүүлэг 2006 оныг дуустал үргэлжлэх юм.

Мөн мэдээлэл, сурталчилгааны ажилд иргэд, аж ахуйн нэгж, байгууллагыг өргөнөөр оролцуулах үүднээс “Их Монгол-800” мэдээлэл, сурталчилгааны шилдэг бүтээл шалгаруулах ажлыг эхлүүлээд байгаа, ирэх оноос уг ажлыг сар бүр зохиож өргөмжлөл олгож байхаар тогтож байна.

Түүхт ойн талаархи гадаад, дотоодын сурвалж мэдээлэл, чухал сэдэв,  сурталчилгааны товхимол гаргах ажлын хүрээнд ХIII зууны сэдвээр 10 товхимол хэвлүүлсэн байна. Түүхийн тодорхой сэдвүүдээр товхимол бэлтгэх асуудлыг зохиогчдын саналаар шийдвэрлэж байгаа бөгөөд эхээ бэлтгээд ирсэн бүтээлийг хэвлүүлэхэд нь Үндэсний хорооны зүгээс дэмжлэг туслалцаа үзүүлэх байдлаар оролцож байна. 

“Их Монгол-800” сурталчилгааны теле клипийг захиалан хийлгэж, уг сурталчилгааг 50-80 хувийн тарифийн хямдралтайгаар цацах гэрээг бүх телевизүүдтэй байгуулан олон нийтэд хүргэж байна. Олон нийтийн телевиз болон бусад телевизээр тусгай захиалгат нэвтрүүлгийг 12 удаа, бооцоот нэвтрүүлгийг 6 удаа, цуврал мэтгэлцээнийг 5 удаа зохион явуулахаар төлөвлөж байна. 

Мөн Монголын түүхийн нэн сонирхолтой лекцүүдийг Монголын нэрт эрдэмтэдээр уншуулан бичлэг хийж олны хүртээл болгох ажлыг зохион байгуулж, зохиолч, сэтгүүлчдийн дунд “Их Монгол-800” шилдэг эссэ бичих уралдаан зарлаж дүгнэхээр төлөвлөж байгаа.

Үндэсний радиогоор “Алтан цадиг” захиалгат нэвтрүүлгийг 6 дугаар сараас сар тутам 7 хоногт 1 удаа 20 минутаар тогтмол явуулж байна.

Их ойн талаар гадаадад сурталчлах, ойн хүрээнд зохиогдох арга хэмжээнд дэлхийн улс орнуудын анхаарлыг хандуулах зорилгоор Монгол Улсад суугаа дипломат төлөөлөгчийн газрууд болон Олон улсын байгууллагуудад тусгайлан мэдээлэл хийхээр бэлтгэж байна. Ойн хүрээнд зохиогдож байгаа арга хэмжээг гадаад орнуудад мэдээлж байх үүднээс ойн баярт зориулсан сонины нийтлэлийг 5 хэлээр хэвлүүлэх, “Дэлхийн Монголчууд” сэтгүүлийн тусгай дугаарыг англи хэлээр хэвлүүлэх ажлыг зохион байгуулна.

Дэлхийн нэр хүндтэй New-York Times, International Herald Tribune, Japan times, Foreign affairs, Fortune, Panorama /Italy/, Der Spiegel /Germany/ зэрэг сонин, сэтгүүлд Их Монгол Улсын 800 жилийн ойтой холбоотой хэд хэдэн ярилцлага, нийтлэлийг хэвлүүлсэн  бөгөөд NBC, Doich Welle, CNN,  Bloomberg зэрэг телевизүүдэд мөн энэ талаар ярилцлага өгсөн болно. Түүнчлэн АНУ-ын Ерөнхийлөгчийн Монгол оронд хийсэн айлчлалын үеэр гадаадын олон сурвалжлагч нар ирж 800 жилийн ойг давхар сурталчилсан билээ. Мөн гадаадын олон телевиз, сонин сэтгүүлийн газраас 800 жилийн ойн баярын арга хэмжээг сурвалжлах тухай санал ирүүлээд байгаа.

Их түүх, уламжлал соёлыг түгээн дэлгэрүүлэх зорилгоор төр ёсны уламжлалын тухай өргөн хэлэлцүүлэг явуулан дүгнэхийн зэрэгцээ “Төр ёсны уламжлал”, “Нүүдэлчдийн ёс уламжлал” сэдэвт олон улсын эрдэм шинжилгээний бага хурлуудыг өөрийн оронд зохион байгууллаа. Хүүхэд, залуучуудыг ойн арга хэмжээнд идэвхтэй оролцуулах зорилгоор үлгэр, домог, аман зохиол, туульс, түүхийн сурвалж бичих уралдааныг хүүхдүүдийн дунд зарлах бөгөөд “Монголын тулгар төрийн үнэт зүйлс” сэдэвт уран илтгэлийн уралдааныг оюутнуудын дунд зарлаж дүгнэхээр төлөвлөж байгаа.

Ойн хүрээнд зохиогдсон бүхий л үйл ажиллагааны бичлэгийг хийж баритмжуулан, архивлан хадгалахын зэрэгцээ, эдгээр үйл ажиллагааг баримтжуулсан “Их Монгол-800” уран сайхны фото альбомыг хийж үлдээх болно. 

Их Монгол Улс байгуулагдсаны 800 жилийн ойг тэмдэглэх ажлын хvрээнд “Чингис хаан” мэдээллийн электрон сан/www.chinggis-el.mn/-г байгуулсан бөгөөд Чингис судлалын талаар дэлхийн хэмжээнд хийгдсэн болон хийгдэж байгаа ажлуудыг судалгаа шинжилгээндээ ашиглах, дvгнэлт гаргах бусдыг мэдээллээр хангахад “Чингис хаан” мэдээллийн сангийн зорилго оршиж байгаа. Энэхvv мэдээллийн сангаас, Чингис хааны тvvхтэй танилцаж, шинэ мэдээлэл авах бөгөөд "Чингис хаан" электрон номын сангаас ном уншиж, судалж, худалдан авч болно. Мөн "Чингис хаан" электрон музей vзэж, Чингис хааны тухай кино, урлаг, уран бvтээлvvдтэй  танилцах боломжуудыг бий болгохоор ажиллаж байгаа.
Чингис хаан мэдээллийн электрон сан байгуулах ажил энэ оны 9 сарын 15-наас эхэлсэн бөгөөд одоогоор электрон номын сандаа 130 гаруй ном, сонин, сэтгүүлтэй болоод байна. Олон улсын номын сангийн электрон сүлжээнд холбогдох ажил хийгдэж эхлээд байна. АНУ-ын Конгрессын номын сан, Харвардын Их сургууль, Индианы Их сургуулийн номын сангуудтай холбоо тогтоон хамтран ажиллахаар болж байгаа. Электрон музейн үзмэрүүдийг бүрдүүлэх ажлын хүрээнд одоогоор 50 гаруй үзмэртэй болсон.

ХБНГУ-ын Бонн хотноо зохиогдсон “Чингис хаан ба түүний өв залгамжлагчид” үзэсгэлэнд тавигдсан үзмэрүүд болон Төрийн түүхийн музейд тавигдах үзмэрүүдийг 3 талт үзүүлбэр бүхий электрон хэлбэр лүү шилжүүлж, электрон музей байгуулах замаар олны хүртээл болгох арга хэмжээг мэдээлэл, сурталчилгааны ажлын хүрээнд авах болно.

Гурав. Баяр наадам, ёслол хүндэтгэлийн ажлын хүрээнд

Их Монгол Улс байгуулагдсаны 800 жилийн ойн их баяр наадмыг Үндэсний их баяр наадмаас тусдаа хийх талаар иргэд, байгууллагын зүгээс олон санал санаачлага гарч байсан бөгөөд Үндэсний хороо уг асуудлыг хэлэлцэн, Үндэсний их баяр наадмын тухай хуульд өөрчлөлт оруулах тухай хуулийн төслийг Засгийн газрын хуралдаанд хэлэлцүүлэн улмаар Улсын Их Хуралд өргөн мэдүүлж байсан билээ. 

Үндэсний хорооны зүгээс Монгол Улсын Ерөнхийлөгч, Улсын Их Хурлын даргатай хамтарсан уузалтыг энэ оны 10 дугаар сарын 13-нд  зохион байгуулж Үндэсний хороо өөрөө бие даан шийдвэрлэх боломжгүй зарим асуудлын талаар Монгол Улсын Ерөнхийлөгч, Их Хурлын дарга, Ерөнхий сайд, Yндэсний хорооны хүрээнд зарим асуудлаар зарчмын шийдэлд хүрсэн байгаа. Тухайлбал: 800 жилийн ойн их баяр наадмаа Үндэсний их баяр наадмын тухай хуулинд “Их Монгол Улс байгуулагдсаны тэгш ойг улсын баяр наадамтай хамтатган тэмдэглэнэ” гэж заасны дагуу 7 дугаар сарын 11-ний өдөр Үндэсний их баяр наадамтайгаа хамтатган тэмдэглэх нь зүйтэй гэж үзсэн бөгөөд хөдөө орон нутгийн наадамчдыг Их ойн  наадамд өргөнөөр оролцуулах боломжийг хангах үүднээс аймаг, сумдын наадмыг 7 дугаар сарын эхний долоо хоногт тэмдэглэхээр төлөвлөж байгаа бөгөөд энэ тухай Засгийн газрын тогтоол гарч чиглэлүүд гарах юм.

Түүнчлэн олон нийтээс удаа дараа ирүүлж байдаг саналын дагуу Төрийн сүлд, дууллыг шинэчлэх, нийслэл хотын нэрийг Чингис хот болгон өөрчлөх асуудлыг Их ойг тохиолдуулан шийдвэрлэх нь зүйтэй хэмээн үзсэн бөгөөд Үндэсний хороо эдгээр асуудлыг хэлэлцэн тодорхой санал боловсруулан зохих байгууллагад уламжлахаар тогтсон байгаа. Монгол Улсын Засгийн газар тогтоол гарган Буянт-Ухаа дахь олон улсын нисэх онгоцны буудлыг “Чингис хаан” олон улсын нисэх онгоцны буудал болгон нэрийлэхээр шийдвэрлэснийг энд хэлэх нь зөв байх гэж бодож байна.

Их Монгол Улс байгуулагдсаны 800 жилийн ойн бэлгэ тэмдэгийн уралдааныг 2 удаа зарлан шалгаруулах ажлыг зохион байгууллаа. Уралдаанд нийт 11 бүтээл ирсэн бөгөөд шалгаруулах комисс нягтлан үзсэний үндсэн дээр зураач Д.Эрдэмбилэгийн бүтээлийг ойн арга хэмжээний бэлгэ, тэмдэг болгон авсан байгаа юм.

Их Монгол Улс  800 жилийн ой нь дэлхий нийтийн анхаарлын төвд байгаа тул ойн арга хэмжээнд дипломат харилцаат орнуудаас дээд, өндөр хэмжээнд төлөөлөгч урьж оролцуулах нь зүйтэй хэмээн үзэж урих төлөөлөгчдийн асуудлыг Үндэсний хороогоор хэлэлцэн  эцэслэн баталсан бөгөөд  урилгыг Гадаад хэргийн яамны шугамаар явуулж эхлээд байна. 

Монгол Улсын Ерөнхийлөгчийн нэрээр 16 орны Ерөнхийлөгч, Улсын Их Хурлын даргын нэрээр 6 орны Парламентын спикер, Ерөнхий сайдын нэрээр 6 орны Ерөнхий сайд, Гадаад  хэргийн сайдын нэрээр 5 орны Гадаад хэргийн сайд, 15 олон улсын байгууллагын тэргүүнийг урьж байгаа. Мөн аймаг, нийслэлийн Засаг даргын чиглэлээр хөрш орнуудын монгол туургатан 8 муж, улсын төлөөлөгчдийг урихаар ажиллаж байна. Одоогийн байдлаар Францын Ерөнхийлөгч Жак Ширак, Японы Ерөнхий сайд Жуничиро Коизуми нар ойн арга хэмжээнд оролцохоо албан ёсоор мэдэгдсэн нь олон улсын тавцанд манай улсын нэр хүнд улам өсч ойн арга хэмжээнд өндөр ач холбогдол өгч байгаагийн бас нэг хэлбэр болж байна.

Гадаад орнууд дахь суугуул монголчууд болон монголд элэгтэй хүмүүс, монгол судлаач, эрдэмтэдийг урьж 800 жилийн ойн хүрээнд зохиогдох төрөл бүрийн арга хэмжээнүүдэд оролцуулахын зэрэгцээ Дэлхийн Монголчуудын чуулганыг Хархорин хотод ирэх оны 8 дугаар сард зохион байгуулахаар ажиллаж байна. 

Цаашид түүхэн уламжлал, урлаг соёл, зан заншлаа түгээн дэлгэрүүлж байх үүднээс Монгол угсаатнуудын түүх, соёлын  чуулга уулзалтыг жил бүр Монгол Улсын Засгийн газрын ивээл дор зохион явуулж байх нь зүйтэй гэж үзэж байгаа юм.

Төрийн ёслол хүндэтгэлийн уламжлалыг хэвшүүлэх үүднээс Төрийн ёслол, хүндэтгэлийн өргөөний журам, Төрийн ёслол, хүндэтгэлийн өргөөнд төрийн 9 их бэлгэдэлийг залах, байрлуулах журам, Төрийн 9 хөлт цагаан тугийг гадагш залах, цэнгүүлэх журам,  Төрийн яамдад төрийн түүхэн бэлгэдлийг залж байрлуулах журам, “Чингис хааны дурсгалын болон онгон шүтээний ёслол хүндэтгэлийн өргөө” цогцолборт хүндэтгэл үзүүлэх журам зэрэг нийт 10 журмыг шинээр боловсруулахаар мэргэжлийн зөвлөх баг байгуулан ажиллаж байна. 

Мөн түүнчлэн ирэх оны 1 дүгээр сарын 1-нээс эхлэн айл өрх, албан байгууллага бүр төрийн далбааг гэртээ залах болж байгаа болон төрийн 9 хөлт цагаан тугийг жил бүр цэнгүүлдэг байсан уламжлалыг сэргээх үүднээс Төрийн бэлгэ тэмдэгийн тухай хуульд нэмэлт, өөрчлөлт оруулах тухай хуулийн төслийг боловсруулж Засгийн газрын хуралдаанаар хэлэлцүүлэн улмаар Улсын Их Хуралд өргөн мэдүүлээд байна. Харин энэ асуудлыг эрхэм гишүүдийн зүгээс, УИХ-ын  зүгээс эртлэн шийдвэрлэх шаардлагатай байгаа, яагаад гэвэл энэ ажлаа бид нар 2006 оны 1 дүгээр сарын 1-нээс эхлэх нь зүйтэй гэж үзэж байгаа.

Баяр наадам, ёслол хүндэтгэлийн арга хэмжээний хүрээнд Их ойн бэлгэ, тэмдэг бүхий бэлэг, дурсгалын зүйлс захиалж хийлгэх, Хүндэт харуулын цэргийн хувцсыг шинэчлэх, Их ойд зориулсан алтан зоос болон Монгол шуудангийн цуврал марк бүтээж гүйлгээнд гаргах, Монголын нууц товчоог англи хэлээр хөрвүүлэн хэвлүүлж, бэлэг дурсгал болгон бэлтгэх, Бурхан халдун уулыг тахих ёслол үйлдэх зэрэг олон ажлыг олон нийтийн санал санаачилга, үүсгэл санаачилгын хүрээнд тэмдэглэхээр төлөвлөж байгааг энд хэлье.

Дөрөв. Урлаг, уран сайхны ажлын талаар

Их ойд зориулсан урлаг, уран бүтээлийн хувьд “Чингис хаан” баримтат уран сайхны кино бүтээх, “Чингис хаан” драмын жүжиг, дуурь тавих, “Өүлэн эх” дуурь бүтээх болон “Монгол ахуй” дүрслэх урлагийн үзэсгэлэн, “Их Монгол-800” уран зураг, фото зургийн үзэсгэлэн гаргах, Азийн хүүхдийн урлагийн наадмыг эх орондоо зохион явуулах зэрэг олон арга хэмжээ болохын зэрэгцээ Их ойн баяр наадмаар 800 морин хуурч, 800 уртын дуучдын тоглолтыг зохион явуулахаар төлөвлөж байна.

Мөн наян тохой Майдар бурханыг зээгт наамлын аргаар бүтээж байгаа бөгөөд уг бүтээл дууссаны дараа Майдар эргэх ёслол, цамын бүжгийн фестивалийг 2006 оны 6 дугаар сард хийхээр төлөвлөөд байна.

Мөн олон иргэд, байгууллагын зүгээс асар олон санаачилгууд гарч байгаа, үүний нэг нь Улсын Их Хурлын гишүүн Б.Жаргалсайханы санаачилсан “Их Монгол–олон улсын үзэсгэлэн худалдаа, үндэстнүүдийн урлагийн их наадам” төслийг Үндэсний хорооны хурлаар хэлэлцэж, тусгай хөтөлбөрийн дагуу энэ төслийг хэрэгжүүлэхэд дэмжлэг үзүүлэх нь зүйтэй юм гэж үзэж байгаа.

Өнгөрсөн 11 дүгээр сард Боловсрол, соёл, шинжлэх ухааны сайд БНХАУ-д зохион байгуулагдсан Азийн орнуудын Соёлын сайд нарын чуулганд оролцохдоо дээрх арга хэмжээний төслийг Азийн 20 орны Соёлын сайд нарт гардуулан өгсөн ба Их Монгол Улс байгуулагдсаны 800 жилийн ойн арга хэмжээний талаархи тодорхой мэдээллийг хүргэсэн байна.
Энэ оны 6 дугаар сарын 15-ны өдөр ХБНГУ-ын Бонн хотноо зохиогдсон “Чингис хаан ба түүний өв залгамжлагчид” үзэсгэлэнгийн нээлтийн ажиллагаанд урлагийн төлөөлөгчдийг оролцуулан өөрийн орныг сурталчилах арга хэмжээ авсан нь үр дүнтэй болсон байна.
Хийгдэж байгаа ажлууд, жүжиг, “Аргусан хуурчийн домог” теле зохиомжит кинонууд бусад зүйлийг энд нэгэнт бичсэн учраас  тэр бүхнийг унших шаардлагагүй болов уу гэж бодож байна. Зарим зүйлийнх нь зургийн авалт, бусад үйл ажиллагаанууд нь  хийгдээд эхэлж байгаа, 70, 40 хувьтай явж байгаа ийм зүйлүүд олон бий.

Мөн энэ ойн арга хэмжээний хувьд улс орныхоо олон өнцөг буланд, олон аймгуудын хүсэлтээр өөр өөрсдийнх нь хэвшсэн үндэсний ёс уламжлалаа дээдэлсэн, ойтой холбоотой ийм холбогдол бүхий арга хэмжээнүүдийг зохион байгуулахаар олон газраас санал ирүүлж байгаа, энд заримы нь дурдах нь зөв байх гэж бодож байна. “Баруун монгол” бий биелгээний наадам Увс аймагт зохиогдох бол “Алтайн туульс” хөөмийн баяр Ховд аймагт, уртын дууны наадам Дундговь аймагт, “Ёохор” наадам Хэнтий аймагт, “Цаатан” фестиваль, бөөгийн наадам Хөвсгөл аймагт тус тус зохион байгуулах нь зөв юм гэж үзэж байгаа. Аймгууд өөрсдийн санал санаачлага, олон түмнийхээ дэмжлэг, оролцоотойгоор урлаг, уран бүтээлийн арга хэмжээг нутаг орондоо зохион явуулах асуудлыг Үндэсний хорооны зүгээс дэмжиж хамтран оролцох болно.

Тав. Аялал жуулчлал, гадаад сурталчилгааны ажлын хүрээнд хийж байгаа зүйлийн талаар товчхон хэлье.

Үндэсний хороо аялал жуулчлал, гадаад сурталчилгааны ажлын хүрээнд Зам, тээвэр, аялал жуулчлалын яамтай нягт хамтран ажиллаж байгаа.

Энэ чиглэлээр та бүхэн мэдэж байгаа байх, Японы Токио хотноо зохиогдсон JATA /Japanise association travel agency/-2005 аялал жуулчлалын үзэсгэлэн болон ИБУИНВУ-ын Лондон хотноо жил бүрийн 11 дүгээр сард зохион байгуулагддаг аялал жуулчлалын олон улсын WTM /World Travel Market/ үзэсгэлэнд оролцох ажлыг зохион байгуулж, эдгээрийг шийдвэрлэсэн байгаа, эдгээр үзэсгэлэнгийн давуу тал нь 2006 онд тохиох Их монгол улс 800 жилийн хүрээнд зохион байгуулах арга хэмжээг сурталчлах анхны гадаад томоохон арга хэмжээнүүд болно гэж үзэж байгаа. Энэ талаар мэдээллүүдийг энд би өргөн хавсаргасан болохоор дурдах шаардлагагүй гэж үзэж байна.

Харин Зам, тээвэр, аялал жуулчлалын яам, “Их Монгол-800” Үндэсний хороо, Оюуны өмчийн газар, Аялал жуулчлалын мэдээллийн Гийчин төвөөс хамтран Гар урлал, бэлэг дурсгалын үзэсгэлэн яармагийг Мишээл Экспо үзэсгэлэнгийн төвд 10 дугаар сарын 14, 15-ны өдрүүдэд амжилттай зохион байгууллаа. Үзэсгэлэнгийн үеэр олон аж ахуйн нэгж байгууллага өөрсдийн бүтээгдэхүүний талаар тайз ашиглан сурталчилгаа явуулж, Оюуны өмчийн газрын ажилтнууд үйлдвэрлэл эрхлэгчдэд оюуны өмчөө хэрхэн баталгаажуулж, патентын эрх авах талаар 2 удаагийн сурталчилгаа хийж ажилласан байгаа юм. 

Мөн ойн арга хэмжээнд зориулсан ханын календарь, бусад зүйлүүдийг гаргаж, олон улсын байгууллага, манай гадаад орнуудад суугаа элчин сайдын яамд болон бусад газруудаар дамжуулан тарааж байгаа.

Их Монгол-800 Аялал жуулчлалын олон улсын үзэсгэлэн 2005 оны 12 дугаар сарын 2-4-ны өдрүүдэд  Мишээл Экспо үзэсгэлэнгийн танхимд зохион байгуулагдсан. Энэ үзэсгэлэнгээс харж байхад энэ чиглэлийн ажлуудад манай ард иргэд, аж ахуйн нэгжүүд ихээхэн татагдан орж ажиллах сонирхолтой байгаа нь эндээс харагдаж байгаа юм.

Их ойг тэмдэглэн өнгөрүүлэх ажлын хүрээнд аялал жуулчлалын онцлог бүтээгдэхүүн бий болгох зорилгоор “Мянган морьтон” арга хэмжээг зохион байгуулахаар төлөвлөж байгаа, энэ Мянган морьтон гэсэн арга хэмжээ нь өөрийн санхүүжүүлэгчтэй, оролцогч талуудтай, төрийн зүгээс болон Их ойг зохион байгуулах хорооны зүгээс оролцох ажлуудаа охион байгуулахад их тийм өвөрмөц, жуулчдад үзүүлэх нэгэн бүтээгдэхүүн бий болох ийм боломж байгаа, энэ талаар тодорхой тайлбаруудыг энд гаргасан байгаа.

Монголд ирж байгаа жуулчдын тоо сүүлийн жилүүдэд жил бүр тогтмол 15-20 хувиар нэмэгдэхийн хирээр салбарын үйлчилгээний соёл, чанар ихээхэн дээшлүүлэх ийм шаардлага байгаа. Өнөөдөр аялал жуулчлалын салбарт 500 гаруй туроператор, турагент, 7000 гаруй ор бүхий 260 орчим зочид буудал, 5000 гаруй ор бүхий 160 орчим жуулчны бааз үйл ажиллагаа явуулж байгаа. Энийг өгч байгаа нь бас хэдий хэмжээний хүн нэг дор ирэхэд монголчууд үйлчилж чадах вэ гэдгийг мэдээлэх үүднээс энэ мэдээллийг оруулсан байгаа юм.

Манай оронд жилд 300 мянга орчим жуулчид ирдэг, сүүлийн үеийн мэдээгээр, тэдгээрийн зонхилох хэсэг нь МИАТ, Аэрофлот, Солонгос, Япон, Хятадын агаарын тээврийн компаниудын онгоцоор ирдэг байна. Их Монгол Улс байгуулагдсаны 800 жилийн ойг тэмдэглэх бэлтгэл ажлын хүрээнд онгоцны нислэгийн багтаамжийг 10-20 хувиар нэмэгдүүлэх, гадаадын компаниас нойтон түрээсээр онгоц түрээслэх, Хятадын төмөр замын байгууллагатай тохиролцон нэмэгдэл цуваа аялуулах зэрэг арга хэмжээг авахаар төлөвлөж байна. Үүний үр дүнд ирэх 2006 онд 380 мянган жуулчин хүлээн авах боломж монголд байгаа. Ер нь ирэх жуулчдын тоо, хүмүүсийн сонирхлыг авч үзэх юм бол үүнээс илүү жуулчин монголд 2006 онд ирэхээр ийм зүйлүүд ажиглагдаж байгааг энд хэлэх нь зөв байхаа гэж бодож байгаа юм.

Их ойгоо сурталчлахын зэрэгцээ, гадаадын аялал жуулчлалын голлох зах зээлийн орнууд болох ОХУ, Хятад, Япон, АНУ, Франц, Герман, Солонгос, Сингапур зэрэг орнуудад Аялал жуулчлалын мэдээллийн төв байгуулах, гадаад орнуудын хэвлэл мэдээллийн хэрэгслэлээр “Их Монгол–800” жилийн ойн арга хэмжээний талаар өргөнөөр сурталчлах зэрэг томоохон ажлуудыг хийж гүйцэтгэхээр төлөвлөж байгааг түрүүн хэлсэн.

Ингээд төгсгөлд нь хэлэхэд энэ ойг зохион байгуулах Үндэсний хорооноос хийж байгаа ажлын талаар товчхон мэдээлэхэд ийм байна.

Их Монгол Улс байгуулагдсан тэгш ойг 800 жилийн түүхэндээ анх удаа монголчууд, тусгаар тогтносон улс орны хувиар бид анх удаа тэмдэглэхээр шийдвэр гараад хэрэгжиж байна гэдгийг энд хэлэх нь зөв байхаа. 

Их ойг тэмдэглэх ажлын хүрээнд хамгийн гол нь түүхэн уламжлал, соёл, зан заншлаа сэргээн цогцлоохын зэрэгцээ энэ ойн үеэр хийгдэж байгаа арга хэмжээнүүдийг цааш нь уламжлал болгон авч үлдэх арга хэмжээнүүд дээр нэлээд анхаарч ажиллаж байгаа. Календарийн арга хэмжээний хувьд бид олон нийтэд хүргэх шаардлагатай гэж үзсэн арга хэмжээнүүдийг календарийн гэж үзсэн, бусад арга хэмжээнүүдийн хувьд бас нэлээд уян хатан байх үүднээс бусад арга хэмжээний жагсаалтыг гаргаж та бүхэнд хүргэсэн байгаа. Энэ арга хэмжээнүүд тодорхой шалгуураар орж ингэж батлагдсан, энэ бүхнээс харж байхад ойролцоогоор нийт арга хэмжээний гуравны хоёр нь, ер нь Монголын төрийн түүх, монголын цаашдын уламжлал заншил болон зохиогдон үлдэх, хийгдэж үлдэх ийм арга хэмжээ байна гэж үзэж байгаа.

Ойг тэмдэглэх арга хэмжээнд зарцуулах мөнгөний талаар тооцоо хийж үзсэн байгаа. Ингэж тооцоо хийж үзэхэд хасаад үзэхэд 14 тэрбум 800 гаруй сая төгрөгийг зарцуулах төсөв зохиогдож байсан, улсын төсөвт энэ бол 1.6 тэрбум төгрөг нь тусгагдсан байгаа, тийм учраас Их монгол улс байгуулагдсаны 800 жилийн ойг тэмдэглэн өнгөрүүлэхэд ард иргэд, олон нийтийн байгууллага, аж ахуйн нэгж, бусад хандивлагчдын санаачилгыг дэмжих үүднээс “Их Монгол 800” санг үүсгэн байгуулж Yндэсний хорооны дэргэд ажиллуулж байна. Сангийн үйл ажиллагааны нээлтийн ажиллагааг энэ сарын 14-ний өдөр хийж гадаад, дотоодын байгууллага, аж ахуйн нэгж, иргэдээс хандив цуглуулах ажлыг эхлүүлсэн байгаа. Энэ үйл ажиллагаандаа олон байгууллага, ард иргэд хамрагдан оролцох ийм сонирхол байгаа, гэхдээ энэ дээр бидэнд цаашдаа авч хэрэгжүүлэх, мөн хүмүүсээс сангийн үйл ажиллагаа, хандив цуглуулах ажлын үр бүтээлийг нэмэгдүүлэхтэй холбогдсон ажлуудыг хийх хэрэгтэй байгаа юм.

Энд санд тодорхой хэмжээнээс цээшээ хандив өгсөн иргэд, байгууллага, аж ахуйн нэгжийн нэр алдрыг Төрийн ёслол хүндэтгэлийн өргөөний хананд алдаршуулах, “Их ойн жилийн дурсгалын ном”-д оруулах, өргөмжлөл урамшуулал хүртээх, төр засгийн шагналд тодорхойлох, тусгай арга хэмжээнд хүндэт зочноор урих зэрэг иймэрхүү урамшууллын талыг нэлээд бодож байгаа.

Их Монгол Улс байгууллагдсаны 800 жилийн ойг тэмдэглэх гэж байгаа Монгол Улсын Засгийн газрын санаачлагыг НҮБ-аас дэмжиж тогтоол гарган хүн төрөлхтөний хөгжилд Монгол Улс, Монголчуудын оруулсан хувь нэмрийг өндрөөр үнэлж, уг ойг тэмдэглэхэд идэвхтэй оролцохыг гишүүн орнууд, төрөлжсөн байгууллагууддаа уриалсан нь Их ойн арга хэмжээг дэлхий нийтийн цар хүрээтэй болгосон түүхэн шийдвэр болсон гэж үзэж байгаа. Та бүхэн энэ тогтоолын төслийг англи, монгол хэлээр харж байна.

Их ойг тэмдэглэхтэй холбогдуулан Улсын Их Хурлын хүндэтгэлийн чуулганыг хийж, уг хүндэтгэлийн чуулганаар ой тэмдэглэх арга хэмжээнд нийт хүмүүс, ард иргэдээ оролцохыг уриалсан, холбогдох байгууллагуудыг үүрэгжүүлсэн ийм шийдвэр УИХ-аас гаргах нь зүйтэй байж магадгүй гэж үзэж байгаа.

Улсын Их Хурлын эрхэм гишүүд Та бүгд Их Монгол Улс байгуулагдсаны 800 жилийн ойг тэмдэглэх ажлыг зохион байгуулах Үндэсний Хорооноос зохиож байгаа ажилд бүх талаар дэмжлэг үзүүлж хамтран ажиллана гэдэгт итгэж байгаагаа хэлэхэд таатай байна, баярлалаа.

Ц.Нямдорж: - Ерөнхий сайдад баярлалаа, Ерөнхий сайдын мэдээлэлтэй холбогдуулж асуулт асуух гишүүд нэрсээ өгье.

Гүндалай, З.Энхболд, О.Энхсайхан, Содномцэрэн, Отгонбаяр, Саираан, Одончимэд, Одбаяр, Цэрэнбалжир, Раш, Цанжид, Р.Эрдэнэбүрэн, Бакей, Жаргал, Эрдэнэсүрэн, Сүхбаатар, Мурат, Ламбаа, Туяа, Жаргалсайхан гишүүд байна, эдгээр гишүүдээр нэрсийг таслая, гишүүдийг Чуулганы танхимд байж байгаад асуулт хариултын цагийг дуусгахыг хүсч байна. Ерөнхий сайд асуултад хариулж байгаа учраас хүндэтгэлтэй хандах нь зүйтэй байхаа. Ингээд Гүндалай гишүүн асуултаа асууя. Манай гишүүд асуултаа асуучихаад гараад явчихдаг, сүүлд нь нэг дарга, нэг гишүүн хоёр үлддэг, зохимжгүй.
Л.Гүндалай: - 800 жилийн ойг тэмдэглэх асуудлыг манай ард түмэн онцгой анхаарч байгаа, тэгээд их сайхан болоосой гэж хүсч байгаа байх, мэдээж, миний зүгээс энд зарим нэг зүйл дээр үнэхээр шүүмжлэхээс өөр аргагүй гэж бодож байна. Чингис хааныхаа хөшөөг дурсгалын хөшөөг 8 метр урттай хүрэл хөшөө байх юм гэж ойлголоо, энэ бол Чингисийн суу билэг, тэр гавъяа, тэр агуу хүндэтгэл, энэ бүхэнд хаана ч хүрэхгүй юм хийж байна гэж ойлгож байна, энэ бол хэрвээ яг л чингисийнхээ хөшөөг ингэж хийх юм бол энэ бол сайн ярих юм бол үнэндээ бид нарыг монголчууд бид нарыг доромжилсон зүйл болж байна. чингисийн хөшөөг зөвхөн алтаар хийх ёстой гэж би ойлгож байна. 7, 8 сая доллар гаргаж байгаа мөртлөө, ядаж 1 сая, 2 сая доллараар нь алтаар хөшөө хийх хэрэгтэй шүү дээ, зүгээр энийг дурсгалт цогцолбор гээд хэдэн багана босгоод, тэгээд хэдэн хүрэл хөшөө нэмж босгох юм байна, тэгээд хүндэтгэл үйлддэг гэсэн нэг танхим бий болгох юм байна, ийм зориулалтаар бараг 7 сая доллар төлөвлөчихөөд тэр нь бараг хүрэхгүй, нэмнэ гээд яриад явж байна шүү дээ, ийм үргүй хөрөнгө зарцуулж ингэж монголын ард түмнийг, Чингисийг доромжлох шаардлагагүй гэж би бодож байна. Тэрний оронд Чингис хааныхаа хөшөөг Сүхбаатарын талбай дээр үнэхээр дэлхийн хаана ч байхгүй тийм хөшөө хийж тавих хэрэгтэй, тэрийгээ алтаар хийх ёстой гэдгийг би маш олон хэлж байгаа, даанч одоо хаагуур нь ороод, хаагуур нь миний хэлсэн үг гарчихаад байгааг үнэхээр ойлгохгүй байна. 

Бусад тэр нь жижиг сажиг, иймээ тиймээ, 800 хуурч эд нар жаахан сүр муутай юм даа, хөөрхий, ач холбогдол муутай л юм, манайхан ч ямар шоу зохиож чадах биш, яахав тэгээд тэр баахан хүмүүс хүрч ирээд хараад, жаахан гонсгордуу явах байх даа, монгол л болсон хойно, тэгээд энийг олигтойхон хийчих сайн менежер, сэтгэлийн цар хүрээтэй, биеэсээ илүү сэтгэдэг тийм хүмүүс олмоор байна, ер нь олдохгүй байх шиг байна. Элбэгдоржоо энэ чинь жулдаж байна, үнэхээр, арай хэтэрч байна.

Таны энийг оруулж ирэхэд,ингэж ярьж байхад монгол хүн миний дотор эвгүй оргиж байна. Би үнэхээр энд харамсаж байна, маш муу байна. Энэ бол ерөөсөө ингэж хийх юм бол одоо энийгээ зогсоох хэрэгтэй. Энэ муухай юмаа хэзээ зогсоох юм, энийгээ тэс хөндлөн өөрөөр хиймээр байна. Yнэндээ дэлхий ертөнц монголыг харж байгаа, тэгэхэд ийм зүйл хийж байгаагаасай ичихгүй байна уу гэж асууж байна.

Ц.Нямдорж: - Гишүүд эхлээд асууна, дараа нь саналтай гишүүн байвал саналаа хэлнэ, асуултаа асуучих.

Л.Гүндалай: - Ичихгүй байна уу? Хоёрдугаарт энэ нэг наадам, янз бүрийн юм болоод өнгөрнө, энэ бол яахав дарга цэрэг нар энд тэнд өргөө, асарт сууж байгаад үзэж хараад өнгөрөх юм байна, нөгөө 80 хувь нь ядуу ард түмэн маань юу хүртэж байгаа юм бэ? Өчнөөн их мөнгө төгрөг хий зарж байна шүү дээ, энэнд зориулж. Чингис хааны сүнс хэзээ баярлах вэ гэвэл монголын ард түмэн хэзээ аз жаргалтай байна, хэзээ ходоод нь өлсөхгүй байна, хэзээ амиа хорлож үхэхгүй байна, хэзээ сурагч нар том хүн алахгүй байна,хэзээ цэргүүд өөрийгөө буудахгүй байна, хэзээ эмэгтэй хүнийг мөчилж хаяхгүй байна,ийм л нөхцөлд Чингисийн сүнс баярлаж, монголын ард түмэн сайхан амьдралтай байж энэ баяр наадмаа тэмдэглэх ёстой байх.

Тэрний наана ийм чанаргүй юм, ийм гутааж доромжилсон юм хийчихээд ингээд сууж байгаа ийм Засгийн газар, ийм ажил зохиож байгаа нөхдүүдтэй би шууд хариуцлага тооцох нь зүйтэй гэж бодож байна. Yнэхээр тэр ард түмэнд чинь юу ч хүрэхгүй юм байна, энэ их мөнгө төгрөг үрж байгаа чинь нүдэнд ил харагдаж байна. 

Yгүй энэ Алтан өлгий гэдэг ном хийсэн гэж, ийм ном хийх хэрэггүй байхгүй юу, энэ Алтан өлгий гэдэг ном чинь хэнд хэрэгтэй юм, хэзээ нэгэн цагт би ч гэсэн тэнд нь оршуулагдах байлгүй, би энэ номонд гарна гэж надад миний ухаан санаанд ормооргүй байна, ийм ном хийгээд ичих ч үгүй бид нарт тараагаад өгчихсөн, ямар их мөнгөтэй юм, ямар их цамаан юм, тэгээд тэр төсвийн мөнгө төгрөгөө хар л даа, ямар үрэлгэн юм, энэ ойн арга хэмжээ чинь ёстой биднийг булай болгож байгаа юм байна. Монголчуудыг, өөрсдий ч гэсэн, олон түмэн, гадаадын хүмүүсийн нүдэнд ч гэсэн ёстой нээрээ 800 жилийн ой, Чингисийн үр хүүхэд гэж хэлээд тэрийгээ тэмдэглэж байгаа гэхэд ёстой нээрээ хийх газар, нүүр улайгаад болохгүй юм байна.

Тэгэхээр зүгээр яахав Чингисийн гэдэг зүйлийг монгол өөрөө авч, тэр Буянт-ухаагаа Чингис хаан нисэх буудал гэж нэрлэж байгаа зэрэг нь энэ бол болох асуудал, гэхдээ л энэ ерөөсөө хийх ёстой Чингисийнхээ дурсгалд зориулж хийх ёстой ажлынхаа нэг хувийг ч хийж чадаагүй байгаа юм байна, шал буруу хийсэн юм байна, тэр хүнийг ёстой гутааж, доромжилсон юм хийж байгаа юм байна. Монголын ард түмнээсээ асуудаггүй, нээлттэй тендер зарладаггүй, дэлхий нийтийн хүмүүсээс асуудаггүй, ер нь Чингис чинь тэгж ярих юм бол монголын биш, дэлхийн хүн, сайн яривал, эний чинь бүх дэлхий харж байгаа. Дэлхийд Чингисээс өөр хүн байгаагүй юм шүү, байх ч үгүй юм байгаа юм. Энэ хүнийг ингэж доромжилж, гутааж болохгүй шүү.

Ц.Нямдорж: - Ажлын хэсгийн бүрэлдэхүүнд орсон хүмүүсийг танилцуулъя. 

Боловсрол, соёл шинжлэх ухааны сайд, Yндэсний хорооны гишүүн Н.Цагаан, Барилга, хот байгуулалтын сайд Н.Батбаяр, Зам, тээвэр аялал жуулчлалын сайд Г.Батхүү, Төрийн ёслолын албаны дарга О.Нямдаваа, Бүтээн байгуулалтын ажлын хэсгийн ахлагч Б.Балжинням, Мэдээлэл сурталчилгааны ажлын хэсгийн ахлагч Н.Нагаанбуу, Yндэсний хорооны ажлын албаны ерөнхий зохицуулагч, түүх, уламжлал соёлыг түгээн дэлгэрүүлэх ажлын хэсгийн нарийн бичгийн дарга Д.Гарам-Очир, Баяр, наадам зочин хүндэтгэлийн ажлын хэсгийн нарийн бичгийн дарга П.Төмөрбаатар, Төсөв, санхүүгийн ажлын хэсгийн нарийн бичгийн дарга П.Буяндүүрэн, Монголын урчуудын эвлэлийн дарга А.Болд, Нийслэлийн хөрөнгө оруулалтын газрын дарга Г.Цэлмэг, Засгийн газрын Хэрэг эрхлэх газрын референт Д.Түвшинтөр, Их Монгол 800 сангийн гүйцэтгэх захирал Л.Энхжаргал нар оролцож байна. 

Ерөнхий сайд Гүндалай гишүүний асуулттай холбогдуулаад тайлбар хэлье, ерөнхийдөө саналаа хэллээ дээ.

Ц.Элбэгдорж: - Тэгэхээр энэ 800 жилийн ойг зохион байгуулахад монголчууд бас олон эрдэмтэй, олон сайхан авъяастай, ухаантай эрдэмтэн, уран бүтээлчидтэй байгаагаараа бахархах хэрэгтэй юм шиг байгаа юм. Энэ үйл ажиллагаанд манай урдаа барьдаг эрдэмтэд, урдаа барьдаг уран бүтээлчид, энэ тусгаар тогтносон эрх чөлөөтэй монгол улсын иргэд бүгдээрээ санаа тавин оролцож байгаа. 

Болд болон бусад хүмүүс алтаар хөшөө бүтээх тухай хэр зэрэг мэргэжлийн асуулт болох тухай хариулах байхаа гэж найдаж байна, хэр зэрэг боломжтой болох тухай.

Л.Гүндалай: - Нээлттэй тендер зарлаагүй шүү. Алтаар хийж болох юмуу гэж асуусанд хариулъя.

Ц.Нямдорж: - Гүндалай гишүүнээ Ерөнхий сайд хариулж байна, хариултыг сонсооч.

Ц.Элбэгдорж: - Тийм олон, үнэхээр нээлттэй нийгэмд авъяас нь тодорсон, хийх боломжтой ийм улсууд байдаг юм байна, манай Yндэсний хорооны хувьд өмнө нь байгуулагдаад явж ирсэн энэ бүтцээ ерөнхийд нь хадгалаад тэгээд чиглэл чиглэлийн ажлын хэсгүүд нь өөр өөрсдийн чиглэлээрээ тэр саналуудыг ирүүлж байгаа эрдэмтэд, мэргэжилтнүүд, тэр хүмүүсийнхээ санал дээр тулгуурлаж гол ажлуудаа хийж байгаа, би 800 жилийн ойг Монгол улсад тэмдэглэх тухай монголчууд бид нар ярихад, мэдээж бидний хувьд маш чухал үйл явдал гэж бодож байгаа юм. Бусад үед 700 юмуу 600, аль эсвэл 400, 500 жилүүдийг тэмдэглэж байсан түүхэн баримтууд байдаггүй юм билээ. Тэгэхээр эрх чөлөө, тусгаар тогтносон монголын хувьд өөрсдөө тэмдэглэж байгаагийн хувьд чухал нэр төрийн хэрэг гэж бодож байна. Энд хүний дотор муухай оргих тийм зүйл байхгүй, лав л монгол хүн юм бол. 

Болд дарга, Гарам-Очир нар товчхон хөшөөний зохион байгуулалтын тухай хариулахыг хүсч байна.

Л.Гүндалай: - Алтаар хийж болох, үгүй хариулъя, тэр тусмаа хийх байхгүй юу.

А.Болд: - Би асуултад хариулъя, ер нь дэлхийн дүрслэх урлагийн түүхэнд яг алтаар цутгасан хөшөө байдаггүй, ер нь манай улс орны байдал, санхүүгийн байдал хэцүү байх, бидний хийж байгаа Чингис хааны болон бусад жанжны хөшөөг хүрлээр цутгагдаж, чулуун суурин дээр тавигдана. Ер нь өнөөдөр дэлхийн практикт дүрслэх урлагийн түүхэнд хоёрхон материалыг үндсэн материал гэж үздэг, энэ нь нэгдүгээрт хүрэл, мөн чулуу байдаг. Бидний өнөөдрийн цогцолборын баримлууд хүрлээр цутгагдана, хүрлээр цутгагдаад, бүс, чимэглэл болон тодорхой зүйлүүдийг алтаар өнгөлөх маягаар, монгол аргаар алтдах төсөл байгаа.
Ц.Нямдорж: - З.Энхболд гишүүн асуултаа асууя.

З.Энхболд: - Монголын нууц товчоо болсон үйл явдалтай газар нутгаар тэр үйл явдлы нь дүрсэлсэн ямар нэгэн юм бариад тэр маршрутаар нь жуулчид явдаг юм хийе гэдэг санаа энэ жуулчны мэргэжлийн улсууд яриад байдаг юм. Дэлүүн болдогт Чингисийн хөшөө, Нууц товчооны хөшөө хоёрыг сэргээн засварлах гэснээс өөр юм харагдахгүй байна, тэгэхээр зүүн тийшээ Нууц товчоонд дурдагдсан газар нутгуудад юм нэмж хийхийг, энэ төсөл рүүгээ оруулж хийж болдоггүй юмуу гэсэн нэг асуулт байна.

Хоёрдугаарт Батхүү сайд Лүн-Эрдэнэсантын 70 километр орж амжих уу, үгүй юу, тэгэхгүй бол Хархорин ордог юм чинь бүтэхээ болино шүү дээ. Замын засвар уг нь байгаа л даа, хугацааны хувьд хэзээ орж чадах юм, тэрийг асууж байна.

Ц.Нямдорж: - Батхүү сайд, дараа нь нууц товчоотой холбоотой асуудлыг хэн хариулах вэ? Ерөнхий сайд хариулъя.

Ц.Элбэгдорж: - Зүүн бүс рүү хийх ажлууд, ялангуяа Хэнтий аймагт хийхээр төлөвлөж байгаа ажлуудын хувьд нэлээд олон саналууд байгаа, тэгээд өчигдөр орой бид нар хуралдаад, ер нь эдгээр саналуудыг нэгтгэж Хэнтий аймгийн чиглэлд хийх ажлуудаа тэндээс сонгогдсон хүмүүс, мөн тэнд байгаа энэ саналуудыг оруулж ирж байгаа хүмүүстэй хамтарч ярилцаад нэгдмэл байдлаар шийдэх нь зөв юмаа гэж тохирсон байгаа.

Ер нь энэ ажил нэлээд нээлттэй байгаа, одоо ингээд олон хүмүүс, эрхэм гишүүдээс бусад уран бүтээлчдээс маш их саналууд орж ирж байгаа, аймгийн удирдлага, сумуудын удирдлагуудаас саналууд ирж байгаа, энэ ажлыг бид ойрын үед багцалж Yндэсний хороон дээрээ ярилцаж чиглэл гаргахаар төлөвлөж байгаа, Монголын нууц товчоонд гарсан түүхт газруудаар маршрут гаргах, аялах гэдэг ажлууд мэдээж тухайн тухайн бүс нутгууддаа хийгдээд явж байгаа.

800 жилийн хүрээнд Хорооны анхааралд байх шаардлагатай нэг ажил бол мэдээж тэндээс морин өртөө, энэ 800 жилийн ойн хүрээнд аялуулах бас нэг ийм арга хэмжээ байгаа, энэ нь мөн жуулчдын анхаарлыг татах, түүхэн газруудаа гаргаж ирэх гэсэн ийм чиглэл рүү хандсан ажил болж байгаа. Энд нэг зүйлийг хэлэхэд хүмүүсийн гаргасан саналууд, хамт олон бүтээлчдийн гаргаж байгаа саналуудыг бүгдийг дэмжиж санхүүжүүлэх ийм боломж Yндэсний хорооны хүрээнд байхгүй байгаа. Тэгэхээр арга хэмжээнүүдийн жагсаалтыг гаргаад хамтдаа мөнгөө босгоё, хамтдаа санхүүжилтээ олъё, үндэсний хороо үүнд нь дэмжиж ажиллая гэсэн ийм байдлаар оролцохоор бид нар ийм байдлаар менежментийг хийх нь зөв арга юм гэж үзэж байгааг энд хэлье.

Ц.Нямдорж: - Батхүү сайд хариулъя.

Г.Батхүү: - Лүн-Эрдэнэсантын чиглэлийн зам зөвхөн биш, Эрдэнэсантаас Улаанбаатарын чиглэлийн замыг засвар хийх зайлшгүй шаардлага байгаа. 2006 оны төлөвлөгөөнд хувийн хөрөнгө оруулалтаар хийх замын маршрутад орсон, тэгээд бид нар он дөнгөж гараад шалгаруулалт явуулаад нэг компани 3 хэсэг болгож оруулах бодолтой байгаа, дараа жилийн 8 сард багтаан дуусгах ийм нөхцөлтэйгээр оруулъя гэсэн юм, тэрнээс наана худлаа. Гэхдээ энэ жил намар засвар нэлээд сайн хийсэн, тэрүүгээр явсан хүмүүс мэдэж байгаа байх, бүрэн хэмжээгээр нөхсөн. Тэгээд үлдсэн хэсгий нь магадгүй наана нь болох арга хэмжээний үед замы нь аль болохоор чөлөөтэй байлгах, хамгийн хүндрэлтэй хэсгийг засвар хийж эхлэх ийм маягаар засна даа.
Ц.Нямдорж: - О.Энхсайхан гишүүн асууя.

О.Энхсайхан: - Баярлалаа, нэгдүгээрт нь Чингис хааны 800 жилийн ойг тэмдэглэн өнгөрүүлэхтэй холбоотой өвөрлөгч Хятадын Өвөрмонголд ямархуу ажил зохион байгуулагдаж байгаа вэ? Манайхаас илүү хүчтэй юм хийчих юм биш биз дээ гэсэн болгоомжлол байна, энэ талаар судалсан зүйл бий юу?

Хоёрдугаарт нь 800 жилийг тэмдэглэн өнгөрүүлэхтэй холбогдуулж улсын төсвөөс 8 тэрбум гаруй төгрөг гаргаж байгаа, энэ мөнгөний зарцуулалт жаахан нээлттэй бус, ил тод биш болсон талаар хүмүүс хардаж их ярьдаг, энэ тал дээр ямар байр суурьтай байна вэ? Ер нь иймэрхүү юм байна уу, үгүй юу?

57 тэрбум төгрөг улсын төсөв энэ жил илүүдэлтэй байгаа, Эрдэнэтээс 60 сая доллар орж ирж байгаа, ашиг хуваарилах замаар 120, 130 тэрбум төгрөгийн Засгийн газарт нөөц бий болсон байна гэж, би хувьдаа ойлгож байгаа, ингэж тайлбарласан байх. Энэ мөнгийг хүүхдийн мөнгийг нэмэгдүүлэх, ядаж 5000 төгрөг болгох тал дээр 20, 30 тэрбум төгрөг нэмээд тусгачих боломж Засгийн газарт байдаггүй юмуу, эсвэл он гарахаар энэ асуудлыг шийдэх гэж байна уу? Тэтгэврийн доод хэмжээ, тэр зөрүүг 50-60 мянган төгрөг болгоод өгчихвөл яасан юм бэ, энэ хэдэн хөгшчүүлээ гэсэн ийм асуудал байна.

Дөрөвдүгээрт Улаан-овооны нүүрсний уурхай гэж 7.3 кило илчлэгтэй ийм нүүрсний орд Эрдэнэтэд байгаа, энэ нүүрсний ордыг Засгийн газрын тогтоолоор 400 километр Мянганы зам тавих нөхцөлтэйгээр өнгөрсөн Засгийн газар Хятадын хөрөнгө оруулалттай компанид Засгийн газрын шийдвэрээр Эрдэнэт уулын үйлдвэрээс авч өгсөн, өнөөдөр 1 километр ч зам тавигдаагүй, тэгээд 9.6 тэрбум сая доллараар зарагдах гээд эхний 500 мянган долларын төлбөр хийгдсэн асуудал яригдаж байгаа, энэ тал дээр Ерөнхий сайд тодорхой арга хэмжээ авч Засгийн газар энэ асуудлыг шийдэхгүй бол монголын бас нэг тодорхой баялгийг хятадын хууль бус этгээд 400 километр хар зам тавьж өгнө гээд худлаа хэлээд авчихдаг ийм юм байж болох уу, үгүй юу, энэ тал дээр байр сууриа илэрхийлээч гэсэн ийм асуудлууд байна.

Ц.Нямдорж: - Эхлээд горим дээрээ тогтоод авмаар байна, 800 жилтэй холбогдоод асуулт хариултаа явуулах уу, ертөнцөөр нэг тойроод ирэх үү гэдэг ганцхан горимын санал дээр тогтоё. 800 жилийн ойтой холбогдсон асуултад асууж, хариулт хариулна, өөр юм руу орвол би шууд микрофон хаана. Ерөнхий сайд эхний хэдэн асуултад хариулъя.

О.Энхсайхан: - Ерөнхий сайдаас олдсон дээр нь хүссэн асуултаа асууж бололгүй яах юм бэ? Ардчилсан парламент шүү, дарангуйлахаа болъё.

Ц.Нямдорж: - Хурал чинь хэмжээ хязгаартай байх ёстой, Улаан-овоотой холбоотой асуудлаа жичид нь шалгаж болно, шалгуулж болно, дүнгий нь сайдынх нь мэдээллийг сонсож болно, жичдээ, өнөөдөр 800 жилийн ойтой холбогдож Засгийн газраас хийж байгаа ажлын талаар мэдээлэл сонсож байна, энэндээ л багт. Их Хурлын гишүүдийн эрх чөлөөнд бас хэмжээ хязгаар гэж бий. Хэлэлцэж байгаа асуудалтай холбогдолтойгоор дахиад иймэрхүү үйл ажиллагаа явагдах юм бол дахин олон удаа би халдах болно гэдгээ нэн хүндэтгэлтэйгээр хэлж байна.

Ц.Элбэгдорж: - Эхний асуултад Өвөрмонголын өөртөө засах оронд энэ чиглэлд ямар ажил хийгдэж байгаа бол гэж байна, тэнд байгаа манай консулын байгууллага, улсууд тэнд хийгдэж байгаа ажлуудын талаар бидэнд тодорхой нээлттэй мэдээллүүд ирүүлдэг, мөн комисс дээр ярьж байгаад тийшээ бас тусгай групп явуулж судлуулсан байгаа. Хамгийн гол нь тэнд хийгдэж байгаа ажлууд юу хийгдэж байна гэж ард иргэдийн зүгээс нэлээд сонирхож байсан учраас Монголын телевизийн болон бусад хүмүүс явж нэвтрүүлэг бэлтгэж энэ талаар бас үзүүлж харуулж нэлээд ийм ажлуудыг хийсэн байгаа. Энд хамт яваад ирсэн хүмүүс нэмэлт мэдээлэл өгөх байхаа гэж бодож байна. Энэнээс илүү зүйлийг одоо хариулах боломжгүй байна.

Бүтээн босголтын ер нь ихэнх улсын төсвөөс гарч байгаа хөрөнгө бол бүтээн босголтын ажилтай холбоотой гарч байгаа мөнгө байгаа, тэгэхээр энэ бүтээн босголтын ажилтай холбоотой гарч байгаа мөнгө нь яг одоо санхүүгийн хуулийн дагуу бүх гэрээ хийгдэж тэр гэрээ бүх зүйл дээр хяналт тавин ажиллаж байгаа, дээрээс нь мөн аудитыг үе үе оруулж хийх, мэдээж энд цугларсан, энд зориулагдаж байгаа мөнгийг яг зориулалтаар нь зарцуулах, тэгээд хэмнэж зарцуулах гэсэн ийм л хатуу зарчмыг манай уран бүтээлчид ажлын хэсгийнхэн, хорооныхон ойлгож барьж ажиллаж байгаа гэдгийг энд хэлэх нь зөв байхаа гэж бодож байна.

Бусад Энхсайхан гишүүний асуусан асуултын хувьд үнэхээр жичдээ хариу өгч болж байгаа. Их Хурлын даргад бас Их Хурлын тогтоолдоо өөрчлөлт оруулж, дэгд өөрчлөлт оруулж 2 долоо хоногт 1 удаа Ерөнхий сайдыг Их Хурлын гишүүдэд цаг үеийн асуудлаар уулзаж энэ гарч байгаа асуудлуудад хариулах ийм боломж олгохыг хүсэлт тавьсан байгаа, үнэхээр ийм шаардлага байгаа, маш олон асуудлууд гарч байгаа, саяын гарч байгаа асуултуудад ойрын үед шаардлагатай бол хариулъя.

Ц.Нямдорж: - Улаан-овоогийн асуудлаар, Эрдэнэтийн орлогын дахин хуваарилалтын асуудлаар Ерөнхий сайд холбогдох хүмүүст нь чиглэл өгөөд Энхсайхан гишүүнд бичгээр хариуг нь өгчихөөрэй, шаардлага гарвал дараагийн мэдээлэл дээр тэрийг сонсоё.

Отгонбаяр гишүүн асуултаа асууя. Зөвхөн 800 жил дээр шүү.

С.Отгонбаяр: - Их Монгол улс байгуулагдсаны 800 жилийн ойг тэмдэглэн өнгөрүүлэхтэй холбогдуулаад Ерөнхий сайдын мэдээллийг сонсож байна, сонсож байгаатай холбогдуулаад ганц нэг тодруулах зүйлүүд байна, нэгдүгээрт нь яг энэ ойн арга хэмжээг тэмдэглэн өнгөрүүлэхэд 14 тэрбум гаруй төгрөг шаардлагатай байна гэсэн ийм асуудал байгаа, төсвөөс бид нар Их Хурлаар төсөв хэлэлцэж байх үед баталж өгсөн 1.6 тэрбум төгрөг баталж өгсөн. Тэгэхээр үлдэгдлийг хаанаас яаж төвлөрүүлэх гэж байна вэ? Хандив хөрөнгөөр цуглуулах тийм арга хэмжээ явж байх шиг байна, тэр бол мэдээж үлдэж байгаа хөрөнгийн асуудлыг шийдвэрлэхэд хүндрэлтэй. Тийм учраас энэ хөрөнгийн эх үүсвэрүүдийг яаж гаргах гэж байна вэ? Энэ төсөвлөгдсөн хөрөнгө бүрдэхгүй бол энэ үйл ажиллагаа, саяын нэг жилийн туршид гүйцэтгэж явуулах, сурталчлах ийм арга хэмжээнүүдийг бүрэн гүйцэд зохион байгуулах санхүү, эдийн засгийн чадавхи байхгүй юм шиг харагдаж байна л даа, энэ дээр тайлбар авъя, нэгдүгээрт.

Хоёрдугаарт нь Их Хурлын тогтоол гарч байсан, бас Ерөнхийлөгчийн зарлиг ч гарлаа, зарлигийн дагуу Засгийн газар өөрийнхөө захирамжийг гаргаад үйл ажиллагааг явуулж байгаа, энэ тохиолдолд Ерөнхийлөгчийн Тамгын газраас ирсэн хүсэлтийн дагуу энэ Ерөнхийлөгчийн өргөө, ёслолын арга хэмжээ явуулах хэлбэрийн ийм хүсэлтийг хүлээж аваад Yндэсний хороо маань энэ зураг төсөлдөө өөрчлөлт оруулах журмаар тэр хүсэлтэд нь тулгуурласан санал асуултуудыг явуулж байгаа юм байна, энэ дээр төсвөөс төсөвлөж өгсөн өргөө барих, ёслолын томоохон байгууламжийг барихад төсөв өөрчлөгдөх ийм асуудал гарах уу, үгүй юу? 7.5 орчмоор бид нар төсөвлөж өгч байсан, энэ хүндэтгэл, ёслолын өргөөг барихад эндээсээ тэр Ерөнхийлөгчийн хүсэлтийг биелүүлэхийн тулд төсөвтөө багтсан тийм зураг төсвийн өөрчлөлтүүд явагдсан уу, тэрнээсээ илүү гарсан байгаа юу гэдгийг тодруулмаар байна.

Хоёрдугаарт Ерөнхийлөгчийн Тамгын газраас хүсэлт ирэнгүүт энийг Yндэсний хороо, Засгийн газар өөрийн тодорхой захирамж, эсвэл Засгийн газраар хэлэлцэж энэ зураг төсөлд нь өөрчлөлт оруулж байгаа юу, эсвэл хүсэлт гаргангуут нь тэрний дагуу хүлээж аваад энэ өөрчлөлтийг оруулахаар төлөвлөж байна уу гэсэн ийм асуулт байна.

Дараагийн нэг асуулт нь нэгэнтээ Ерөнхийлөгч тийм асуудал тавьж байгаа бол эрх барих дээд байгууллага, хууль тогтоох дээд байгууллага Улсын Их Хурлын хуралдааны танхимыг тэнд байгуулах асуудлыг хүртэл Их Хурлын дарга тавиад Их Хурлын даргын ажлын өрөөг ч юмуу тэнд байгуулах ийм нөхцөл бололцоо байхыг үгүйсгэхгүй, тийм учраас хэрвээ Ерөнхийлөгч тийм асуудал тавьж байгаа тохиолдолд Их Хурал ч гэсэн өөрөө ийм асуудлыг тавихыг үгүйсгэхгүй байгаа учраас энэ дээр тайлбар хэрэгтэй байна.

Дараагийн асуудал нь Монгол улсын түүхтэй холбогдсон гадаад орнуудад байгаа түүх соёлын үнэтэй дурсгалтай урлагийн бүтээлүүд, Чингис хаантай холбогдолтой түүхэн материалуудыг гаднаас авчирна, тухайлбал хөшөө солилцоно гэдэг юмуу иймэрхүү асуудал таны мэдээлэлд орлоо, энэнтэй холбогдуулаад энэний зардал хөрөнгө гаднаас мэдээж үндэсний түүхэн асуудлуудыг авчрахад зардал хөрөнгө орох байх, энэнд төсөвт өртөгтөө багтааж ярьж байна уу, эсвэл дараа нь нэмэлт хөрөнгө шаардсан ийм асуудал болж хувирах уу гэдэг асуудал.

Гадаад арга хэмжээтэй холбогдуулаад гадаадын томоохон телевизүүд байна, CNN, BBC ч юмуу, энэ мэдээллийн хэрэгслүүдээр энэ 800 жилийн ойг тэмдэглэн өнгөрүүлэхтэй холбогдсон сурталчилгааг бид нар ямар хэлбэрээр зохион байгуулахаар та бүхэн энд тусгасан байгаа вэ? Таны мэдээлэлд өөрөө бас нэлээд Монгол улсыг сурталчлах 800 жилийн ойг тэмдэглэн өнгөрүүлэхтэй холбогдсон дэлхийн томоохон мэдээллийн агентлагуудад ярилцлага өгсөн байна, тэрнээс гадна ямар сурталчилгаа явагдах вэ, ойн арга хэмжээтэй, төсөвлөсөн төсөвт хөрөнгө гэж байна уу? Эсвэл ор тас ингээд сурталчилгаагүй явуулах гэж байна уу?

Гэхдээ дээрээс нь бас гадаад улсын томоохон улсуудын тэргүүнүүд айлчлах юм байна л даа, 2 зэргийн хүн таны мэдээлэлд дурдагдлаа, тэрнээс гадна энэ жуулчдыг 380 мянга орчмыг төлөвлөж татаж бид нар сурталчлах ийм ажиллагаа явуулах гэж байгаа юм байна, энэ дээр цогц тийм аялал жуулчлалын ажиллагаануудыг ямархуу хэлбэрээр явуулахаар төлөвлөсөн байгаа вэ? Энэ тоо чинь бодитой юмуу? Өнгөрсөн жилийн жуулчдын тоотой харьцуулах юм бол наадахь чинь бас 1 дахин нэмэгдсэн тоо байх юм, тэрний хүчин чадал, зохион байгуулалт Монгол улсад байна уу, үгүй юу?

Агаарын тээврийн асуудлыг ярилаа, агаарын тээвэр дээр бид нар бас жуулчдыг татан оролцуулахад тээврийн хүндрэл маш их гарч байгаа, тийм учраас энэ дээрээ бид бас даац хүчин чадал, энэ хүртэл энэ арга хэмжээндээ зориулсан ажиллагаагаа зохион байгуулж явуулж чадна гэж үзэж байгаа юу гэдэг асуудал байна.

Дараагийн нэг асуудал нь өнгөрсөн 3 дахь өдөр Чингис хааны нэрээр Буянт-ухаа буудлыг нэрлэлээ, та бүхэн бас Засгийн газрын шийдвэр гаргаад байх шиг байна, энэ нэр бол үнэхээр тэр буудалд ахадсан нэр болжээ гэж би хэлэх гээд байна, яагаад гэх юм бол тэр жижиг онгоцны буудлыг тэр том хүний, тэр том ой тэмдэглэх гэж байгаатай зориулаад тэрэнд өгөх биш, бүр Улаанбаатар хотыг нэрий нь өөрчлөөд Чингис хаан хот болгох тийм асуудлыг яагаад хэлэлцэж болоогүй юм бэ, ийм асуудлыг ярьж болоогүй юмуу гэсэн иймэрхүү асуултуудад хариулж өгөөч гэж хүсч байна.

Ц.Нямдорж: - 8 асуулт гарлаа, Ерөнхий сайд товчхон хариулаарай, 2, 3 үгээр.

Ц.Элбэгдорж: - Товчхон хариулъя, ер нь Yндэсний хороон дээр аливаа гарч байгаа саналуудыг 2 тийш нь хагалж шийддэг газар бол Их монгол улс байгуулагдсаны 800 жилийн ойг зохион байгуулах үндэсний хороон дээр шийддэг, Төрийн ёслол хүндэтгэлийн өргөөг байгуулж байгаатай холбоотойгоор тэнд гарах орон зай, тэр бүх зүйлүүдийг зөвхөн ёслол хүндэтгэлийн хэлбэрээр биш, бусад байнга ашиглах хэлбэрээр ингэж хийх нь зүйтэй юм гэсэн ийм саналууд Ерөнхийлөгчийн Тамгын газар, Ерөнхийлөгч дээр нэлээд удаан санал солилцож ярилцсан, тэр бол чухал санал байсан гэж ингэж бодож байгаа. Тийм учраас зөвхөн ёслол хүндэтгэлийн хүнд ашиглаад орхидог биш, байнга байдаг, ялангуяа ордны зүүн жигүүр талдаа Засгийн газар, баруун жигүүр талдаа Их Хурал, ёслол хүндэтгэлийн өргөөний орчимд Ерөнхийлөгчийн ажлын алба, Ерөнхийлөгчийн албан өрөө байхад болох юм байна гэсэн энэ байдлыг, энэ саналыг харгалзаж тэнд байнгын ашиглалттай байх тэр талы нь нэлээд харгалзан үзэж зурагт тодорхой хэмжээний өөрчлөлт орох ажлууд хийгдэж байгаа. Аль болох батлагдсан төсөвтөө багтаан энэ ажлыг хийхээр төлөвлөж энэ төсвүүд нь хийгдэж байгаа юм гэдгийг хэлье. Өвөл мөн энэ газар шорооны ажлууд үргэлжилж байгаа учраас зарим нэг зардлууд нэмэгдэж гарах төлөвтэй байгаа. Гэхдээ одоо ингээд харж байхад ерөнхийдөө төсөвлөсөн төсвийнхөө хүрээнд, нэг үгээр хэлбэл одоогийн байгаа төсвийн хүрээнд одоогийн ажлууд болж байгаа. Зарим нэг зүйлийг илүү дутуу гарахыг үгүйсгэхгүй байна.

Улсын их хурлын зүгээс мэдээж хуралдаад ямар нэг шийдэл гаргаад энд ийм зүйл хий гэвэл тэр шийдлүүдийг хүлээж авах талаар, хүлээж хэрэгжүүлэх ийм ажлууд гарах байх. Ер нь энэ Төрийн ордны зөвхөн урд талыг биш, төрийн ордныг бүхэлд нь гадна талы нь үзэгдэх, харагдах байдлы нь шинэчлэх, хашаа хамгаалалт хийх, бусад энэ иймэрхүү ажлууд нь энэ төсвийнхөө дотор явж байгаа, ер нь төрийн ордон дотор энэ Ардын Их Хурлын танхимыг Их Хурлын Чуулганы танхим болгох юмуу энэ чиглэлийн энэ томоохон энэ ажил энд тусгагдаагүй байгаа. Энэ талаар мэргэжилтнүүд, эрдэмтэд, экспертүүдийн дүгнэлт гарсан, өдий хэмжээний ажлыг хийж болмоор юм байна, тийм мөнгө шаардлагатай юм байна гэсэн ийм дүгнэлтүүд байдгийг та бүхэн мэдэж байгаа байхаа гэж бодож байна.

Гадна улс орнуудад байгаа түүхийн дурсгалтай холбоотой зүйлүүд дээр зарим нэг саналыг тавьсан байгаа, ер нь ихэнх нь хөшөө солилцоно гэдэг бол өөрөө өөрсдийнхөө зардлаар хийж солилцох тухай асуудал, эдгээр саналууд дээр зарим талуудын зүгээс нааштай хариу өгч байгаа, зарим зүйлүүд дээр нь бид нар хамтарч ажиллах, зарим нэг гадаадад байгаа тэр зүйлүүдийг бэлэглэлээр авах, бэлэглэлээр авч чадахгүй бол тэр хуулга, тэр бүхнийг авах гэсэн эдгээр ажлууд хийгдэж байгаа юм.

Гадаад сурталчилгааны хувьд би түрүүн ерөнхийдөө хэлсэн, яг гадаад сурталчилгаанд гээд зориулаад гаргачихсан төсөв мөнгө байхгүй байгаа, ноднингийн хийсэн гол ажлууд бол бас төсөвт сууж ирсэн 200 гаруй сая төгрөгийн ийм төсвийн мөнгө байсан, тэрэнд нэлээд багтааж нэлээд ажлуудыг хийсэн, мөн бүтээн байгуулалтад зориулсан төсөв байсан, тэнд ажлууд хийгдсэн байгаа. 

Аялал жуулчлалын талаар агаарын тээврийн нэмэгдэл боломжуудын талаар Батхүү сайд товчхон хариулах нь зөв байхаа гэж бодож байна. Буянт-ухаа нисэх онгоцны буудалд Чингис хаан гэдэг нэр өгсөн явдал бид бол эндээ байгаа төр засгийнхаа хүрээний шийдвэрийг Засгийн газрын хүрээнд гаргах нь зүйтэй юм гэж үзэж ингэж гаргасан байгаа. Улаанбаатарын хувьд тусдаа асуудал юм даа.

Г.Батхүү: - Тэгэхээр 2006 онд ирэх жуулчдын гэрээ оны өмнө хийгдэж дуусч байгаа, гэрээг урьдчилсан байдлаар харж үзэхэд ирэх жуулчдын тоо нэлээд нэмэгдэх прогноз байгаа, тэгээд үүндээ таарсан дотоод, гадаадын нислэг, авто тээврийн үйлчилгээ зэрэг ийм зүйлүүдийг манай яаман дээр бид нар нэлээд нухацтай авч үзэж байгаа, гадаадын нислэгт одоогийн МИАТ компанит Аэробус 310, Боинг 737 маркийн онгоцуудыг Азийн чиглэлийн орнууд руу 7-гоос доошгүй давтамжтайгаар, тухайлбал Хятад, Солонгос, Япон руу нисгэе гэсэн ийм захиалга ирсэн байгаа. Мөн Бээжингээр дайруулаад Бээжингийн 5 дугаар эрхтэйгээр Гон-Конг нисье гэдэг захиалгыг өгсөн, сая би очихдоо Хятадын Иргэний нисэхийн ерөнхий газартай уулзаж энэ талаар ярьсан, нааштай хариу өгсөн. Ингээд Италиас 6, 7, 8, 9 дүгээр саруудад 2006 оны Боинг 767 маркийн онгоцыг түрээслэхээр сая МИАТ компани гэрээ байгуулсан, энэ бол их ачааллын үе. Энэ онгоц долоо хоногт 2 удаа Италийн Милан хотоос яваад Милан-Берлин-Москва-Улаанбаатар, Улаанбаатар-Москва-Берлин-Милан гэсэн чиглэлээр 2 удаа ниснэ, нэг удаа манай өөрийн МИАТ компаний Аэробус А-300 маркийн онгоц Европ руу нислэг үйлдэнэ, энэ нь одоогийн нисч байгаа нислэгээр. Европ руу 3 удаагийн нислэгтэй. Азийн нислэг үйлддэг орнууд руу 7, түүнээс гадна захиалгат нислэг үйлдэх ийм боломжтой гэж үзэж бид нар нислэгийн хувьд зөвхөн өөрийнхөө аэрокомпаний хувьд.

Гадаадын аэрокомпаний хувьд Кореанэйр, Хятадын авиакомпаниуд монгол руу нислэг үйлдэнэ, энэ үед жуулчдын урсгал гадаадын нислэг хангалттай хүрэлцэх юм гэж тооцож байгаа. Дээрээс нь төмөр замын хувьд зуны улиралд 2 удаа олон улсын галт тэрэг явуулна, одоогийн байдлаар нэг галт тэрэг 10 суудлын вагонтай явж байгаа бол суудлын галт тэрэгний вагоны тоог нэмэгдүүлж 18 болгоё, нэг удаад гэж, сая Хятадын төмөр замын сайдтай уулзаж ярилцахдаа тохирсон. Хэрвээ жуулчин, ер нь зорчигч бий болох юм бол нэмээд гуравдахь галт тэргийг зуны улиралд гаргаж болно гэж ийм байдлаар бид ярьж тохирсон байгаа, протокол хийсэн.

Дотоодын нислэгийн хувьд сая Аэромонголи компани Фокер-100 маркийн онгоц оруулж ирсэн, ингээд энэ онгоц манай бүх хучилттай зурвас дээр буух, монголын бүх аймгуудад буух боломжтой онгоц, 100 гаруй хүний суудалтай, дээрээс нь 2 ч авиакомпани байгуулагдсан, нисгэгчдээ бэлтгэж байгаа, дотоодын нислэг үйлдэхээр онгоцуудаа оруулж ирэхээр бэлтгэж байгаа, энэ бол мэдээж 2006 оны эхний улиралд багтаан энэ онгоц нь орж ирэх байх гэсэн тооцоотойгоор, ер нь бид дотоодын нислэгийн асуудлыг бүрэн шийднэ. Дотоодын нисэх онгоцны буудлуудын аюулгүй байдал, холбоо, навигацийн системийг шинэчлэх ажлуудыг найдвартай хийж байгаа. 

С.Отгонбаяр: - Урд талд барьж байгаа өргөө цаг хугацаандаа орох болов уу? Яагаад гэвэл яг миний цонхон дор байна л даа, ажил нь бас сайн явахгүй байгаа юм, хараад байхад, тийм учраас жаахан санаа зовоод байна, хугацаандаа орохгүй байх вий, нэгдүгээрт ийм байна.

Хоёрдугаарт цогцолбортой холбогдуулаад Сүхбаатарын маань хөшөөг бодолцсон юм байна уу, тэр чинь бас учир битүүлэг болох гээд байна шүү дээ.

Ц.Элбэгдорж: - Төрийн ёслол хүндэтгэлийн өргөөний хугацааны хувьд ер нь 2 янзын хугацаа байгаа, мэдээж энэ 2006 оны 8 сар гэхэд ашиглалтад оруулах гэсэн нэг ийм гол зорилго байгаа, нөгөө нэг хугацаа нь ерөнхийдөө нүүрэн талын харагдах хэсгүүд, хөшөө дурсгал, хийгдэх зүйлүүд маш олон ажлууд байгаа л даа, тэр бүхнийг бүрэн хийж дуусгах, түүнээс гадна нэг давхарт байгуулах музей, дотоод засал чимэглэл гэсэн эдгээр ажлууд нь бас нэлээд сунах ийм байдал байж магадгүй, ерөнхийдөө ой тэмдэглэх үед 2006 оны 8 сар гэх үед тэр нүүрэн талын хийгдэх ажлууд нь хийгдсэн байхаар манай бүтээн байгуулалтын ажлын хэсэг нэлээд эрчимтэй ажиллаж байгаа. Баярцогт даргаар ахлуулсан ийм ажлын хэсэг байгаа л даа, дотроо бас хуваагдаж ажиллаж байгаа хэсгүүд байгаа.

Сүхбаатар жанжны хөшөөний хувьд ер нь шинээр зэсдэх тухай асуудал байгаа юм, одоогийн байгаа хөшөөний хувьд чанарын хувьд муудаж байгаа юм байгаа, энд төлөвлөгөөнд ороод зэсдэх, хүрэлдэх гэсэн энэ чиглэлийн арга хэмжээ авах нь зүйтэй юм байна гэсэн ийм л зүйл байгаа л даа.

Ц.Нямдорж: - Сүхбаатарын хөшөөг хөдөлгөхгүй, сайжирна. Тийм асуудал байхгүй, одоо тийм асуудал оруулахгүй. Содномцэрэн гишүүн асуултаа асууя.
Ч.Содномцэрэн: - Баярлалаа, ганцхан асуулт байна, ойн арга хэмжээний үеэр үзэсгэлэн гаргах юм байна, энэ үзэсгэлэнг ойн арга хэмжээнд ирсэн улсууд үзээд яваад өгнө, энэ үзэсгэлэн тухайн үедээ гараад дараагийн ирсэн жуулчид үзэх бололцоогүй болж байгаа юм, тэгэхээр яах вэ гэхээр жуулчид Чингис хаан онгоцны буудал дээр буугаад Чингис зочид буудалд байрлаад, энэ урд баригдсан Чингисийн хөшөөний дэргэд зургаа авахуулаад тэгээд нэг юм дутаад байгаа юм, тэр нь юу гэвэл Чингисийн музей нь хаана байдаг юм бол? Чингисийн музейгээр ороод, үзээд гарах юмсан гэсэн ийм бодолтой байх болов уу гэж би бодоод байгаа юм? Тэгээд Чингисийн музейг энэ ойн арга хэмжээний хүрээнд байгуулах бололцоо байна уу, үгүй юу, цааш цаашдаа ойн дараа ирсэн жуулчид ч гэсэн бас ороод үзээд явдаг, ядаж л Нууц товчоо, тэр тухайн үед хэрэглэж байсан хувцас, хунар, энэ чиглэлээр гарсан газрын зураг, судалгаа, эрэл хайгуулын материалууд гээд бишгүй л юм байгаа шүү дээ, нэг ийм музейн эх үүсвэр тавьж болохгүй юу гэсэн ийм асуулт байна.

Ц.Нямдорж: - Ерөнхий сайд хариулах уу, Цагаан сайд хариулъя.

П.Цагаан: - Содномцэрэн гишүүний асуултад хариулъя, Чингис хааны музей байгуулах тухай асуудал яригдаж байгаа, 2 янзаар, нэг нь физический музей, энэ асуудлаар бас Монгол Улсын Ерөнхийлөгч санал хэлээд судалж үзээрэй гэж хэлсэн, тэр бол яаж байна гэвэл монголд баригдсан музейн зориулалтаар баригдсан ганц байшин бол Лениний музейн байшин байгаа, тэгэхээр энэ бол нөгөө өөр байгууллагын өмчлөл учраас энийг яриа хэлэлцээ хийгээд үнэ өртгий нь тохирох юмуу, янз бүрийн хэлбэрээр судалж үзээрэй гэсэн даалгавар өгсөн, энүүгээр ажлын хэсэг гараад ажиллаж байгаа. Өөр нэг хэлбэр нь гэхээр электрон музей байгуулъя гээд Германы Макс Планкийн хүрээлэнтэй ярьж байгаад одоо Германд, Мюнхенд гарч байгаа Чингис хааны үзэсгэлэн дээр олон орноос ирсэн үзмэрүүд байгаа учраас тэрийг бас электрон хэлбэрт оруулаад электрон музей байгуулъя гэсэн 2 чиглэлээр ажиллаж байгаа гэж хариулъя.

Ц.Элбэгдорж: - Ерөнхийдөө Хүннүгийн үеэс Монголын төр улс байгуулагдсан гэж ярьдаг 2200 жилийн түүхэн үйл явцыг харуулсан одоогийн олдож байгаа олон улс орнуудад байгаа музейн үзмэрийн зарим зүйлүүд олдож болох, эрж болох зүйлүүдээр тийм үзмэрийн ариун өв сантай тийм музей үзмэр байгуулъя гэж төлөвлөөд манай эрдэмтэд ороод, тэнд тэгээд юу тавьж болох вэ, юу байгуулж болох вэ гэдэг чиглэлээр ерөнхий үзэл баримтлал нь батлагдаад ингээд ажиллаад явж байгаа, энэ дотор мэдээж Чингис хаантай холбоотой, Их Монгол улстай холбоотой үзмэрүүд бас голлох байр суурийг эзлэх байх гэж бодож байгаа.

Ц.Нямдорж: - Саираан гишүүн асуултаа асууя.

К.Саираан: - Би асуулт тавихаас өмнө түрүүн ярьсан зүйлтэй холбоотой ганц зүйл хэлэх гэсэн юм. Алтаар хөшөө босгосон түүх бий л дээ, Туркмен байгаа, өөрийнхөө хөшөөг босгосон чинь 90 сая доллараар босгосон байна лээ, Язов, эртний Египетийн 3 том пирамид байгуулчихаад 4, 5 дахиа яагаад байгуулаагүй гэсэн чинь төсөв нь дуусчихсан байсан юм, тийм учраас тэр өөр байдлаар энийг зохицуулах, тэр алтаар хөшөө барих гэдэг асуудлыг болгоомжтой ярих хэрэгтэй гэдгийг би хэлэх гэсэн юм, асуултын өмнө.

Нэгдүгээр асуулт веб хуудастай холбоотой, электрон сан байгуулсан гэж яриад байна, нэгдүгээрт энэ веб хуудас нь миний сонссоноор Боловсролын яамны веб хуудас дээр байрлагдсан гээд, хаана байгаа юм, ерөөсөө олддоггүй, гарч ирэхгүй, их удаан, гол юмнууд нь одоо хүртэл тэнд байрлаж чадаагүй тийм байдалтай явж байгаа, таны мэдээлэлд тийм юм байгуулсан маягтай ярьж байна, өнөөдөр. Энэ тал дээр хэр анхаарч байна, нэгд.

Хоёрдугаар асуулт дэлхийд Чингисийг дэмждэг маш олон хүн байгаа. Тэр байтугай Чингис нэртэй маш олон хүн бий, хэдэн саяар байгаа, лав Туркэд нэг сайд нь манайд ирээд айлчлахдаа ярьж байсан, гудамжинд Чингис гээд дуудах юм бол 10 хүний нэг нь эргэж харна гэж, тэгэхээр 60 сая дотор наад зах нь сая Чингис нэртэй хүн байна л даа. Би энэ дээр юу хэлэх гээд байна гэвэл гадаад ертөнцийн Чингисийг дэмждэг, Их Монгол улсын түүхийг сонирхдог Монгол улсыг дэмждэг энэ хүмүүст хандсан энэ ойтой холбогдсон ямар арга хэмжээнүүд авах гээд байна, ямар туслалцаа дэмжлэг авах талаар бодож байгаа зүйл бий юу?

Нэг хүсэлт байна, төлөвлөгөөнд Наурыз баярыг энэ жил энэ ойтой давхардуулан тусгай төлөвлөгөөгөөр тэмдэглэнэ гэсэн байна лээ, энэ асуудлаар ямар нэг зүйл төлөвлөсөн үү? Ойрын үед танай комиссын хурлыг энэ асуудалд хандуулах бололцоо бий юу, тэрэн дээр орж тодорхой санал бодлоо хэлмээр байна. Ийм зүйл хэлэх гэсэн юм.
Ц.Нямдорж: - Асуултад хариулъя.

Ц.Элбэгдорж: - Наурыз баярын хувьд мэдээж бид нар Баян-өлгий аймгийн Засаг даргын Тамгын газар, тэр Тамгын газартай хамтарч тусгай төлөвлөгөө гаргаж тэмдэглэх нь зөв гэж бодож байгаа, энэ талаар энэ баярыг хэрхэн тэмдэглэх вэ, яаж сайн тэмдэглэх вэ гэдэг талаар санал онол байвал бид нар сонсоход бэлэн байгаа, Саираан гишүүний саналыг хүлээж авч байгаа.

Веб сайт гэж ярилаа, үнэхээр удаан байгаа, бид нар яриад шийдвэр гаргасан, манай гишүүд ч санал хэлээд байгаа, тусдаа сервер дээр байгуулъя, нэлээд хүчтэй, сайн, найдвартай ий сервер дээр байгуулж тавъя гэж байгаа. 

Түрүүн Отгонбаяр гишүүний асуултад хариулж байхдаа би бас орхигдсон нэг зүйл нь санхүүжилттэй холбоотой зүйлийг асуугаад байсан, сая бас Саираан гишүүний санаанд гарч байна, тэгэхээр ер нь арга хэмжээнүүдийн жагсаалтыг гаргаад тухайн арга хэмжээнүүдэд шаардагдах хөрөнгө мөнгөнийх нь жагсаалтыг ард нь тавиад тэгээд тэр арга хэмжээг зохион байгуулах гэж байгаа хамт олонтой хамтарч ажиллая гэж байгаа. Yнэхээр Хэнтийд хийх гэж байгаа ажлууд дээрээ Хэнтийн тэндээс санал гаргаж байгаа гишүүдтэй юмуу, аль эсвэл нэг дуурь, нэг зүйл хийх гэж байгаа, кино хийх гэж байгаа бол тэрний ар талд дандаа манай урлаг, уран бүтээлийн их нэр хүндтэй тийм хүмүүс байгаа юм. Тэр хүмүүсээ уриад тэгээд хамтраад ажиллая, хамтраад мөнгөө босгоё, 800 жилд зориулаад хэн нэг нь баахан мөнгө нөөцөлчихөөд ингэж сууж байгаа юм байхгүй, санаанууд байна, хамтраад хийе. 

Дээр нь олон нийтийн байгууллага, аж ахуйн нэгжүүд, орон нутгийн засаг захиргааны зүгээс бусад байгууллагын зүгээс хийх ажлуудаа төлөвлөсөн, зөвхөн 800 жилийнхээ ойн төлөвлөгөөнд оруулж өгөөч гэсэн ийм ажлууд их байдаг, энэ ажлуудыг бид нар 800 жилийнхээ ойн төлөвлөгөөнд оруулаад тэгээд Хорооны зүгээс анхаарал тавиад ингээд оролцоод хийгээд явж байгаа. Тэгэхээр ер нь хийх ажлын хувьд саяын танилцуулагдсан, миний уншсан танилцуулгын ард байгаа 2 хавсралтад бичсэн ажлуудыг ерөнхийдөө 2006 онд амжуулж хийхийн төлөө бид нар маш их идэвхтэй ажиллах болно. Ингэж ажиллахын тулд санхүүгийн ийм асуудлууд байгаа, энэ талаар тусдаа төлөвлөгөө гаргаж их идэвхтэй ажиллахгүй бол болохгүй юм билээ.

Дээр нь нэг зүйлийг хэлье, энэ ажлууд бол Монгол Улсын Засгийн газраас хийж байгаа 800 жилд зориулсан ажил биш, энэ бол тусдаа байгуулагдсан 800 жилийн ойг тэмдэглэн өнгөрүүлэх тухай ийм тогтоол гарсан, Ерөнхийлөгчийн зарлиг гарсан, Ерөнхий сайдаар ахлуулах нь зүйтэй гэж үзсэн юм байна лээ. Уг нь энэ үнэхээр маш их ажил байгаа. Дахиад нэг Засгийн газрын ажил шиг ийм тусдаа ажил болох юм шиг байна лээ, тэгэхээр энэ их ажлыг амжуулахын тулд бүгдээрээ хамтарч ажиллахгүй бол болохгүй байгаа.

Гадаад орчин зохион байгуулах ажлуудын талаар бид нар голдуу энэ орчин үеийн цахим техник энэ бүхнийг ашиглаж хамтарч ажиллах, гадаадад байгаа монголд элэгтэй хүмүүс гадаадад байгаа монгол ах дүү нарынхаа тус дэмжлэгийг авах чиглэлд мөн энэ цахим техник, тэнд байгаа дипломат төлөөлөгчийн газар, аялал жуулчлалын байгууллагууд, бусад байгууллагуудтай хамтарч ажиллах энэ ажлыг төлөвлөж, зарим зүйл нь хийгдээд, зарим зүйл нь төлөвлөгдөөд яригдаад явж байна.

Ц.Нямдорж: - Одбаяр гишүүн асуултаа асууя.

Д.Одбаяр: - Тэгэхээр ойд бэлтгэнэ гэдэг маш хүнд хэцүү ажил л даа, яг ой нь болоод өнгөрөөхөөрөө бужигнаад, тоос шороотой холилдоод өнгөрөх нь өнгөрдөг юм. Ер нь зүгээр бэлтгэл ажил дээр анхаарах ёстой, энэ хэцүү ажил, энийг ойлгож байна. Хамгийн наад зах нь гэхэд одоогоор төсөвлөж тооцоод байгаагаар, мөн энэ Yндэсний зөвлөлийн зарим гишүүдийн ярьж байгаагаар энэ урд талын цогцолбор чинь наадмаас өмнө дуусах ямарч тийм боломж байхгүй юмуу? Улсын наадам болно, ингээд нэг хашаа барьсан, даавуугаар бүтээсэн ийм л байх болчих гээд байх юм, гол арга хэмжээ маань тэр шүү дээ. 8 сараас өшөө жаахан урагшлуулаад наашлуулах тийм арга байна уу, үгүй юу? Гадаад, дотоодын баахан зочин ирдэг, дуусаагүй нэг барилгатай ийм болчих гээд байх юм, энийг өшөө жаахан эрчимжүүлэх ямар арга байна вэ?

Хоёрдугаарт Байнгын хорооны хурал дээр Ламбаа гишүүн, Цанжид гишүүн бид 3-ын гаргасан санал л даа, Улаанбаатар хотыг Чингис хаан хот болгоё гэж, энэ бол Yндсэн хуулийн хэмжээний асуудал, энэний бэлтгэл ажил ямархуу янзтай явж байна вэ? Магадгүй санал асуулга явах хэмжээнд очих юм биш байгаа, энэний бэлтгэл ажил ямархуу байгаа юм бол? Ер нь нисэх онгоцны буудлыг Чингис хаан олон улсын нисэх онгоцны буудал болголоо, энэ их зөв. чингис хаан хот болгоход энэ маань сунжраад явчих юм биш байгаа, өдөр судар нь яаж таарч байгаа юм бол, энэ дээр харж байгаа юм байгаа болов уу, гэж, энэнийг одооноос сэтгэл зүйн хувьд бэлтгэх, бид өнөөдөр сонсож байна, бид 3 нэг хуулийн төсөл санаачлах гээд бэлтгэл ажилдаа орсон, 3-уулаа явж байгаа ухаантай, гэтэл Засгийн газраас гэнэтхэн ийм юм Yндэсний хорооноос ороод ирдэг, энэний бэлтгэл ямархуу байгаа бол? Тэгээд орж ирэх газраараа орж ирэх юм байгаа биз дээ, энэ талаар тодорхой мэдээлэл өгнө үү.

Гуравдугаарт энэ ойн гол арга хэмжээ энэ жилийн улсын баяр наадмыг Азийн телевизийн сүлжээгээр дамжуулаад дэлхий даяар цацах тийм боломж байна уу, бусад орнуудын томоохон баярын арга хэмжээнүүд энэ дэлхийн телевизийн сүлжээгээр гараад байх юм, энэ их чухал байгаа юм. Энэ телевизийн сүлжээгээр реклам зарлалууд маань англи хэл дээр явах тийм боломж байна уу? 7 сарын 10, 11 гээд 2 өдрийн арга хэмжээг дэлхий даяар үзэж байх хэрэгтэй, ядаж 3, 4 цагаар, гол гол арга хэмжээг нь тоймлоод, энэ дээр том том телевизийн агентлагуудтай ярих, одооноос хөөцөлдөж байгаа юм байна уу, энэ их чухал гэдгийг хэлж байна.

Түрүүн Энхболд гишүүн чухал бас бодож байсан санааг гаргасан л даа, Нууц товчоон дээр байгаа түүхэн дурсгалт газруудаар, ядаж энэ газруудаар дотоодын залуучуудын аялал жуулчлал, энийг хөгжүүлэх тал дээр төрийн бус байгууллагуудыг уриалан дуудах хэрэгтэй байна. Зөвхөн Дадал, Дэлүүн болдог гэхээргүй, цаашаа тэр чинь үргэлжлээд зүүн 3 аймгийг бүхэлд нь явж байгаа, Нууц товчоон дээр тэмдэглэгдсэн олон газрууд байж байгаа, одоо тэр Нарт шүтээн гэхэд Наранбулаг гэхэд Дорнодын Баяндун сумын урд талд булаг нь урсаад байж байна, Хуст шүтээн гэдэг нь хойд Улзынх нь эрэг дээр байж байдаг, Улз, Онон, Хэрлэн гол гээд бүгд Нууц товчоон дээр хамгийн олон тэмдэглэгдсэн гол бол Хэрлэн гол байж байгаа, энэ мэтчилэн Хэрлэн дууны наадам гэдэг юмуу, янз бүрийн арга хэмжээнүүдийг тусгагдаагүй хэсэгтээ оруулах боломж байна уу? 

Чингис хаан цэргийнхээ сүлд хар тугийг тахиж байсан тугийн сүмийн туурь Дорнод аймгийн Булган суманд байж байдаг, энийг сэргээх тал дээр орон нутгийн санаачилга гарвал дэмжих боломж байна уу гэдэг ийм асуултууд байна.

Дараагийн тухайд энд нэг зүйлүүд байна, тохирох хэрэгтэй, Сүхбаатар жанжны хөшөөг сайжруулах тал дээр Засгийн газар дугармаар байна, энийг сайжруулъя, хүрэл болгоё, зэс болгоё гэдэг дээр, энэ талбай маань монголын түүхийн талбай болж хувирах тал руугаа явж байгаа гэж ойлгож байгаа, тийм учраас түүхийн тухайн үеийн гол гол хэсгүүд энд хадгалагдаж үлдэх ёстой. Хоймроосоо эхлээд түүх явж байгаа гэж ойлгож байна, энэ дээр нэгдмэл нэг ойлголттой болох хэрэгтэй байна.

Төрийн сүлд, дууллыг өөрчлөх маягийн юм энэ мэдээлэл дээр явж байна, энэ тийм их чухал ажил мөн юмуу? Энэ болоогүй байхаа, өнөөдрийн төрийн сүлд, дууллын үг ая чинь ерөнхийдөө эрхэмсэг талаасаа, мөн зохиомж талаасаа дэлхийн ерөнхий стандарт дунджийг барьсан ийм л дуулал юм байна лээ, шинжээчид, судлаачдын үзэж байгаагаар, иймэрхүү шаардлагатай бус ажлуудыг хийх ямар шаардлагууд байна вэ?

Батхүү сайдаас нэг асуулт асуух хэрэгтэй байна, Чингис хаан онгоцны буудал дээр гадаадын жуулчид төлөөлөгчид буух нь ээ, тэгэхээр айл үүднээсээ эхэлнэ, нисэхийн замыг богино хугацаанд шинэчилж засаад, ялигүй жаахан өргөтгөөд, хөдөлгөөний аюулгүй байдал талаас нь, тохь тухтай талаас нь яахгүй бол гадаадын зочид буудаг, дэнхэл догол юман дээр яваад эхэлдэг, энэ тал дээр тооцож байгаа, бодож байгаа ажил байна уу?

Шошго хэрэглэх тал дээр үнэтэй, өртөгтэй юм шиг яриад байна, ер нь энэ 800 жилтэй холбогдуулаад монголын дотоодын нийт бүтээгдэхүүний хаяг ярлык болгон дээр энэ 800 жил, Их Монгол гэсэн үгүүдийг хамт хэвлэх энэ хөдөлгөөн өрнөмөөр байна, Олимпийн наадам болно гээд өнөөдөр Бээжинд бүтээгдэхүүн болгон дээр Бээжин 2008 гээд байж байна, энэ ажил их чухал, энэ ажлыг сургуулийн хүүхдүүдийн хүчээр дэвтэр номон дээр нь бичүүлэх, анги танхимаа ингэж тохижуулах, бүтээгдэхүүнийг яах, машин унаа, нийтийн тээврийн хэрэгслүүд дээр байнгын ийм хаяг юм байж баймаар байна. Телевизийн нээлт, хаалт нэвтрүүлгүүд, энэ их чухал санаа гэж бодох юм, энийг хүлээж авах боломж байна уу?

Дараагийн тухайд энэ 800 жилийн ойг тэмдэглэх хүрээнд хэдэн байгууллагуудыг нэрэмжит болгоно гэж Ерөнхий сайд хэлсэн, тэгэхээр Дорнод аймгийн Нисэх онгоцны буудлын маршал Чойбалсангийн нэрэмжит болгоно гэдэг саналыг аль хавар өгсөн, энэ онд нь багтаагаад энийг шийдчихнэ гэсэн хэдхэн хоног үлдлээ, энэ 2005 ондоо багтаж шийдэгдэх боломж байна уу, үгүй юу, би тантай биечлэн уулзаж байсан.

8 хөрш мужуудаас төлөөлөгчид ирнэ гэж байна, энэ 8 мужийн нэрийг надад дараа нь гаргаад өгнө үү.

Ц.Нямдорж: - Одбаяр 7 минут боллоо, надад 5 минутын горим дээр тави ад өг дөө. Асуултад хариулъя.

Ц.Элбэгдорж: - Нисэх буудлыг нэрэмжит болгох дээр асуудал тавьсан байгаа бол тэрийг Хэрэг эрхлэх газар дээр үзээд ойрын үед шийдэж болно гэдгийг энд хэлэх нь зөв байх. 

Одбаяр гишүүний гаргасан санал дотор их чухал санал гарлаа, одоо бүс нутгийн болон дэлхийн олон оронд гардаг ийм телевизийн шууд нэвтрүүлэг дамжуулдаг зүйлээр ой тэмдэглэх арга хэмжээ, ялангуяа 7 сарын 11, 12-ныг шууд дамжуулах боломж бий юу гэдэг дээр судалж үзье, энийг санал гэж хүлээж авч байна, нэлээд бүтээлч санал болж байна. 

Цэлмэг дарга хариулах байх, гадна талын баригдаж байгаа асуудал дээр арай тодорхой хариултыг өгье, одоо намайг хариулж дууссаны дараа, юу ч гэсэн энэ хашаагүй байх ийм хэмжээнд хүргэе, энд урдаасаа харагдах бүх зүйлүүдээ дуусгая гэсэн ийм л чиглэлийг барьж байгаа, яг тэр ойн гол арга хэмжээ, наадмын нээлт болоход тэнд болох боломж хэр байна вэ гэдэг дээр Цэлмэг дарга нэмээд хариулт өгөх байхаа гэж бодож байна.

Хотын нэртэй холбоотой асуудал дээр яг өчигдөр бас манай Хороо хуралдаж ярьж байгаад манай Хороонд Улаанбаатар хотын Засаг дарга бас ордог, тэгээд ерөнхийдөө Улаанбаатар хотоос сонгогдсон гишүүдтэйгээ уулзая, энэ нэрийг авах нь зөв юм гэсэн саналууд ард иргэдээс нэлээд гарч байна гэж байна лээ, тэгээд гишүүдтэйгээ уулзаад хамгийн амар арга бол 2 талаасаа нийт гишүүд санаачлаад хийчихэж болмоор, тэгээд Чингис хаан гэдэг үгтэй нь Олон улсын нисэх онгоцны буудал дээр, Чингис гэдэг нь бид нар бүгдээрээ мэддэг их далай, их гэдэг утгаараа их хотоо нэрлэж байгаа энэ утгаараа Улаанбаатар хотод Чингис хот гэсэн ийм нэртэй байх ийм боломж бүрэн байх болов уу гэж үзэж байгаа юм. Түүхчдийн зүгээс болон бусад улсуудаас лавлагаа материалууд энэ талаар гаргаж авсан. Тэгэхэд ингэж нэрлэхэд болохгүй зүйл байхгүй байгаа нь харагдаж байгаа юм. Yнэхээр энэ нэрийг бид нэр энэ оны эхнээс өгөөд хийгээд ийм өөрчлөлт орчих юм бол дэлхийн газрын зураг дээр их том өөрчлөлт орж, үнэхээр энэ ой тэмдэглэгдэх энэ уур амьсгал, энэ сэтгэл зүйн бэлтгэлд их л чухал зүйл болно доо. Бид нэг нэр өгч болсон юм, энэ нэрээ өгөхөд болохгүй зүйл байхгүй байхаа гэж бодож байгаа юм. Энэ саналууд гараад байгаа учраас бид нар Yндэсний хороон дээр ярьж байгаад ерөөсөө дэмжсэн шийдвэр гаргая, зохих байгууллагад нь уламжилъя, үндэсний хорооны байр суурь бол дэмжсэн байр суурьтай байгаа, тэнд байгаа гишүүд, хүмүүсийн дунд мэргэжилтэн, экспертүүдийн дунд нэлээд яригдсан гэдгийг хэлэх нь зөв байх.

Аймгуудын хувьд ер нь манай ихэнх аймгууд Монголын нууц товчоо, түүхтэй холбоотой асуудлаар, ер нь бүх аймгууд төлөвлөгөө гаргаж байгаа, үүнээс гадна олон нийтийн байгууллагууд санал санаачилгаараа өөрсдөө төлөвлөгөө гаргаж байгаа, яг саяын хэлдэг байдлаар тойрон аялал хийх, янз бүрийн шүлэг дууны уралдаан, янз бүрийн зүйлүүдийг зохион байгуулах, байгууллагын хүрээнд хийгдэх ажлууд тэндээ хийгдээд явж байгаа юм билээ, энэ санал санаачилгыг улам дэлгэрүүлэхийг уриалж хамтдаа оролцох дээр санал нэг байна. 

Төрийн сүлд, дууллын хувьд бид нар бас нэлээд ярилцсан, Ерөнхийлөгчтэй ярилцаад зарим нэг мэргэжлийн байгууллагуудаас ийм саналууд гарсан байдаг, тэгээд Ерөнхийлөгчийн өгсөн чиг бол Хороон дээрээ та нар хэлэлцээч гэсэн, тэгээд Хороон дээрээ бид нар хэлэлцээд одоо нэг тийм чиглэлийн саналыг Ерөнхийлөгчид өгөх тийм бодолтой, өгөхөөр тогтсон байгаа, ерөнхийдөө энд ийм өөрчлөлт хийж болох юм байна гэсэн ийм дүгнэлтэд хороон дээр хүрсэн. Тэгээд Ерөнхийлөгчид уламжилж байгаа, Ерөнхийлөгчийн хувьд зарлигаараа ажлын хэсэг байгуулах, энэ чиглэлээр хэлэлцүүлэг явуулах ийм ажлууд байж болох юм гэж бодож байгаа.

Хамгийн гол тал бол үнэхээр үлдэцтэй, энэ төрийн уламжлал, хүндэтгэлийнхээ зүйлүүд дээр бид нар хийх шаардлагатай өөрчлөлт байвал бас энэ үеэрээ хийх нь зүйтэй юм гэсэн нэг ийм ярианууд байгаа. 800 жилийн эмблем, тэр зүйлүүдийг ашиглахтай холбогдсон юун дээр бид нар Yндэсний хорооноос тусад нь журам гаргаад, нэлээд хатуу, энэ эмблем, энэ нэрийг ашиглахыг бас тодорхой үнэлж ингэж ажиллаж үзсэн, гэтэл энэ журам биелэгдэхгүй, олон газрууд энэ нэрийг авч гаргаж байгаа, хийж байгаа ийм зүйлүүд байгаа, тэгээд нэгэнт биелэгдэхгүй байгаа бол Одбаяр гишүүний хэлж байгаа шиг үнэхээр нийтийн хэрэглэдэг, бүр нийтдээ тэр эмблемийг авч чадахыг урамшуулсан ийм шийдвэр гаргахад бас болохгүй юм байхгүй байж магадгүй гэж бодож байна. 

Ц.Нямдорж: - Нийслэлийн замтай холбоотой асуудал, өргөтгөлийн байшин хэзээ дуусах вэ гэдэг талаар Цэлмэг хариулъя. 7 сарын 11-нд баяр болно гэж байгаа, 7 сарын 11 гэхэд та нар ямарч байсан дуусгах уу, үгүй юу?

Г.Цэлмэг: - Хугацаандаа дуусгана. Бэлтгэл ажлын хүрээнд барилгын угсралтын ажил төлөвлөсөн графикаасаа сар гаруй хугацаагаар хоцорч байгаа, энэ бол тодорхой хэмжээгээр зураг төсөл хийцэд өөрчлөлт орсонтой холбоотой, нүдэнд харагдахгүй ажлууд их явагдаж байгаа л даа, цонхоор харахад мэдэгдэхгүй байна гэж, жишээлбэл баруун талын блокыг бид нар суурий нь ухчихаад технологийн дагуу буцааж булаад хөлдөлтөөс хамгаалах юмуу, эсвэл зүүн талын блок, теплиц дор.

Ц.Нямдорж: - Цэлмэг даргаа яг та нарын одоо тооцоолж байгаагаар энэ байшингийн урд тал хэзээ хэвийн болж энэ нэг ногоон бүрээс авагдах вэ? өдөр нь?

Г.Цэлмэг: - Бүрээс бол 7 сарын 1 гэхэд автагдана.

Ц.Нямдорж: - 7 сарын 1 гэхэд цагаан байшин харагдах юм байна тийм үү, хөшөөтэй. Их Хурлын гишүүд маш сайн цээжилж аваарай.

Г.Цэлмэг: - Урд талын блок тэр чигээрээ орно шүү дээ.

Ц.Нямдорж: - Батхүү сайд Буянт-ухаагаас Улаанбаатар хүртэлх замын асуудлаар хариулт өгчих.

Г.Батхүү: - Төсвийн зүгээс хийхээр хөрөнгө мөнгө төлөвлөсөн юм байхгүй, нийслэл энэ дээр ямар хөрөнгө төлөвлөж байгаа юм, нийслэлийн замын сүлжээг сайжруулах асуудлыг бид нар 2004 оны 12 дугаар сард нийслэлд төсөл боловсруулаад оруулсан, одоо нийслэлийн шинэ Засаг даргатай уулзах гэж байна, энэ асуудлыг ярьж байгаа, шинээр барихгүй ч гэсэн одоо байгаа зам нь донсолгоогүй, нүхгүй, аюулгүй байдал хангасан зам байлгах асуудлыг бид нар хамтарч шийднэ.

Ц.Нямдорж: - Одбаяр тодруулъя.

Д.Одбаяр: -  Хөшөөний өндөр 8 метр гэж тараасан материал дээр байж байна, Ерөнхий сайд маань 9 метр гэж авч байна, тэгэхээр энийг бодоод би юу хэлж байна гэвэл Чингис хаан гэдэг нэрийг маш олон янзаар бичээд байгаа, латинаар, энийг ойн үеэр нэг мөр болгоод тогтоогоод авах юмсан, энийг бас анхаарах ёстой юм даа.
Ц.Нямдорж: - Санал байна. Цэрэнбалжир гишүүн асуултаа асууя, алга байна, Одончимэд гишүүн асуултаа асууя.

Л.Одончимэд: - Чухал асуудал ярьж байна, энэ монгол төдийгүй дэлхий нийт харж байгаа зүйл л дээ, Хороо их зүйл хийж байгаа гэж ойлгож байгаа. Цаг үеэ олсон асуудалд асуулга тавьж хариулт авч байна гэж энэ ажлыг чухал ажил боллоо гэж бодож байна.

Ингээд би энэ Элбэгдорж сайдын ярьж байгаагаас харахад олон нийтийн үүсгэл санаачилга дээр тулгуурлан хийх ажил их байна гэж ингэж бид ойлгож байгаа, мөнгө төгрөгөө ямар байгааг мэдэж байгаа юм чинь, тэгээд хамтарч ажиллах тал дээр 3 санал тавъя, энэ уулзсан дээр хариугаа авъя гэсэн санаатай байна.

Нэгдүгээрт эрх зүйн талын янз бүрийн шийдвэр гаргах ийм юмнууд байж магадгүй гэж жишээлбэл өнгөрсөн онд бид Чингисийн нэрийг хэрэглэх тухай хууль боловсруулаад Их Хурал дээр яриад бүтээгүй орхисон юм л даа, би бол энэ онд дахиад энийгээ гаргаж ирье гэж бодож байна, Засгийн газар дэмжих үү, Чингис хааны нэрийг хэрэглэх тухай, одоо Чингисийн мань нэрийг янз янзаар хэрэглэж байна, энэ талаар хамтарч хууль гаргавал ямар вэ гэж асуумаар байна. Энэ дээр хамгийн гол нь татвартай холбоотой асуудал гараад явдаг юм.

Хоёрдугаарт энэ ажлын нэлээд хэсгийг хандиваар бүтээх юм байна гэж олон нийтийн үүсгэл санаачилга, төрийн бус байгууллагууд, гадаад, дотоод бүх эх үүсвэрийг ашиглая гэж байгаа юм байна, энэ зүйтэй байх, би бол ингэж бодож байгаа юм, сая үдэшлэг хийгээд нэлээд мөнгө олох шиг боллоо. Ер нь цаашдаа хандив өгсөн хувь хүмүүсүүдийг хүн амын албан татвараас 2006 ондоо аж ахуйн нэгжийг аж ахуйн нэгжийн орлогын албан татвараас чөлөөлөх асуудлыг би асуудал боловсруулж Засгийн газраас оруулаад энийг шийдэж өгвөл манай Их Хурлын талаас үзүүлэх маш их том хувь нэмэр байж магадгүй гэж бодож байна, энийг Засгийн газар дэмжих үү, яаж хамтарч ажиллах вэ гэдгийг энд хөндөж байна.

Гуравдугаарт аймгуудаас тус тусдаа ажил хийх ёстой гэдэг дээр санал нэг байна. Чингисийн нэрийг ярихаар зэрэг Боржигоны тухай ярьдаг, ер нь Боржигоны асуудал маш бага яригдаж байгаа, 410 жил Монголын тулгар төрийг барьсан, Боржигончуудын тухай ер нь маш бага ярьдаг болж, Боржигоны төв нэртэй нэг аймаг Говьсүмбэр гэж тэнд би ажилладаг хүн. Энэ жил Их хааны 800 жилийн ойд зориулж Боржигоны өсвөрийн авъяастнууд гэдэг том концерт хийж Боржигоны 13 сумын урлагийн үзлэгийг Говьсүмбэр аймаг дээр хийгээд шалгарсан хүүхдүүдээр концерт тоглуулна, энд би мөнгө гуйхгүй, бид санхүүгийнхээ эх үүсвэрийг шийдсэн. Хотод ирэх үеэр яам, янз бүрийн газраар туслалцаа их ордог юмаа. Ядахдаа очоод үзчихвэл сайхан, Ерөнхий сайд үзээд хүүхдүүдтэй гар бариад явчихаар хүүхдүүд баярлаад явдаг л даа, энэ дээр тал бүрээр дэмжих бололцоо бий юу гэсэн ийм 3 зүйлийг би тодорхой хамтран ажиллах саналыг тавьж байна. Ингээд хурлын зүгээс, сонгогдсон тойргийн зүгээс, уран бүтээлчдийн зүгээс энэ талаар хийх ажил дээр өөрийнхөө чадлаар хамтран ажиллана гэж ингэж бодож байгааг энэ ялдамд хэлье.

Ц.Нямдорж: - Ерөнхий сайд хариулъя.

Ц.Элбэгдорж: - Одончимэд гишүүний асуултад хариулахад бас нэг зүйлийг хэлэхэд 800 жилийн ойг тэмдэглэн өнгөрүүлэх энэ үйл ажиллагаан дээр бас тийм өндөр хүлээлт битгий байгаасай гэж боддог, яагаад гэвэл маш их өндөр хүлээлт хүлээгээд хүмүүс ийм их л чухал зүйлүүд болох нь гээд хүлээлт хүлээгээд тэгээд тэр нь тэмдэглээд өнгөрөхөөр түрүүн Одбаяр гишүүний хэлдэг шиг үнэхээр тийм сэтгэгдэл үлдэхгүй байгаасай. Ингэхгүй байхын тулд хамгийн гол баталгаа нь бүгдээрээ оролцох юм байна. Бүгдээрээ хамтарч оролцох, 1000 төгрөг ч хандивлаад магадгүй оролцох, бүгдээрээ сэтгэл санаагаараа оролцож, бүх байгууллага, ард иргэд засаг захиргааны нэгжүүд тодорхой хэмжээгээр оролцож бүгд бид энэ ойн арга хэмжээнд оролцож энэ ойн арга хэмжээгээ бүгдээрээ хийлцэнэ шүү, бүгдээрээ оролцогчид нь байсан, бүгдээрээ бүтээлчид нь байсан гэсэн ийм ойлголтоор хандах юм бол их чухал тийм зүйл болох нь ээ. Тийм учраас тэр өндөр хүлээлтийн хувьд ингэж хэлэх нь зөв байх гэж бодож байна.

Чингис хааны нэрийг хэрэглэхтэй холбоотой асуудлаар хуулийн төсөл гарвал Засгийн газар саналаа өгнө, ер нь Засгийн газар дээр бид нар Чингис хаан гэж онгоцны буудлыг нэрлэх гэж байхдаа бас ярьж байсан, энэ асуудлыг журамлах нь зөв юм байна. Ерөнхий хүрээнд нэг их тийм нарийвчилсан бишээр, ерөнхийд нь хаана байх вэ, ямар байх вэ гээд буудал, хот гээд өгөгдөөд эхлэхээр тэр бага зүйлүүдэд өгсөн зүйлүүдээ яах юм бэ гэдэг асуудал үнэхээр гарч ирэх юм билээ, тэгэхээр энэ асуудлууд дээр тодорхой зүйлүүд дээр өгсөн нэрүүдээ яах вэ гэдэг дээр шийдэх нь зөв юм шиг байна.

Одончимэд гишүүний гаргаж тавьж байгаа 2006 онд өгч байгаа хандив, Их монгол санд хандивлах хандивыг татвараас чөлөөлөхтэй холбогдсон санал тавьсан байгаа, Засгийн газар энэ саналыг судалж үзье, гэхдээ одоо Татварын хууль яригдаж байгаа учраас Их Хурлын гишүүд зарчмын зөрүүтэй санал гаргаад оруулчихад ерөөсөө болохгүй юм байхгүй гэж бодож байгаа, зөвхөн мөнгөн хандив. Энд нэг их, зарим хүмүүс бодоод байгаа, татварт өгөх гэж байгаа бүх мөнгөө аваачаад өгчихнө гэж, тийм зүйл байхгүй юм билээ. Бид нар яг 800 сангаас энэ аж ахуйн нэгжээс тэдэн төгрөг орж ирсэн гэдгийг татварын байгууллагад тухайн үед нь жагсаалтаар нь өгчихнө, иргэдийн хувьд үнэхээр их хэмжээний мөнгө орж ирвэл тийм жагсаалт гаргаж өгч болно, зөвхөн мөнгөн хандив дээр ийм зүйлийг тавиад тэрий нь татвар ногдох орлогоос нь хасаад явахад бас их боломжтой ийм хувилбар байж магадгүй. Гэхдээ зөвхөн ирэх онд өгсөн тэр хандив дээр энэ асуудлыг тооцож болох юм гэж бид ингэж хувьдаа бодож байгаа. 

Аймгуудын хувьд, ер нь аймгууддаа, орон нутагтаа энэ талаар хэрхэн тэмдэглэх вэ, ямар зүйл дээр анхаарах вэ гэдэг чиглэлээр албан даалгавар гаргая гэсэн ийм байдалтайгаар бид нар албан даалгавар дээр ажиллаж байгаа. Боржигоны өсвөрийн авъяастнуудын наадмын хувьд яг ийм байдлаар аймаг, орон нутаг, ард иргэдийн зүгээс гарч байгаа санал санаачилга дээр бид хамтраад оролцоод тэнд хийгдэж байгаа санаачилгыг сайн зүйл болгохын төлөө хамтарч ажиллана.

Ц.Нямдорж: - Раш гишүүн асуултаа асууя.

Р.Раш: - Хүмүүс баахан олон асуулт тавьчихлаа, би товчилъё, давхцсан. Yнэхээр энэ том ойг тэмдэглэх нь Монгол гэдэг улсын мэнгэ тэмдгийг тодотгох, том үйл явдал яах аргагүй мөн л дөө, тийм учраас утга төгөлдөр, олны нүдэнд гялайхаар ийм юм хийж, дараа дараа хойч үедээ үлдээх ингэж мэрийж хичээж ажиллах нь бидний чин үүрэг.

Хөшөө дурсгал, түүх соёл, энээ тэрээнээс гадна үзэсгэлэн худалдаа гаргах, тээврийн хэрэгслийг шинэчлэх, рейсийн тоог нэмэгдүүлэх, зам талбайг сайжруулах гээд бүтээн байгуулалтын шинж чанартай зүйлүүд нэлээд яригдаж байна, тэгэхээр болж өгдөг юм бол ийм мэтийн зүйлүүдээ нэлээд өргөн хүрээнд хийх юм бол үлдэх юм нь тэр нь бидэнд илүү наалдацтай тийм юм даа, өнөөгийн хувьд бол. Тэгээд өөр бусад чиглэлээр хийж байгаа юмнууд хэр зэрэг байдаг юм бол? Яахав Батхүү сайд болон бусад нөхдийн, Жаргалсайхан гишүүн нарын санаачилж байгаа юм байна, дээрх нэр хэлсэн зүйлүүдээр. Өөр тэгж ухаан нь бас нэг ярианы сэдэв болгохоор гэдэг юмуу, дэмжүүштэй зүйлүүд дуулдаж байгаа юм олигтой сонсогдохгүй байна, нэгдүгээрт.

Хоёрдугаарт энэ баяр наадмыг тэмдэглэх асуудлыг Yндэсний баяр наадамтай хамтатган тэмдэглэхээр шийдсэн юм билээ, энийг зөв байх, гэхдээ хөдөө орон нутаг баяр тэмдэглэх асуудлаа 7 сарын эхний долоо хоногт гэж сая Ерөнхий сайд хэлж байх шиг байна, энэ нь бас яг тэгж ялангуяа говийн аймаг сумдыг ингэж шахах нь болж байгаа болов уу, үгүй болов уу, тэгэхгүй гэхээр нэг л их зунаа даасан наадам болоод явчихдаг юм болов уу, бас дахиж үзэж, бодож хармаар юм шиг санагдаж байна. Хөдөө наадам, баяр тэмдэглэнэ гэдэг чинь хэдэн морио уралдуулдаг тийм л юу шүү дээ, тэнд ухаан нь наадам өнгөрсөн хойно тэнгэрээс жаахан юм дусвал дусна, тэгэхгүй бол ухаан нь одоо гантай талдаа ингээд байж байна. Тэгээд тэрүүн дундуур заавал ингэж зүтгүүлнэ гэхээр хэр зэрэг тэр олны сэтгэл санаа, таашаалд нийцсэн ийм арга хэмжээ болох болоо? Хангайн аймаг, сумдын хувьд өөр асуудал аа, цаг ногоо дэлгэрсэн тийм л тал руугаа явчихдаг, энийг бас харж үзмээр юм шиг байдаг. Одоогийн байдлаар баяр наадмыг тэмдэглэнэ гэдэг чинь 8 сарын 1 дөхүүлж, тэгээд Засгийн тогтоол гарсан, тэрүүнд баригдах, баригдахгүй нь тэрүүгээр явж байгаа шүү дээ, ингэж жаахан бодит амьдралтай нийцүүлж авбал ямар байдаг юм бол гэсэн нэг ийм санаа байна.

Дундговь нутагт уртын дууны наадам болно гэж байна, энэ жил Норовбанзад гуайн Уяхан замба тивийн наран нэртэй хөшөө босгохоор баахан юм болсон, тэгээд Их газрын чулууны ууланд ил театр байгуулах тийм яамнаас ч гэсэн оролцсон олон нийтийн санаачилга хөдөлгөөн өрнөсөн ийм арга хэмжээ болсон, энийг энэ ойн арга хэмжээг тэмдэглэх асуудал нэгэнт тэнд уртын дууны наадам болох гэж байгаа бол энэ дээр нэлээд харж үзэж анхаарч, зүгээр ухаан нь олон нийт хийвэл хийг, байвал байг гэсэн байдлаар биш, анхаарч өгөөч гэж хүсэлт тавьж байна, нэгдүгээрт хүсэлт, хоёрдугаарт энийг харж үзэх юм байна уу гэдэг юм.

Цааш нь Сүхбаатарын хөшөөний талаар яриад байна, бид нар тэгээд хуучин түүхээ эргэж сүрхий хараад байдаг, шинэхэн түүхээ мартаж яагаад ч болохгүй, бидэнд өгсөн мэдээлэл, хэлснээр Сүхбаатарын хөшөөг зэс, хүрэл хөшөө болгон сайхан болгоно гэж ярьсан, үнэхээр энэ урд талбай чинь Улаанбаатар хотын гялайх юмны нэг яах аргагүй мөн шүү дээ, ирсэн хүн энэ талбай дээр ирж зургаа татуулаад буцах гэдэг, энийг орхиж яагаад ч болохгүй юм, хамтад нь хийж өгөөч гэсэн ийм хүсэлт маягтай юмуу ийм зүйл байна.

Бусды нь ихэнх голдуу асуулаа, цаг хэмнэх үүднээс болъё, баярлалаа.
Ц.Нямдорж: - Раш гишүүнийх дандаа хүсэлтүүд байна, тиймээ, Ерөнхий сайдыг сонсоё.

Ц.Элбэгдорж: - Раш гишүүний саяын ярьсан зүйлүүд саналууд байсан гэж ойлгож байгаа, наадам тэмдэглэхтэй холбоотой асуудал дээр зүгээр 800 жилийн ойн энэ баяр наадмаар бөхийн хувьд 1024 бөх барилдуулах нь зүйтэй юм байна гэсэн ийм зүйл дээр ерөнхийдөө наадмын комисстой ярьж тохирч байгаа, бөхийн байгууллага, энэ бүхэнтэй ч ярьж тохирсон, тэгэхээр энд наадмаа 7 сарын эхэнд багтаагаад аймаг, сумууд хийгээд, тэгээд тэр хүмүүс нь ирж амжих энэ зүйлүүдийг тооцож үзэж байгаа л даа. Тэгээд зарим бүс нутгийн хувьд, тэгээд энэ жил хаваржаа, зуншлаг ямар болох нь вэ, ерөнхийдөө он гаргаж байгаад бас энийг дахин ярих шаардлага байж магадгүй, гэхдээ одоо сонсож байгаа хүмүүс.

Ил театр, уртын дууны хувьд хөтөлбөрт ороод явж байгаа, 800 жилийн ойг зохион байгуулах хорооны зүгээс яах аргагүй анхаарал тавих асуудлын нэг гэж үзэж байгаа.

Ц.Нямдорж: - Гэхдээ Ерөнхйи сайдаа Норовбанзад гуайн тухайд нэг тийм юм телевизороор харагдсан, энэ их том дуучны юм байнга олон нийт бужигнаж үзэж байдаг тийм газарт байх нь зөв бус уу гэсэн юм би жишээ нь хүүхэдтэй нь санал солилцох түвшинд ярьж байсан л даа, энийг та бүхэн бас энэ комиссынхоо хүрээнд яриад ар гэрийнхэнтэй нь уулзаад, Раш гишүүнтэй уулзаад төрсөн унасан газар нь байлгүй л яахав, гэхдээ ийм дайны дуучин хэдэн зуун жилд нэг төрдөг юм байгаа юм хэн мэдлээ. Энийг нэг бодмоор байгаа юм, Раш гишүүн та тэр үр хүүхэдтэй нь уулзаад цаашаа нэг жаахан яриач. Наашаа байх ёстой юмуу? Сүхбаатарын хөшөөг сайжруулах асуудлыг хамтад нь хийнэ гэсэн Засгийн газар онцгой анхаарах байх гэж хүсч байна.

Цанжид гишүүн асуултаа асууя.

А.Цанжид: - Тэгэхээр нэлээд санал байгаа боловчиг цаг бага байгаа учраас асуулт маягаар зарим санааг илэрхийлье.

Тэгэхээр монголчууд эрт дээр үеэс ер нь дотооддоо эсэргүүцэлгүй, гаднаа шүүмжлэлгүй юм хийхийг боддог байсан, энүүнтэй холбоотой 3 зүйлийн асуулт байна, тэгээд цаана нь ажил хэргийн зүйлтэй.

Нэгдүгээрт, ойг Их Монгол улс байгуулагдсаны ой гэж нэрлэх юмуу, Монгол улс гэж байгуулагдсаны ой гэж нэрлэх юмуу гэдэг асуудал байгаа. Монголын анхны төр ёсны түүхийн ой тэмдэглэх гэж байвал Хүннүгээс эхлэх нь зүйтэй байх, Монгол улс гэдэг ийм биетэй, бодитой ийм нийтлэг бий болсны нь 13 дугаар зуунаас эхэлж тэмдэглэх нь зүйтэй гэсэн ийм санаа надад байгаа юм. Тэгэхгүй болохоор түүх тасраад Их Монгол гэдэг улс нэг байгаад, дараагаар нь юу ч болсон юм билээ, Монгол улс гэж хэдийд ч гараад ирсэн юм билээ, нэг иймэрхүү олон янзын эргэлзээнүүд гарч ирэх юм биш байгаа гэж нэгдүгээр асуулт ийм байна. Монгол улсын ой гэж шулуухан нэрлэвэл болохгүй юу гэж?

Хоёрдахь асуулт, Чингис хааны хоёр талд Хубилай хаан, Өгөөдэй хаан хоёрыг суулгадгийн учир юу вэ? Би энэ улсуудын байх байхгүй тухай ярихгүй байна, гагцхүү хүмүүс Мөнх байхад яасан юм? Yег байхад яасан юм, заавал Хубилай байдаг нь юу юм гээд баахан яриа гарах юм биш байгаа, гадаадын монголч эрдэмтэд гэж манай түүхийг нарийн ширийн мэддэг улсууд бий, тэд нарын тайлбар, элдэв юм байх байх. Улс төрийн янз янзын утга ч бас гарах байх. Уг нь бид нар энийг анхнаас нь бодохдоо ийм байдал гарч магадгүй гээд 9 өрлөгтэй нь хийвэл зүгээр юм биш үү гэж бодож байсан юм, энэ 2 хүнийг сонгосны учир нь юу вэ гэж?

Гуравдахь нь хэвлэл номоор Чингисийн төрсөн газрыг дахин тодруулах тухай яриад байх юм, энэ бол маш ач холбогдол муутай зүйл гэж би бодож байгаа юм, нэгэнт л тэр тогтоосон газрыг хөндчихвөл Дадалд юмуу, Биндэрт ч юмуу, хилийн цаана ч юмуу гээд хийсэн ажилд маань эргэлзээ гараад утга чанар нь алдах вий, энийг заавал яах гэж ингээд байгаа юм бэ ийм 3 асуултыг би ерөнхийдөө асууж байна.

Дөрөвдүгээрт дэлхийд олон хүн бид нарыг ажиглаж харж байна, зарим нь дэмжиж байна, зарим нь шүүмжилж байна, тэгэхээр энэ Их монгол улс гэдэг юмуу Монгол улс байгуулагдсаны ой, Чингис хаантай холбоотой бидний хийж байгаа ажлыг сөрөг талаас нь шүүмжилж харж байгаа ийм олон нийтийн зүтгэлтэн, олон нийт, эсвэл төр улс байдаг болов уу, энийг судалж, харж байгаа ийм зүйл байна уу?

Тавдугаарт нь Чингис хааны хамгийн том хөшөө бол өнөөгийн Монгол улс бүхлээрээ байгаа юм, тийм учраас энэ хийх гэж байгаа арга хэмжээнийхээ доторхи арга хэмжээнүүдийн пропорцийг хараад яг тэр эртний үе рүү чиглүүлсэн 800 жилийн турш түүхийн үед чиглүүлсэн, одоо үед чиглүүлсэн юмныхаа пропорцийг харж үзсэн үү гэдэг асуулт байна.

Тэгээд энэ төлөвлөсөн юм чинь цагтаа багтах юмуу даа, одоо өдийд бид нар бүх ажлаа төлөвлөөд дэлхийн жуулчдын байгууллагууд графикаа өгөөд, ямар арга хэмжээг хэн хариуцахыг тогтоогоод дулаан болохоор зэрэг дасгал сургуулиа хийгээд ингээд эхлэх болсон юм байх шиг байх юм, гэтэл одоо ингээд багтмааргүй харагдаад байх юм, энэ дээр ойрын үед дахин Хороогоор байдаг юмуу, бараг Засгийн газрын хуралдаанаар авч хэлэлцэж эрчимжүүлж болохгүй юу?

Музейн хувьд шинийгээ барьж гүйцээгүй, хуучныгаа тордоогүй л угтчих гээд байх шиг байх юм, тэгэхээр ирдэг улсууд музейг их сонирхоно, тэгэхээр гадаадын улсууд үздэг гол гол музейнүүдээ жаахан янзалж шинэчилж засмаар байх юм.

Ц.Нямдорж: - Ерөнхий сайд хариулъя, 7 асуулт байна.

Ц.Элбэгдорж: - Ер нь энэ ойг Их монгол улс, Тулгар төр байгуулагдсан, Монгол улс гэсэн ийм олон хувилбарууд байсан, яаж нэрлэх вэ гэдэг дээр, тэгээд Хороон дээр Их Монгол улс байгуулагдсаны 800 жилийн ой гэж нэрлэх нь зүйтэй юм гэж тогтоод энэ чиглэлээр эмблем, тэмдэг, бүх зүйлүүд гараад хийгдээд явж байгаа, тэгэхээр энэ нэрээрээр, олон нэрээр биш, нэг л нэрээр яръя, энэ нь Их Монгол улс байгуулагдсаны 800 жилийн ой гэж ярих нь зөв юм гэж олонхиороо шийдсэн байгаа.

Хубилай, Өгөөдэй 2 дээр манай Болд барималч, бусад улсууд хариулах байх гэж бодож байна, энэ дээр Хороон дээр бас нэлээд хэд хэдэн удаа ярьсан, мөн түүхчдийн саналуудыг авч байгаа, Түүхийн хүрээлэнгээс тодорхой түвшний саналыг авч байгаа, ерөнхийдөө Хорооны гаргасан тэр саналыаа өөрчлөхгүй байх нь зүйтэй юм гэсэн ийм байр суурин дээр хүрсэн, энийг Их Хуралд хэлэх нь зөв байх гэж бодож байна.

Чингис хааны төрсөн газар, төрсөн он, сар өдрийн хувьд бас нэлээд маргаантай байдаг юм билээ, он гараад түүхчдээ монголын, яг энэ улсдаа байгаа энэ чиглэлийг судалдаг түүхчдээ цуглуулж энэ асуудлаар бас нэг ярилцлага зохион байгуулах нь зөв юм гэсэн ийм шийдвэрийг Хорооноос гаргасан байгаа, төрсөн оны хувьд Чингис хааны төрсний 800 жилийн ойг тэмдэглэх үеэр бас Улс төрийн Товчооноос тогтоол гарч, тэр үеийн Гандантэгчинлэн хийдийн тэргүүн хамба тэргүүтэй зурхайчид, Одон орон судлалын мэргэжилтнүүд судалж нэг оныг гаргаж ирсэн байдаг, энэ нь 1162 оны 5 дугаар сарын 31 гэж гаргаж ирсэн байдаг юм билээ. Ерөнхийдөө энэ өдрийг барьж, чиглэлээ барьж явж байгаа юм шиг байгаа юм. Гэхдээ манай түүхчид яриад олонхиороо тогтсон тэр байр суурийг барьж явах нь зүйтэй. Ер нь өмнө нь ингээд тогтоод, судлаад гаргасан энэ зүйлээ ерөнхийд нь чиг баримжаа болгож барьж явах нь зөв юм байна гэж бодож байгаа, үнэхээр энэ дээр нэгдмэл байр сууринд хүрч чадвал их чухал зүйл, энэ талаар зөвлөлдөж ярилцах ажил байгаа гэж хэлье.

Энэ ойг тэмдэглэхтэй холбоотой сөрөг талаас нь харж байгаа улс орон гээд харахад тийм зүйлүүд байхгүй байх шиг байна, зүгээр шүүмжлэлтэй юмуу, бусад талаас нь хандаж байгаа түүх судлаачид ийм зүйлүүд байгаа байхаа.

Би тэр пропорцитой холбоотой асуусан асуултыг сайн ойлгосонгүй, Их Монгол улс, одоогийн Монгол улс, би санал нэг байна, үнэхээр бидний өвөг дээдсийн үлдээсэн хамгийн том хөшөө дурсгал, хамгийн том байлгаж байгаа зүйл бол Монгол улс бүхэлдээ юм гэдэг дээр санал нэг байна.

Төлөвлөсөн зүйлүүд цагтаа багтах уу гэдэг дээр, бид нар сараар нь хувааж үзэж үнэхээр олон хүний оролцоо шаардлагатай, ер нь гадна дотны жуулчдын хувьд ямар сард танайд 2006 онд юу болох юм бэ гэсэн ийм асуултыг тавиад байгаа, тэгэхээр үүнтэй холбоотойгоор календарьчилсан төлөвлөгөө гаргая, гэхдээ тэнд бүх зүйлүүд ороогүй байгаа. Тэгээд жуулчдад зориулсан энэ календариа гаргаад, тэр чиглэлийн байгууллагуудаар тарааж явуулж байгаа, тэгээд Монгол орны өнцөг булан бүрт, аймаг хотуудад болох зарим нэг тодорхой арга хэмжээнүүдийг энэ календарьт тусгаж өгсөн. Календарийн бус арга хэмжээ гэж тусдаа арга хэмжээнүүдийн жагсаалт гарч байгаа. Тэгэхээр эдгээр арга хэмжээнүүдийг ерөнхийд нь хамруулж хийхийн төлөө ажиллана, тэгээд энэ дээр мэдээж нийтийн оролцоо, хамтын ажиллагаа л чухал байгаа л даа. Нийтдээ оролцоод ингээд хийхэд үлдэх талаасаа зөв зүйл юм болов уу.

Цанжид гуайн хэлж байгаа саналтай санал нэг байгаа, музей үзмэрүүдийн газруудыг шинэчлэхтэй холбогдсон, саяхан палентологийн төвд маш орчин үеийн судалгааны болон лаборатори, тийм зүйлүүдийг Япон Улсын Засгийн газраас хүлээлгэж өгсөн, үнэхээр манайх эртний үлэг гүрвэл, бусад олдворуудаараа асар их алдартай газар нутгийн тоонд дэлхий дээр ордог, мөн жуулчдын анхаарлыг татаж байгаа бас нэг чиглэл энэ мөн байгаа, энэ тухай дэлхий нийтэд бага насны хүүхдээс авахуулаад насанд хүрсэн хүн бүхэн мэддэг болсон байгаа, тэгэхээр энэ чиглэлд палентологийн чиглэлийн олдворууд, энэ бүх юмаа шинэчлэх, бас археологийн чиглэлээр хийгдэж байгаа олдворуудын хувьд байртай болох гэсэн энэ асуудлуудыг тавьдаг. Энд ерөнхийдөө тэр олдворуудыг хадгалах байрны хувьд асуудал нь шийдэгдэж байгаа. Мөн Япон улсын Засгийн газрын байхаа, Цагаан сайд тодруулж болно. Хархорин хотод нэлээд томоохон орчин үеийн музейг тэндээс гарч байгаа олдворуудад тулгуурлан байгуулах төсөл санхүүгийн хувьд, төслийн хувьд шийдэгдээд явж байгаа гэдгийг мэдээлэх нь зөв болов уу гэж бодож байна, баярлалаа.
Ц.Нямдорж: - Баярлалаа, манай Чуулганы ажиллагаатай Чингэлтэй дүүргийн 72 дугаар сургуулийн Цэнгэл багштай 10в ангийн хамт олон танилцаж байна, та бүхэн сургуулиа сайн төгсөж хүссэн мэргэжлээ сонгож эх орондоо ихийг бүтээж сайн сурч, сайхан амьдраарай гэдгийг гишүүд, Ерөнхий сайд, Их Хурлын нэрийн өмнөөс хүсье /гишүүд алга ташив/.

Болд нэг асуултад хариулах ёстой үлдсэн байх, Өгөөдэй, Хубилай хааны хөшөөний тухайд, хариулъя.

А.Болд: - Тэгэхээр цогцолборын төв хэсэгт Чингис хааны хөшөө байна, баруун, зүүн хэсэгт Чингис хааны хүү буюу монголын их хаадын төлөөлөл болсон Өгөөдэй хаан, Чингис хааны ач хүү Хубилай хааны хөшөө байхаар зохиомжилсон байгаа. Ер нь Өгөөдэй хааны тухай илүүц байх болно, Хубилай хаан дээр асуулт тавигдлаа гэж би ойлголоо. Нэгдүгээрт 3 үеийг төлөөлсөн, энэ нь тасралтгүй үргэлжлэх өнөөдөр хүртэл явж байгаа энэ монголын төрийн уламжлалыг үзүүлэхийг зорьсон.

Хоёрдугаарт урлагийн бүтээлээр дамжуулан энэ урлагийн бүтээлд ач холбогдол өгснөөрөө өнөөдөр хүртэл зөвхөн гадныхны зарим нэг улс орны хүмүүсийн ойлголт, тэр үзэл сурталд байдгаас гадна манай монголчууд өөрсдөө маргалдан тэрэн дээр бас төөрөлдөж байдаг. Хубилай хаан манайх, хүнийх гэдэг энэ ойлголтыг нэг мөсөн шийдэхэд, цаашдаа энэ талаар нэгдмэл ойлголттой байхад хэрэгтэй болов уу гэж би уран бүтээлчийн зүгээс үзсэн байгаа. Ер нь монголын их хаан гээд 5 хааныг ярьдаг, тэгэхээр Хубилай хааныг зөвхөн дорно дахин биш, дэлхий дахинаар Чингис хааны дараа Хубилай хаан гэж бас манай Их Монгол улсыг төсөөлж байдаг. Тийм ч утгаараа манайх ч бас.

Ц.Нямдорж: - Болно, хангалттай. Хубилай хаан монголын нийслэлийг Хархориноос Бээжин рүү нүүлгээд явчихсан гээд шүүмжлэл гарсан байна лээ, тиймэрхүү юм гараад ирэхээр нь тайлбары нь өгчихдөг баймаар юм, Эрдэнэбүрэн гишүүн асуултаа асууя, тэрэнтэй холбогдуулж асуух шиг боллоо.

Р.Эрдэнэбүрэн: - Баярлалаа. Комисс их ажил хийж байгаа юм байна, ер нь бид нар өмнө нь ийм өргөн хүрээнд бас ой тэмдэглэж байсан ч юмуу, үгүй ч юмуу, энийг харин хийж байгаа ажлаа гадагшаа сайн харуулж өгвөл, гоё үзүүлбэл эргээд манай аялал жуулчлалын салбарыг шинэ шатанд гаргах суурь болох болов уу гэж бодоод байгаа юм. Тийм учраас мөнгө төгрөг гар татах хэрэггүй, аль болох мөнгө төгрөг гаргах, хөрөнгө гаргах талаас нь анхаарах хэрэгтэй юм шиг байгаа юм.

Тэгээд энэ хандивын хөрөнгө дээр суурилж явбал энэ бүтэхгүй, тийм учраас нэмж зээл, энэ ажлыг явуулахад шаардлагатай зээл олгох, нэмж хөрөнгө мөнгө гаргах боломж хэр байгаа вэ?

Хоёрдугаарт түрүүн асуултад гараад сайн тодорхой хариулагдсангүй. Том том телевизийн сүлжээгээр одооноос эхлээд сурталчилгааний лого, клип явж байх хэрэгтэй байна л даа, энэ дээр бас л мөнгөгүй гэж хэлэх юм шиг байна, яаж ийж байгаад мөнгө гаргах хэрэгтэй байна. Бас энд телевизийн шаардлагатай хүмүүсийг Ерөнхий сайдын хэмжээнд уриад авчраад шагнаад, бүр яадаг юм, бүх л аргыг хэрэглээд ийм юм хийх боломж байхгүй юу.

Хоёрдугаарт манайд мэдээж энэ түүх соёл, урлаг, бүх юмаа мэддэг сайн хүмүүс байгаа, энийг зохион байгуулж байгаа, тэр хүмүүст энэ ажлыг зохион байгуулж байгаа гэдэг нь тодорхой, гэхдээ гадны улс орнуудад бас ийм юунууд байдаг юм билээ, том том шоуг шалгаруулж байгаад олон улсын баг бүрдүүлээд ажилладаг юу байдаг юм билээ, энэ комиссдоо гадны ийм баг авчраад тэр нь цаашаа гадагшаа хийх ажил, энэ юмнуудыг хийхэд тус болоод явах ийм юм бодсон уу? Энэ бас их чухал юм шиг бодогдоод байгаа юм. Тэгээд манайх өөрсдөө тэмдэглэх ёстой, заавал гэсэн тийм юм руу хандаад байх шиг байна л даа. Өөрмонголын Ордос руу очиж үзэхэд Франц, Японууд бариад, маркетинг, менежментий нь хийгээд явдаг тийм юм байдаг юм билээ. Тэгээд энэ комиссоос гаргасан төлөвлөгөө яг эцсийн байдлаар гарсан уу, гишүүдээс гарсан санал, юмыг нэмэх боломж бий юу? Нээлттэй байгаа юу, эсвэл дууссан уу гэдэг асуудал байна.

Тавдугаарт зочид гийчид, ер нь манайд ирж байгаа улсууд буудал их голж байгаа, 5 одтой буудал нэг ч байдаггүй, энэ юуг далимдуулаад юу гэдэг юм хөнгөлөлт үзүүлнэ, яг энэ онд багтаагаад 5 одтой буудал эхлүүлэх юмуу, барих юмуу, ингэсэн тохиодолд тийм боломжуудыг өгнө гэдэг юмуу, ийм байдлаар ганц хоёр 5 одтой буудалтай болоод авах тийм боломж байна уу? Энэ талаар бодож байгаа юм байна уу? Манайд ирж байгаа хүмүүс буудал их голдог л доо.

Зургаад веб сайттай холбоотой түрүүн гарч байсан, энэ үнэхээр хэцүү, хүмүүс маш их асууж байгаа, энийг яаралтай яах хэрэгтэй байна, тэгээд тэр телевизийн ролик, клип явуулахад их үнэтэй байгаад байгаа бол үгүй ядахдаа веб сайтынхаа нэрийг хүртэл явуулаад байх тийм арга хэмжээ авмаар байна, баярлалаа.

Ц.Нямдорж: - Ерөнхий сайд хариулъя.

Ц.Элбэгдорж: - Тэгэхээр тэр телевизээр монголын тухай болон 800 жилтэй холбоотой олон нийтэд олон улсад өргөн хүрээнд цацагддаг телевизүүдээр сурталчилгааны клип явуулахаар ярьж байгаа зүйлүүд байгаа, одоо яг хийсэн зүйл байхгүй байна, ярьж байгаа, яригдаж байгаа, энэ чиглэлд хийгдэж байгаа төсөл гэдэг юмуу ийм зүйл байна.

Санхүүгийн хувьд түрүүн нэлээд ярьсан ер нь энэ чиглэлд зээл авах, барих тухай ерөнхийдөө бодоогүй байгаа, зүгээр байгаа боломжийг, байгаа мөнгөн хөрөнгө үнэхээр энд хандив өргөчих боломжтой, тэр хандивыг хэр зэрэг хамгийн дээд зэргээр цуглуулж чадах вэ гэдэг дээр хүмүүсийн санаа оноо чухал байгаа. Зөвхөн Хороо гээд суугаад байгаа биш, энэ Хорооны хаалга энд ажиллаж байгаа бүх хүний үүд хаалга нээлттэй байгаа. Сайн санаанд сайн идеа, сайн санаа байгаа бол тэр веб сайтууд, бусад байдлаар бидэнд хорооны бүр ажлын алба гээд бүтэн жил гаруй ажиллаж байгаа ажлын албууд байна, энэ хүмүүст байнга саналаа өгч байхад болно. Гарам-очир гуай бас утас хаягаа хэлээд өгчихөд зүгээр байхаа гэж бодож байна, ер нь хэлчихэд нийтэд хэрэгтэй байж магадгүй.

Хорооны хувьд ерөнхийд нь зохион байгуулалтад нь туслах, оролцох маягаар энэ үйл ажиллагаануудыг зохион байгуулж байгаа, тодорхой ажлууд, тодорхой томоохон шоу, тодорхой арга хэмжээнүүдийг тийм мэргэжлийн менежмент, багаар гүйцэтгүүлэх ийм шаардлага байж магадгүй, үнэхээр ингэвэл их тийм үр дүнтэй зөв болох байх л даа, ийм санаа оноо байвал бид нар дэмжихэд бэлэн, гэхдээ ерөнхийдөө энэ хорооны бүтэц гэдэг маань өөрөө энэ ойгоо тэмдэглээд хийгээд зохион байгуулалты нь гаргаад, зарлаад, уриад явах байгууллага биш, зүгээр энэ жагсаалтаа гаргаад санаа оноогоо шийдээд, зарим нэг шийдэх асуудлыг 2 талд нь хагалж шийдэх, тусламж дэмжлэг үзүүлэх гэсэн ийм л чиглэлтэй байгаа.

Нөгөө талаас санхүүжилтийн хувьд анхаарал тавьж ажиллахаас өөр аргагүй байгаа, саяын гарсан татвартай холбоотой асуудал дээр ч гэсэн Татварын хууль хэлэлцэхэд манай Их Хурлын гишүүд анхаарч зарчмын зөрүүтэй саналаар шийдэж өгвөл зүгээр байж магадгүй гэж бодож байна л даа. 

Энэ дээр эцсийн байдлаар гарсан зүйл үү гэж асууж байна. Календарийн гэж яригдаад байгаа зүйлүүдийг ерөнхийд нь эцэслэсэн гэж хэлж болно. Бүх хүнд зарлаад, тараагаад, албан байгууллагууд руу тараасан, зарим нэг тодорхой ер нь одоо ингээд гараад байгаа саналыг аваад байхад 10 санал гарахад тэрний 7, 8 нь урьд нь гарсан юмуу, ерөнхийдөө хэлэлцэгдсэн саналуудтай давтаж гарч ирж байгаа, зарим нэг бүр тодорхой шинэ санал гарч ирвэл бусад календарийн бус үйл ажиллагааны хөтөлбөртэй тусгаад хамтраад ажиллахад болохгүй юм байхгүй байгаа, энийг хэлэх нь зөв байх.

Буудлын тал дээр одоогоор тодорхой санал ирсэн юмуу, хийж байгаа зүйлүүд алга байна л даа.
Ц.Нямдорж: - Бакей гишүүн асуултаа асууя.

А.Бакей: - Баярлалаа, товчхон 2, 3 асуулт байна, нэгдүгээрт аливаа хөшөө гэдэг бол урлагийн том бүтээл гэж би ойлгож байгаа, тэгэхээр Чингис хааны хүрэл хөшөө маань урлагийн аль төрөл жанрт хамрагдах хөшөө баригдах гэж байна вэ? Өөрөөр хэлбэл сонгодог урлагийн, бүр сонгодог жишээнд барих гэж байна уу? Эсвэл энгийн түвшинд барих гэж байна уу? Тэгээд одоо байгаа хөшөөнүүд дотор ийм том хэмжээний хүрлээр барьсан том хөшөө монументаль байна уу, үгүй юу? Хэрвээ Чингис хааны түүхэн их хүний хөшөөг хүрлээр барилаа гэхэд энэ чиглэлээр нарийн мэргэжсэн мэргэжлийн хүн, баг байна уу? Өндөр түвшинд хийж чадах. Өөрөөр хэлбэл нэгэнт энэ түүхэн боломжийг ашиглаад ганцхан удаа маш сайхан том хөшөө барина гэдэг нь чухал л даа, хоёрын хооронд мэргэжлийн ур чадварын хувьд ч гэсэн, материалын, чанарын хувьд ч гэсэн, урлагийн хувьд ч гэсэн хангалтгүй юм хийвэл тэрнээс долоон дор юм болно. Энэ талаар бас сонирхож байна.

Хоёрдугаарт гадаадаас 380 гаруй жуулчин ирнэ гэсэн тооцоо байна, мэдээж жуулчид, аль болохоор энэ ойг үзэх гэж сонирхож ирнэ, тэгэхээр яг цаг хугацааны хувьд ч, орон зайн хувьд ч гэсэн асар их бөөгнөрөл бий болох юм байна, Улаанбаатар хотод. Дээр нь мэдээж дотоодын иргэд үзэж сонирхоно, энэ их бөөгнөрөл, төвлөрлийг замын ачаалал маань даах уу? Соёл урлагийн үзүүлдэг үйлчилгээний байгууллагуудын байр багтаамж даах уу? Зочид буудал ч ялгаа байхгүй. Энэ ачааллыг аль болохоор зөв зохион байгуулахгүй бол энэ боломжийг ашиглаж ирж байгаа жуулчид маань цаашдаа уг нь олон дахин жуулчдыг ирүүлэх алтан боломж байгаа юм, тэд маань хангалтгүй үйлчилгээ үзүүлчихээд өшөө цаашаа аялал жуулчлалын салбарт түлхэц өгөх биш, зугтах ийм хүчин зүйл болчихгүй байгаа, энэ талаар зохион байгуулалтын нарийн юмыг одооноос зохион байгуулж байгаа юм байна уу? Нарийн судалгаа, график төлөвлөгөө байна уу гэж сонирхмоор байна.

Гуравдугаарт ер нь энэ ойг зохион байгуулах боломж, менежмент байна гэж бодож байна л даа, гэхдээ цаг хугацаа их богино үлдсэн байна, хамгийн наад зах нь жишээлбэл Чингис хааны холбогдолтой музей гаргая гэхэд музейн байр, жишээлбэл жинхэнэ зориулалтын байр байж байна л даа, жишээлбэл Лениний музей, бидний хэлдгээр, ийм зориулалтын байр савыг ашиглах, бэлэн байрыг ашиглах тийм боломжийг судалж шийдвэрлэж байгаа юм байна уу гэсэн ийм 3 үндсэн асуулт байна.

Ц.Нямдорж: - Хариулъя.

Ц.Элбэгдорж: - Болд эхний хөшөөтэй холбоотой асуултад, Батхүү сайд жуулчинтай холбоотой зүйл дээр,Цагаан сайд музейтэй холбоотой зүйлд хариулъя.

А.Болд: - Ер нь хөшөө маань сонгодог арга барилаар, Сүхбаатарын талбайн төлөвлөлт, цогцолборын арга барилгын төлөвлөлттэй уялдсан сонгодог арга барилаар, мөн монголын түүхийн бэлэгдлийг оруулсан арга барилаар бүтээгдэж байгаа, ер нь хэмжээний хувьд хүрлээр бүтээгдсэн ийм хэмжээний хөшөө монголд байхгүй. Тухайн хэмжээгээр нь үзвэл Мэгжиджанрайсиг шүтээн арай том хэмжээтэй байгаа, мэргэжлийн багийн чадварын хувьд асууж байна, ер нь өнөөдөр монголын барималчид маань тийм ч их биш, өнөөдөр 30 гаруй уран барималч миний удирдлагын дор энэ 5 хөшөөн дээр ажиллаж байгаа, эд нар урьд өмнө монголын бүхий л хөшөөн дээр ажиллаж байсан чадварлаг баг ажиллаж байгаа.

Ц.Нямдорж: - Батхүү сайд,түгжрэл, зочид буудлын талаар хариулъя.

Г.Батхүү: - Түрүүн би бас хэлсэн, ачаалал нэлээд их болно, тээвэр, зам гээд тодруулж байх шиг байна, дотоодын тээвэр, гадаадын тээвэр, автотээвэр, замын асуудлыг үндсэнд нь бид нар шийдэх боломжтой гэж үзэж байгаа. Зочид буудлын хувьд бид нар буудлуудад нэлээд их шаардлага тавьж байгаа, буудлуудыг бүгдий нь аттестатчилж дуусч байна, үндсэнд нь. одоо байгаа буудлуудынхаа зэрэглэлийг нэмэгдүүлэх, нэмэгдүүлнэ гэдэг маань цаасан дээр нэмэх биш, яг буудлууд маань өөрсдөө хөрөнгө оруулалт хийгээд, сайжруулаад, стандартаа сайжруулж, зэрэглэл нь өндөр болох тухай асуудлыг Буудлуудын холбоотой хамтарч хийж байгаа.

Нөгөө талаар шинээр буудал барих, хөрөнгө оруулалт хийх талаас нь бас яамны зүгээс янз бүрийн газар бусад асуудлууд дээр нь дэмжлэг туслалцаа үзүүлж байгаа. Ер нь энэ үед ачаалал их байна, ачаалал их байна гэдэг маань захиалгаар урьдчилаад гэрээ хийсний дагуу ирж байгаа жуулчдын хувьд унаа, тээвэр, зочид буудлын захиалгын асуудлыг боломжийнхоо багтаамжийн хүрээнд шийднэ, нэг их багтаамжаас илүү гараад багтахгүй болчихгүй болов уу гэж бодож байгаа. 

Захиалгагүй ирж байгаа, зэрлэг жуулчин гэж ярьдаг, тийм маягаар ирж байгаа улсуудын хувьд боломж хүрэхгүй байх.

Ц.Нямдорж: - Чадна гэж байгаа юм байна, Цагаан сайд музейтэй холбоотой асуултад хариулъя.

П.Цагаан: - Би товчхон хариулъя, тэгэхээр энд ажлын хэсэг байгуулагдаад ажиллаж байгаа юм, хэрвээ 2 талаасаа явах юм бол хурдан шийдэгдэхээр хэл амгүй, үнэ өртгөө тохирчихвол болохоор байгаа юм л даа, тэгээд Лениний музей бол МАХН-ын өмч, тийм учраас үнэ өртөг яаж яах вэ гэдэг дээр, жаахан түлхэц өгчихвөл шийдэгдэх байх гэсэн тийм горьдлоготой ажиллаж байгаа гэж хариулъя.

Ц.Нямдорж: - Сүхбаатар гишүүн асуултаа асууя.

Ц.Сүхбаатар: - Ганцхан юм байна, ер нь энэ 800 жилийн түүхтэй холбоотой судалгаа, шинжилгээний ийм олон улсын хэмжээнд ямар ямар арга хэмжээ зохиогдох вэ, гол төлөвлөсөн юм юу байна, энийг асуудгийн учир надад ийм нэг санаа байгаа юм. Их монгол улсын мөнгө санхүүгийн өв сангийн судлал гэсэн чиглэлээр олон улсын симпозиум хийх санаачилгыг зарим хүмүүс гаргая гэж байгаа юм билээ, энэ чиглэлээр санаачилга гаргаад хамтарч ажиллаад тэгээд энэ 800 сан гэдгээсээ зарим нэг дэмжлэг үзүүлдэг юмуу, яахав мэдээж хандив зохион байгуулж байгаа улсууд ярих байх л даа, энд жишээлбэл Орос, Хятад, Солонгос, Япон, Герман, Унгар, Франц гээд дундад азийн улсууд монголын туурга нэгтнүүд гэж ярьдаг, Өвөрмонгол, Тува, Буриад, Халимаг гэдэг юмуу, энэ хэмжээнд иймэрхүү сэдвээр оюунлаг чиглэлээр үлдээх юм хийх үү? Яг саяын миний энэ тодорхой нэр заасан санал дээр хамтарч ажиллаад дэмжлэг үзүүлэх бололцоо бий юу гэсэн асуулт санал байгаа юм.

Ц.Нямдорж: - Ерөнхий сайд хариулъя.

Ц.Элбэгдорж: - 800 жилийн хүрээнд монголч эрдэмтдийн 9 дүгээр их хурал гэж уламжлал болдог их том хурал болно, мэдээж монголч эрдэмтдийн энэ хурлаар түүх, соёл, энэ чиглэлийн сэдвүүд өргөн хөндөгдөнө гэж бодож байгаа. Дэлхийн монголчуудын чуулган гэж зохион байгуулахаар төлөвлөж байгаа. Мөн дэлхийн тухайн үед Хархорин хотод ном хаялцаж байсныг та бүхэн мэднэ, буддын шашин, христ, мусалманы шашинтны зүтгэлтнүүд оролцсон ийм ном хаялцах үйл ажиллагаа, Их монгол улс байгуулагдаж байх үед хийгдэж байсан зүйл. Энэ саналууд их олон гарч байгаа, ийм шашны төлөөлөл оролцсон ийм хэлэлцүүлэг, ном хаялцах энхийн уулзалт байж болох юм гэж үзэж байгаа.

Дээр нь түүх соёлын асуудал, монгол угсаатны түүх соёлын чуулган гэж мөн түүх соёлынхоо асуудалд анхаарсан байдлаар хийх гэж байгаа, монголын түүхчдийн хурал ер нь тэгээд бусад холбогдолтой олон чуулган хурлуудын нэрүүд, энэ та бүхэнд тараагдсан төслүүд дотор байгаа. Тэгэхээр өөр сэдвээр, ер нь ихэнх сэдвүүд энэ үйл ажиллагаанд хамрагдаад байгаа, яг өөр сэдвээр үнэхээр хийх боломжтой, цаанаа зохион байгуулагчтай, ийм байгаа, хурал зөвлөгөөн тийм зүйлүүдэд Yндэсний хороо мэдээд тэгээд заавал Yндэсний хорооноос ямар нэг чөлөө зөвшөөрөл өгөх байдлаар биш зүгээр хамтарч ажиллах, оролцож тэр үйл ажиллагааг нь зохион байгуулахад нь туслах тийм маягаар оролцох бүрэн боломж байгаа. Хэрвээ тийм санал байгаа бол манай Гарам-очир гуай болон бусад улсууд байгаа, тэр саналаа бидэнд ирүүлбэл тэр баг хүмүүстэй уулзаж, судалж ярилцъя. 

Ц.Нямдорж: - Жаргалсайхан гишүүн асуулт уу, санал уу, яръя. Бараг санал байгаа даа.

Б.Жаргалсайхан: - Санал бишээ, хамгийн сүүлд би ганцаараа үлдсэн юм чинь аягүй тэвчээртэй суулаа, та бас боломж олгох хэрэгтэй. Адилхан нэг ангид, нэг Их Хуралд сууж байна, та миний дарга, би танд их сайн. Тийм үү даргаа. Хамгийн сүүлийнх нь юм чинь би асуулт, санал хоёроо шууд хэлээд дуусгачихъя.

Тэгэхээр саяын энэ арга хэмжээнүүд сайхан байна л даа, аягүй их тарсан, бутарсан, энд тэнд аймаг дээр юм хийнэ, тэнд нэг юм хийнэ, энд нэг музей хийнэ, тэнд нэг хөшөө хийнэ, сайхан л байна. Гэхдээ хамгийн гол нь ард түмэнд, ялангуяа залуучуудад шинэ үеийнхэнд, дараа нь олон улсын тавцанд Монгол улсын нэр хүндийг гаргах арга хэмжээнд бас жаахан бүдэг байгаа. Ийм учраас миний хувьд энэ юунд оруулсан, ерөөсөө энэ ойг тэмдэглэхдээ Хүй долоон худагт том олон улсын наадам, фестиваль зохион байгуулъя, тэнд бас Монгол улсын тухай түүхэн сэдэвтэй музей, палентологийн музей, үндэсний дуу бүжиг, тэр битгий хэл чөлөөт нээлттэй худалдааны бүс ажиллуулъя гэсэн ийм саналуудыг оруулж байгаа юм.

Гэтэл энэ зүйлүүдийг хийх гэсэн надад таалагдахгүй байгаа хэд хэдэн зүйл байна л даа, нэг юм хийх болохоор харамч, царай алдаад, нарийлаад 2, 3 төгрөг гээд татагнаад, нэг юмнаас айгаад байгаа юм шиг, нэг юм яах гээд байгаа юм, зовлонтой, үнэнийг хэлэхэд, мөнгө байгаа, тийм муу ёрын юм хаа байдаг юм, дандаа байхгүй юм ярьж байдаг.

Социализмын үед Цэдэнбал дарга тэгвэл ойн баяруудыг яаж тэмдэглэж байсан, улс орон даяар, тэр үед улс орон тийм баян байгаагүй шүү дээ. Тэгээд хандиваар юмыг хийнэ гээд бүдэг бадаг, энийгээ дагаад мөнгө орж ирэх үү, ирэхгүй юу гэж бодоод энд оролцож юм хийж байгаа улсууд нь бүгдээрээ хүлээлтийн байдалд байж байгаа юм билээ. Би олон улсуудтай уулзсан, тийм учраас энэ төрөөс яг ажилд нь зориулж тодорхой мөнгий нь гаргаж өгөх нь зөв байхаа. Ямар ганц Элбэгдорж гуайд хөшөө барих гэж байгаа биш, Жаргалсайханд шоу хийж өгөх гэж байгаа биш, тийм завхарсан байж болохгүй шүү дээ.

Сая Грекийн олимп гэхэд арван хэдэн миллиард доллар зараад Грекийн олимп хийж байна, Грек улсаа яаж сурталчилж чадав, бид нар болохоор царай алдаад нэг ч төгрөг гаргахгүй, зардал гаргахгүйгээр найр наадам хийх гэж байгаа юм шиг юм яриад байх юм, энэ чинь Монгол улсын нэр хүндийг өсгөнө гэдэг чинь өөрөө бас ирээдүйн хөрөнгө оруулалт мөн биз дээ. Манайхыг мэдэхгүй улс орон зөндөө байна, энэнд бид нар мөнгө зарахгүйгээр хийнэ гэвэл энэ худлаа, мөнгөгүй юм хэзээ олигтой болж байсан юм, тийм учраас лав л миний хийх гэж байгаа тэр шоу арга хэмжээнд мөнгө гаргах хэрэгтэй. Тэрий нь ямар би аваад идэх гэж байгаа биш. Тэрүүгээр юу хожих гэж байгаа юм гэвэл 900 гэр барих юм, энэ 900 гэрий нь гэр оронгүй улсуудад Их Хурлын 76 гишүүн хувааж байгаад тарааж өгөхгүй юу, гардаж, тэгвэл тэрэнд нь мөнгө гаргаж болно шүү дээ. 

Дараа нь үзэсгэлэнгийн том павильон 6 ширхгийг барих юм, тэр нь АНУ-д үйлдвэрлэсэн тусгай павильон, 50х60 харьцаатай, энийг 6 дүүрэгт спорт комплекс, залуучуудын комплекс болгож хотод өгье гэж бодож байгаа. Дараа нь том дэлгэцүүд байж байна, лампан дэлгэцүүд талбайн энд байж байгаа, манайд ганцхан ёлтойсон жоохон дэлгэцтэй, тэгвэл энийг далимдуулаад 3 дэлгэц оруулж ирчихээд сүүлд нь энэ дэлгэцийг хотдоо өгье. Энэ мэтчилэн ингэж хөрөнгө гаргахгүйгээр юм сайхан хийнэ гэж худлаа яриад яах юм бэ.

Дараа нь дээр нь арван хэдэн миллиард төгрөгийн чинь үндсэндээ 6, 7 миллиард нь энэ урд талын байшин, ордон бараг орж байгаа, өөр арга хэмжээнд бараг мөнгө байхгүй, тэгээд хэзээ хандив ирж хэзээ цугларч юм хийх юм, дараа нь миний тэр шоу арга хэмжээгээр бол би бодож байгаа, ер нь бүтэн сарын хугацаатай явна, тэрний менежментээр такс нэг хүн 1000 төгрөг байна, ингэж бодох юм бол бараг зуны нэг сарын дотор 6 орчим миллиард төгрөг цугларах юм билээ, тэрийг тэр төсөвтөө ав л даа, гэхдээ наана нь энэ мөнгөө гаргаж энэ юмыг хийж байх хэрэгтэй байна шүү дээ, амжихгүй шүү дээ, бид нар, мөнгөгүй гээд бүгдээрээ сууж байгаа, яг үнэнийг хэлэхэд. Өнөөдөр айгаад Гүндалайгаас айгаад дуугарахгүй байгаа болохоос мөнгө байхгүй байгаа шүү дээ, та нарт. Аргаа бараад хандив нэхээд байж байгаа. Ингэж юм хийж болохгүй шүү дээ, завхарч байна. Юм хийвэл хий, хийхгүй бол энэ улсуудыг тамлаад яах юм, зүгээр болиул. Яах юм хийж, мөнгө өгөхгүй л юм бол. Наадахь Элбэгдорж гуай чинь яах юм, хормойгоо чирээд хандив гуйгаад тойроод явах юмуу? Хэзээ Элбэгдорж гуай хандив цуглуулаад, хэзээ наадахий чинь хийх юм, тэгээд энэ аягүй буруу менежмент яваад байна.

Дараа нь дээр нь нэг юм хийх болохоор авилгал гэж нэг мода болгочихсон, юм хийсэн хүн авилгач нэртэй болсон, одоо энийгээ энэ улс төр, энүүгээр хийдэг тоглоомоо болих хэрэгтэй байна шүү дээ, нийт бүх гишүүд, бүх намууд, тэгээд ажил хийж болохоо байсан, тэрнээс айгаад хэдэн албан хаагчид нь айгаад хөдлөхөө больсон, би анзаарсан энэ юмнуудыг. 

Дараа нь энэ арга хэмжээг хийхийн тулд мэдээж хэрэг манай хуучин 800 жилийн өмнө монголтой хамтарч байсан, их гүрэн байгуулж байсан улс орнуудыг оруулъя, тэр улс орнуудын үндэсний ардын дуу бүжиг, эстрадын хөгжим, үзэсгэлэн худалдаанууд зохион байгуулъя, соёл спортын том арга хэмжээнүүдийг явуулъя, ингэж байж энэ чинь ард түмний сэтгэл үлдэнэ шүү дээ. Зүгээр энд тэнд хэдэн музей байгуулснаараа ард түмэнд тэр юу ч өгөхгүй. 

Наадам хийнэ гэж байна, наадмаар хэдэн бөх л барилддаг шүү дээ, хоорондоо тохирсон, чи энэ жил начин, би өнөөдөр заан болно шүү, тэгээд болоо, тэгээд баахан шороо хийсээд, тэгээд гадсан хуушуур гадаа нь хэвтэж байдаг, энэ юмыг одоо өөрчилмөөр байна. Энэ ой тэмдэглэхдээ арай өнөөдөр энэ дэлхий ертөнцийн хөгжилтэй нийцүүлж тэмдэглэе л дээ, саяхан Макаод болсон азийн фестиваль боллоо, яаж тэмдэглэж байна, бид нарын юм тэмдэглэж байгааг хар, өрөвдмөөр. Тэгэхээр энийг тэмдэглэе гэж байгаа бол тэмдэглэсэн шиг тэмдэглэ, тэмдэглэхгүй бол худлаа үнэн жижиг сажиг календарь, нэгийгээ хуурсан худлаа юм яриад яадаг юм болих хэрэгтэй. 

Тийм учраас дахиад энэ төсвөөс 10 миллиард хэрэгтэй юм билээ, олон улсын хэмжээний том баяр болгоё гэж байгаа бол, үнэхээр Чингис гэж ярьдаг бид нар, олон жил ярьж байгаа, яг энэ ойгоо тэмдэглэх болохоор царай алдаад юм гаргадаггүй гэлээ, тэгж болохгүй шүү дээ. Элбэгдорж сайд ч гэсэн энэ гуйдаг, аргаддаг хэлбэрээ болиочээ. Авбал аваад, тэр эрх мэдэл чинь байдаг юм бол Сангийн яамны нөхөр Алтанхуягийг дуудаж байгаад авахгүй юу тэр мөнгийг, ямар Алтанхуягийг тэрийг манаад хошного дороо хийгээд суугаад бай гэсэн биш. Тэгээд юм хийх болохоор хийж өгдөггүй, баталъя, хашгирч байгаад батална. Юу гэж байгаа юм энэ чинь хандив гуйж, гуйлга гуйж байж ойн баяр тэмдэглэнэ гэвэл бүтэхгүй шүү дээ.

Дараа нь дээр нь би энд уг нь юуг нь оруулаад ирсэн юм, юу хийх гээд байгааг, дараа нь Их Хурлын гишүүдэд энэ материалыг тарааж өгье гэж бодож байна, энэ ойн арга хэмжээг олон улсын арга хэмжээ болгох нь их агуулгатай юм, үнэхээр Өвөрмонголд маш их бэлтгэж байгаа, Оросын Казахстанд бэлтгэж байна, ОХУ хийнэ, бид нар царай алдсан, нөгөө Чингисийн үр сад гэдэг, нөгөө ойн баяраа нохойн баас шиг юм тэмдэглэвэл амьтны нүүр яаж харах гээд байгаа юм, 900 жилийг бид нар 3 үеэрээ ч харахгүй, 800 жил бол ганцхан удаа бид нарт тохиолдсон, энийг мөнгий нь гаргаж байгаад хийгээд. Харин эргээд тэр мөнгийг яаж орлого болгож оруулах талдаа асуудлыг бас шийдэж болно шүү дээ, такс, татвар, элдэв долоон юмаар. Эхлээд мөнгий нь гаргачихаад, тэгэхгүй манайх чинь зүгээр гараа кармандаа хийж байгаад хүнээр мөнгө гаргуулж байгаад юм хийлгэх гээд байх юм, тийм завхарсан юм гэж хаана байдаг юм бэ, ертөнц дээр.

Дараа нь дээр нь энэ арга хэмжээг хийхэд жишээ нь нээлтийн ажиллагаанд Английн том хамтлаг байдаг юм, залуучууд сайн мэднэ, ахмадууд зарим нь мэдэх байх, Пинкплойд гэж хамтлагийг оруулж ирье, хаалтан дээр нь Мадоннаг байдаг юмуу, үнэхээр залуучууд нэр хүндий нь мэддэг, монголын 800 жилд зориулж Пинкплойд хамтлаг монголд том шоу хийлээ гэдэг чинь өөрөө дэлхий ертөнцийг татна гэсэн үг. Тэрнээс монголын Харанга хамтлаг шоу хийгээд тоглолоо гэхэд хэн ч сонсохгүй тэрийг, ойлгох ч үгүй, мэдэх ч үгүй. 

Тэгэхээр энийг арай жаахан орчин үеийн хэлбэрт хиймээр байна, энэ арга хэмжээнүүдийг, яг үнэн хэрэг дээрээ энэ том шоуг нэг сарын дотор ийм том арга хэмжээ хийчихвэл бусад арга хэмжээнүүдийг яг бариад үзвэл тэмтрэгдэх юм алга байна. Яг хүн очоод үзнэ гэхээр, тэр Өмнөговьд уртын дуу Раш очиж дуулна гэсэн, тэгээд өөр гэхдээ олон улсын хэмжээнд хиймээр байна.

Тэгээд энэ дээр тодорхой төсвөө батлаад, тодорхой мөнгий нь батлаад, нэрэлхэлгүй яг хэлж байгаа, ямар Элбэгдорж гуай өөртөө авах гэж байгаа биш, манай энэ комиссынхон энийгээ гаргаад мөнгөө нэх, хэрвээ өгөхгүй гэж байгаа бол юу ч битгий хий, татгалз, өөрсдөө хийг, тэр Их Хурал нь, татгалзаад том том дуугараад байгаа нь.

Тэгээд энэ асуудлаар өшөө энэ комисс ойрын хугацаанд өнөө маргаашгүй дахин хуралдаж мөнгө төгрөгийг албан ёсоор төрөөс гаргуулах хэрэгтэй, тэрнээс юу гэж байгаа юм, хандиваар юм хийнэ гэж, хандиваар нэг сарын цалин өгнө, энэ Их Хурлын гишүүд чинь, царай алдсан ганцхан сарын цалин өгнө гэж худлаа яриад, өшөө мөнгөтэй мөртлөө, тэр нэг сарын цалингаар чинь яаж хийх юм.

Ц.Нямдорж: - Жаргалсайхан яасан их загнаж байх юм, царай алдсан гэж Их Хурлын гишүүдийг дайраад байх хэрэггүй шүү дээ.

Б.Жаргалсайхан: - Тэгэхээр энэ арга хэмжээг хийхдээ нэн даруй мөнгөний асуудал хүнд байна, мөнгөө маш хурдан шийдэхгүй бол бид нар хоцорлоо, оройтлоо, мөнгөгүй гээд бодлого бодоод суугаад байсаар байтал, тийм учраас Элбэгдорж сайдаа өшөө сайн нягталж комисс дээрээ хэдүүлээ дахиж оруулж ирье, энэ Их Хурал дээр, энэ мөнгө цаасы нь, зүгээр нэг танилцуулах биш, тэр Гүндалайгийн ярих хамаагүй, Гүндалай ганцаараа юм шийдэх ёсгүй шүү дээ, тэгээд энэ ордны урд тал гэхэд эцсийн бүлэгт аягүй бол мөнгөн дээрээ сууж байгаа, энэ аягүй бол амжихгүй. Хурдан мөнгий нь өгсөн шиг өгөөд, түргэн хийлгэхгүй бол амжихгүй.

Товчхон яривал ийм байна, эргээд дэлгэрэнгүйг нь ярина, өнөөдөр би Их Хурлын гишүүдэд хийх гэж байгаа ажлуудаа дэлгэрэнгүй хувилж тарааж өгье гэж бодож байна.

Ц.Нямдорж: - Гишүүд асуулт асууж дууслаа, одоо санал хэлэх гишүүн байхгүй байх гэж бодож байна. Ер нь саналтай гишүүд асуулт хэлбэрээр саналаа тавьчихсан, Жаргалсайхан гишүүнээс эхлээд.

Энэ Засгийн газрын нөхдүүд, комиссынхон гишүүдийн хэлсэн асуулт маягийн саналуудыг сайн судалж үзээд хамтарч ажиллах чиглэлийг барих хэрэгтэй, нэгдүгээрт.

Хоёрдугаарт 14 тэрбум төгрөгийн хэрэгцээ байна, 1.6-г гаргасан, үлдсэнийг хандиваар олох гэж байна гэдэг нь сонсогдохгүй байна. 800 жилийнхээ ойг тэмдэглэж байна, Засгийн газар бололцоогоо судлаад асуудал оруулж ирвэл УИХ шийдэх тал дээр нь нэн тэргүүнд ажиллаж өгье гэж хэлье, нэгд.

Хоёрдугаарт хүндэтгэлийн чуулганы асуудал энэ Засгийн газрын санал дотор орж ирж байна, хүндэтгэлийн чуулган хийхээр бол юу хэлэлцэх юм, хаана хийх юм, энэ чуулганы үеэр юу шийдэх юм гэдэг асуудал ярихаар болбол хугацаа 1 сарын 10-дын үеэр байж болж байна, Засгийн газар бэлтгэлээ хангаад асуудал өргөн мэдүүлээд 1 сарын 10-дын үеэр Хүндэтгэлийн чуулганаа хийгээд дээрээс нь шийдэх асуудал байвал шийдээд явж болж байна.

Хуулийн өөрчлөлтийн асуудал байвал нэн тэргүүнд шийдвэрлээд өгье. Төрийн бэлгэ тэмдгийн хуультай юм орж ирсэн, ирэх 7 хоногоос хэлэлцээд эхлэх байх, ингээд ажиллая.

Ер нь ийм юм монголын төр өөрөө зохион байгуулж хийх гэж байгаа бол төр шиг байх хэрэгтэй, тэр чиглэлийг барьсан нь дээр дээ. Энэ нэг хэдэн аж ахуйн нэгжүүдийг эргүүлж мөлжсөөр байгаад одоо ер нь нурууг нь бүгдий нь аваад хаячихсан, аргагүй эрхэнд Ерөнхий сайд төрийн удирдагч нар дуудахаар ирдэг, амладаг, амласныхаа дараа зовлон бэрхшээл яриад явчихдаг ийм л юм байгаа шүү дээ. Тэгээд энэ урд талд айхтар их ажлууд хийгдэж байна гэж дуулдаад байгаа, жаахан нөөц хөрөнгө энд тэнд байгаа байлгүй дээ, Монголбанк хавьцаа юу байна, гэх мэтээр, төсвийн дотроо ийшээ тийшээ зохицуулалт хийх ямар бололцоо байна гээд. Ингээд Ерөнхий сайд сайн судлана уу, ингээд асуудал оруулаад ирвэл УИХ хугацаа алдалгүй шийдэх хэрэгтэй. 

Yнэхээр тэмдэглэх гэж байгаа бол олон жил болохдоо нүүр улайхааргүй энийг хийх хэрэгтэй. Энэнд хэдэн төгрөг зарлаа гээд энэ улс үндэстэн сөнөхгүй, мөхөхгүй, тураад бас үхчихгүй байх, тийм учраас ажиллаад үз.

Өнөөдрийн чуулган дуусч байгааг зарлаж байна, комиссын нөхдүүд дахиад сайн ажилла, тэгээд санал бодлоо оруулж ир, хамтрая.

Энэ өдрийн хуралдаан 18 цаг 05 минутанд өндөрлөв.

